
Монгол Улсын Их Хурлын 2016 оны намрын ээлжит чуулганы 
10 дугаар сарын 28-ны өдөр /Баасан гараг/-ийн чуулганы 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 45 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв.

Чөлөөтэй: Ж.Бат-Эрдэнэ, Д.Гантулга, Н.Номтойбаяр, Д.Сарангэрэл, Д.Сумъяабазар, Д.Хаянхярваа, Б.Чойжилсүрэн, Б.Энх-Амгалан, Ж.Энхбаяр, Д.Эрдэнэбат, Ж.Эрдэнэбат;

Эмнэлгийн чөлөөтэй: Д.Лүндээжанцан, Ч.Улаан;

Тасалсан: Т.Аюурсайхан, С.Батболд, Ц.Гарамжав, Б.Жавхлан, Б.Наранхүү, Л.Оюун-Эрдэнэ, О.Содбилэг;

Хоцорсон: Г.Занданшатар -41 минут, Д.Мурат -10 минут, А.Ундраа -37 минут, С.Эрдэнэ -22 минут.

Нэг. “Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай” Улсын Их Хурлын тогтоолын төсөл /Монгол Улсын Ерөнхийлөгч 2015.11.19-ний өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дарга Х.Энхжаргал, мөн газрын Тамгын хэлтсийн дарга З.Баасанням, Урьдчилан сэргийлэх, соён гэгээрүүлэх хэлтсийн дарга Д.Дуламсүрэн нар оролцов.

Хуралдаанд Хууль зүйн байнгын хорооны ажлын албаны ахлах зөвлөх Б.Баасандорж, зөвлөх Б.Хонгорзул, Б.Баярмаа, референт Ч.Батбямба нар байлцав.
Төслийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ц.Мөнх-Оргил танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн Л.Энх-Амгалан, Д.Цогтбаатар, Л.Болд, Д.Тэрбишдагва, Х.Болорчулуун, Я.Содбаатар, Ж.Ганбаатар, М.Оюунчимэг, М.Билэгт нарын тавьсан асуултад Хууль зүйн байнгын хорооны дарга Ш.Раднаасэд, Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Авлигатай тэмцэх газрын дарга Х.Энхжаргал нар хариулж, тайлбар хийв.

 “Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай” Улсын Их Хурлын тогтоолын төслийн талаар Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав. 

Нэг. Байнгын хорооны дэмжсэн санал:

М.Энхболд: - 1.Төслийн 2 дахь заалтыг доор дурдсанаар өөрчлөн найруулж, 2, 3 дахь заалт болгон өөрчлөх:

“2.Хөтөлбөрийг хэрэгжүүлэх төлөвлөгөөг батлан, хэрэгжилтийг зохион байгуулж, холбогдон гарах зардлыг жил бүрийн улсын төсөвт тусгаж хэрэгжүүлэхийг Монгол Улсын Засгийн газар /Ж.Эрдэнэбат/, Авлигатай тэмцэх газар /Х.Энхжаргал/-т тус тус даалгасугай.

З.Энэ тогтоолын хэрэгжилтэд хяналт тавьж ажиллахыг Хууль зүйн байнгын хороо /Ш.Раднаасэд/-нд даалгасугай.” гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  7

Бүгд:



46
84.8 хувийн саналаар Байнгын хорооны санал дэмжигдлээ.


М.Энхболд: - 2.Төслийн хавсралтын /цаашид “төслийн” гэх/ 1.1 дэх заалтын “Төр, засгийн бүх шатны байгууллага” гэснийг “Төрийн байгууллага” гэж, “улс төрийн бүлгүүдийг” гэснийг “улс төрийн нам, бүлгийг” гэж өөрчилж, “тунгалаг” гэснийг хасах саналыг дэмжье гэсэн санал хураалт явуулъя.

Зөвшөөрсөн:

37

Татгалзсан:


  8

Бүгд:



45
82.2 хувийн саналаар Байнгын хорооны санал дэмжигдлээ.


М.Энхболд: - 3.Төслийн “нийтийн албаны байгууллагыг” гэснийг “нийтийн албыг” гэж тохиолдол бүрт өөрчлөх саналыг дэмжье гэсэн санал хураалт явуулъя.

Зөвшөөрсөн:

 36

Татгалзсан:


   8

Бүгд:



 44
81.8 хувийн саналаар Байнгын хорооны санал дэмжигдлээ.


М.Энхболд: - 4.Төслийн 2.1.1 дэх дэд заалтын “зохистой” гэснийг хасаж, “улс төрөөс хараат бус болгон” гэснийг “улс төрийн нөлөөллөөс ангид” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  5

Бүгд:



44
88.6 хувийн саналаар Байнгын хорооны санал дэмжигдлээ.


М.Энхболд: - 5.Төслийн 2.1.4 дэх дэд заалтыг доор дурдсанаар өөрчлөн найруулах:

“2.1.4.худалдан авах ажиллагааны эрх зүйн зохицуулалтыг боловсронгуй болгох, худалдан авах ажиллагааны нээлттэй, үр ашигтай, шударга, ил тод байдлыг нэмэгдүүлж, тендер зохион байгуулах зардлыг бууруулах, хяналт, хариуцлагыг дээшлүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:

35

Татгалзсан:


10

Бүгд:



45
77.8 хувийн саналаар Байнгын хорооны санал дэмжигдлээ.


М.Энхболд: - 6.Төслийн 2.1.5, 5.1.5 дахь дэд заалтын “хууль, хяналтын” гэснийг “хууль сахиулах” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  5

Бүгд:



44
88.6 хувийн саналаар Байнгын хорооны санал дэмжигдлээ.


М.Энхболд: - 7.Төслийн 2.1.5 дахь дэд заалтын “сайжруулж, үр өгөөжийг нэмэгдүүлэх” гэснийг “сайжруулах” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

36

Татгалзсан:


  8

Бүгд:



44
81.8 хувийн саналаар Байнгын хорооны санал дэмжигдлээ.


М.Энхболд: - 8.Төслийн 2.1.7, 4.1.7 дахь дэд заалтын “олон нийтийн” гэсний өмнө “авлигаас урьдчилан сэргийлэх үйл ажиллагаанд иргэд,” гэж нэмэх саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  6

Бүгд:



45
86.7 хувийн саналаар Байнгын хорооны санал дэмжигдлээ.


М.Энхболд: - 9.Төслийн 2.1.8, 5.1.9 дэх дэд заалтын “мэдээллийг хөгжүүлэх,” гэснийг “мэдээллийн эрх зүйн орчин, сэтгүүлчийн” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

37

Татгалзсан:


  8

Бүгд:



45
82.2 хувийн саналаар Байнгын хорооны санал дэмжигдлээ.


М.Энхболд: - 10.Төслийн 2.1.9 дэх дэд заалтын “хууль тогтоох болон гүйцэтгэх эрх мэдлийн байгууллагад бизнесийн бүлэглэлийн хууль бус ашиг сонирхол, нөлөөллийг бууруулах, цаашид учирч болзошгүй нөлөөллөөс урьдчилан сэргийлэх” гэснийг “хууль тогтоох болон гүйцэтгэх эрх мэдлийн байгууллагыг бизнесийн бүлэглэлийн хууль бус ашиг сонирхол, нөлөөллөөс ангид байлгах” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

40

Татгалзсан:


  5

Бүгд:



45
88.9 хувийн саналаар Байнгын хорооны санал дэмжигдлээ.


М.Энхболд: - 11.Төслийн доор дурдсан агуулгатай 2.1.12 дахь дэд заалтыг хасах:

“2.1.12.Авлигын эсрэг эрх зүйн орчинг үргэлжлүүлэн сайжруулах, төгөлдөржүүлэх, хууль тогтоомж зөрчсөн буруутай этгээд бүрд хариуцлага ногдуулдаг механизмыг хөгжүүлэн, үр ашгийг нэмэгдүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн:

42

Татгалзсан:


  3

Бүгд:



45
93.3 хувийн саналаар Байнгын хорооны санал дэмжигдлээ.


М.Энхболд: - 12.Өмнөх 11 дэх санал дэмжигдсэнтэй холбогдуулан төслийн 4.1.12 дахь заалтыг хасах саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  6

Бүгд:



45
86.7 хувийн саналаар Байнгын хорооны санал дэмжигдлээ.


М.Энхболд: - 13.Төслийн 3.1.1 дэх дэд заалтын “тэргүүн зэрэгт тавьж” гэснийг “дээдэлж” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

40

Татгалзсан:


  5

Бүгд:



45
88.9 хувийн саналаар Байнгын хорооны санал дэмжигдлээ.


М.Энхболд: - 14.Төслийн 3.1.2 дахь дэд заалтын “хуулийн, улс төрийн, эдийн засгийн болон ёс зүйн” гэснийг хасах саналыг дэмжье гэсэн санал хураалт явуулъя.

Зөвшөөрсөн:

38

Татгалзсан:


  6

Бүгд:



44
86.4 хувийн саналаар Байнгын хорооны санал дэмжигдлээ.


М.Энхболд: - 15.Төслийн 3.1.3 дахь дэд заалтыг доор дурдсанаар өөрчлөн найруулах:

“3.1.3.Ил тод, нээлттэй байх зарчим: Хуульд зааснаас бусад тохиолдолд иргэний мэдээлэл авах эрх, эрх чөлөөг үл хязгаарлах, төрийн байгууллагын үйл ажиллагаа олон нийтэд ил тод, нээлттэй байх, иргэн, хуулийн этгээд хуулиар хориглоогүй аливаа мэдээллийг саадгүй олж авах нөхцөл, боломжийг бүрдүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:

41

Татгалзсан:


  3

Бүгд:



44
93.2 хувийн саналаар Байнгын хорооны санал дэмжигдлээ.


М.Энхболд: - 16.Төслийн 3.1.5 дахь дэд заалтын “бүх байгууллага” гэснийг “байгууллагууд” гэж, “нэг мөр” гэснийг “нэгтгэн” гэж, “бэхжүүлсэн байх” гэснийг “бэхжүүлэх” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

37

Татгалзсан:


  8

Бүгд:



45
82.2 хувийн саналаар Байнгын хорооны санал дэмжигдлээ.


М.Энхболд: - 17.Төслийн 4.1.1 дэх дэд заалтыг доор дурдсанаар өөрчлөн найруулах:

“4.1.1.Шударга, хариуцлагатай, ил тод нийтийн албыг бэхжүүлэх, ёс зүйг дээшлүүлэх

Шударга, хариуцлагатай, ил тод нийтийн нийтийн албыг бэхжүүлж, чадавхыг сайжруулан бодлого, үйл ажиллагаанд зохистой шинэчлэлт хийх замаар авлигын эрсдэлээс урьдчилан сэргийлэх, сонгон шалгаруулалт, албан тушаалын томилгоог улс төрийн нөлөөллөөс ангид болгон, мэдлэг, боловсролд суурилсан мерит зарчмыг хэрэгжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.1.1.төрийн албаны төв байгууллагын дүгнэлт, хувийн ашиг сонирхлын урьдчилсан мэдүүлгийг хянасан дүгнэлтийг үндэслэн албан тушаалд томилуулах чиглэлээр хуулийн хэрэгжилтийг хангах, хариуцлагыг өндөржүүлэх;


4.1.1.2.нийтийн албанд сонгогдох, томилогдох албан тушаалтны ёс зүй, мэдлэг боловсрол, туршлага, ур чадварын шалгуурыг олон улсын жишигт нийцүүлэн шинэчилж, шалгуурын дагуу сонгон шалгаруулах, ёс зүй, шударга байдлын шалгуурыг тэргүүн ээлжид тавих үнэлэмжийг бий болгох, албан хаагчдыг ил тод, бодит шалгуурт суурилсан мерит зарчмаар томилох, дэвшүүлэх;


4.1.1.3.нийтийн албан тушаалтныг үнэлэх олон улсын жишигт нийцсэн гүйцэтгэлийн үнэлгээний нэгдсэн тогтолцоог бүрдүүлж, үйл ажиллагааг үнэлэх, дүгнэх, хариуцлага тооцох арга, хэлбэрийг шинэчлэн тодорхойлох эрх зүйн зохицуулалтыг бий болгох;


4.1.1.3.авлигын эрсдэлийн үнэлгээ хийх аргачлалыг баталж, мөрдөх, хэрэгжилтэд дүн шинжилгээ хийж хэвшүүлэх;


4.1.1.4.нийтийн албаны ёс зүйн үлгэрчилсэн дүрмийг баталж мөрдүүлэх, нийтийн албан тушаалтны ёс зүйн зөрчлийн байдалд дүн шинжилгээ хийх, шалтгаан нөхцөлийг тогтоох, арилгах, тайлагнах, хэлэлцүүлэх чиглэлээр тодорхой арга хэмжээ зохион байгуулж хэвшүүлэх;


4.1.1.5.нийтийн албан тушаалтанд холбогдох авлига, ашиг сонирхол, ёс зүй, сахилга баттай холбоотой гомдол, мэдээллийг хүлээн авах, хянан шалгах, хариуцлага хүлээлгэх арга хэлбэрийг нарийвчилж, хариуцлагаас зайлсхийх, гаргасан зөрчилд тохироогүй хариуцлага хүлээлгэх боломжийг хязгаарлаж, дотоод хяналтын механизмыг бүрдүүлэн, хууль тогтоомжийн уялдаа холбоог хангах;


4.1.1.7.шийдвэр гаргах эрх бүхий этгээдийн гаргасан шийдвэр хууль бус болох нь тогтоогдсон тохиолдолд шийдвэрийг хүчингүй болгох, гарсан сөрөг үр дагаврыг арилгах, учруулсан хохирлыг төлүүлэх хариуцлагын тогтолцоог бүрдүүлэх;


4.1.1.8.төрийн байгууллага хоорондын хамтын ажиллагааг сайжруулж, мэдээлэл солилцох боломж нөхцөлийг бүрдүүлэх;


4.1.1.9.нийтийн албаны сургалтын институт байгуулах, нийтийн албан тушаалтныг давтан сургах боломжийг бүрдүүлэх.” гэсэн саналыг дэмжье гэсэн санал хураалт явуулъя.

84.4 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Ц.Даваасүрэн, О.Баасанхүү, Г.Занданшатар, Л.Энх-Амгалан нар үг хэлэв. 


М.Энхболд: - 18.Төслийн 4.1.2 дахь дэд заалтыг доор дурдсанаар өөрчлөн найруулах:

“4.1.2.Төрийн үйлчилгээний нээлттэй байдлыг хангаж, хүртээмж, үр ашгийг нэмэгдүүлэх

Цахим үйлчилгээг хөгжүүлж, үйлчлүүлэгчдийн эрх ашгийг хүндэтгэсэн, сэтгэл ханамжийг дээдэлсэн төрийн үйлчилгээний нээлттэй байдлыг хангаж, хүртээмж, үр ашгийг нэмэгдүүлэх, албан хаагчдын хариуцлагыг бэхжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.2.1.төрийн үйлчилгээг иргэнд цахим хэлбэрээр хүргэх тогтолцоог бүрдүүлэн, төрийн цахим үйлчилгээний нэгдсэн сүлжээ бий болгож, бэхжүүлэх;


4.1.2.3.гэрчилгээ, зөвшөөрөл олгох журмыг хялбарчилж, түүнд тавих хяналтын механизмыг бүрдүүлэх, зарим төрлийн тусгай зөвшөөрөл олгох, хяналт тавих чиг үүргийг хувийн хэвшилд шилжүүлэх;


4.1.2.3.олон улсын стандарт хангасан бараа, бүтээгдэхүүнийг дотоодын стандартаар шалгадаг зохицуулалтыг өөрчлөх, шаардлагагүй стандартыг хүчингүй болгож цөөрүүлэх;


4.1.2.4.эрсдэлд суурилсан төрийн хяналт, аж ахуйн нэгжийн дотоод хяналтыг боловсронгуй болгох, хяналт шалгалтын чиглэлийг цөөрүүлж, хяналт шалгалтын 70 хувийг урьдчилан сэргийлэх зорилгоор зохион байгуулах замаар төрийн хяналт шалгалтын цогц системийг боловсронгуй болгох;


4.1.2.5.төрийн үйлчилгээний салбар дахь шударга, ил тод, нээлттэй байдлын талаархи судалгааг салбар бүрээр болон орон нутагт тогтмол хийж, үр дүнг үйл ажиллагаандаа ашиглах;


4.1.2.6.гомдол, мэдээлэл өгөх ил тод, нээлттэй суваг ажиллуулах, өргөдөл, гомдол, мэдээллийг цахим хэлбэрээр гаргах, шийдвэрлэх, хяналт тавих нөхцөл боломжийг бүрдүүлэх;


4.1.2.7.төрийн үйлчилгээний чанар, хүртээмжид хөндлөнгийн үнэлгээ хийх, албан хаагчдын үйл ажиллагааг иргэд үнэлэх тогтолцоог нэвтрүүлж, үйлчилгээний чанар, хүртээмжийг сайжруулах.” гэсэн саналыг дэмжье гэсэн санал хураалт явуулъя.

84.4 хувийн саналаар Байнгын хорооны санал дэмжигдлээ.


М.Энхболд: - 19.Төслийн 4.1.3 дахь дэд заалтыг доор дурдсанаар өөрчлөн найруулах:

“4.1.3.Төсөв, санхүү, аудитын ил тод байдлыг хангах, хариуцлагыг нэмэгдүүлэх

Төсөв, санхүү, аудитын ил тод байдлыг хангах, удирдлага, хяналтыг сайжруулах, хариуцлагыг нэмэгдүүлэх, төсвийн хөрөнгө, гадаадын зээл, тусламжийг үр ашигтай, зориулалтын дагуу зарцуулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.3.1.улсын болон орон нутгийн төсөв, санхүүгийн удирдлагын тогтолцоог сайжруулах, нээлттэй, ил тод, хариуцлагатай байх зарчмыг мөрдүүлэх;


4.1.3.2.төсвийн төлөвлөлтийн үр ашигтай байдал, гүйцэтгэлийн хэмнэлт, зарцуулалтын хөндлөнгийн хяналт, хариуцлагыг нэмэгдүүлж, дотоод аудитын хяналтыг боловсронгуй болгон, үр дүнг нэмэгдүүлэх;


4.1.3.3.санхүүгийн үйл ажиллагаан дахь хүний оролцоог багасгаж, мэдээллийн сүлжээг ашиглах нөхцөл боломжийг бүрдүүлэх, бэхжүүлэх;


4.1.3.4.3асгийн газрын тусгай сангийн санхүүжилт, шийдвэр гаргах ажиллагааг ил тод, хяналттай болгох;


4.1.3.5.иргэдийн санаачилгаар төсвийн төсөл хэлэлцэхэд олон нийтийн оролцоог хангах;


4.1.3.6.банк, санхүүгийн байгууллагуудын талаархи болон санхүү, зээлийн бодпогыг боловсронгуй болгож, давуу байдлаа ашиглан иргэд, аж ахуй эрхлэгчдийг чирэгдүүлдэг явдлыг таслан зогсоох;


4.1.3.7.нийтийн албаны санхүүгийн дотоод аудит, хяналт шалгалтын арга ажиллагаа, хариуцлагын тогтолцоог боловсронгуй болгох;


4.2.3.8.аудитын
дүгнэлтийн дагуу авах арга хэмжээ, хариуцлагын механизмыг сайжруулах;


4.2.3.9.төрийн аудитын байгууллагын хараат бус байдал, чадавхийг бэхжүүлэн аудитын чанар, үр нөлөөг дээшлүүлэх замаар авлигаас урьдчилан сэргийлэх нөхцөлийг хангахад дэмжлэг үзүүлэх;


4.2.3.10.төрийн аудитын байгууллагаас хийсэн аудитын тайлан, дүгнэлт, зөвлөмжийг олон нийтэд ил тод мэдээлэх тогтолцоог боловсронгуй болгох замаар нийтийн алба, албан тушаалтны үйл ажиллагаа, түүний үр дүнг иргэд, олон нийтийн хяналтад оруулах.” гэсэн саналыг дэмжье гэсэн санал хураалт явуулъя.

85.1 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Я.Содбаатар үг хэлэв. 


М.Энхболд: - 20.Төслийн 4.1.4 дэх дэд заалтыг доор дурдсанаар өөрчлөн найруулах:

“4.1.4.Худалдан авах ажиллагааны хяналт, хариуцлага, үр ашгийг нэмэгдүүлэх

Худалдан авах ажиллагааны эрх зүйн зохицуулалтыг боловсронгуй болгох, худалдан авах ажиллагааны нээлттэй, үр ашигтай, шударга, ил тод байдлыг нэмэгдүүлж, тендер зохион байгуулах зардлыг бууруулах, хяналт, хариуцлагыг дээшлүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.4.1.тендерийн үйл ажиллагааг цахим хэлбэрт бүрэн шилжүүлэх;


4.1.4.2.гомдол,маргааныг шалгах журмыг нарийвчлан шинэчлэх, тендер шалгаруулалтын талаар гарсан гомдлыг шалгасан шийдвэр, дүгнэлтийг олон нийтэд ил тод болгох;


4.1.2.3.худалдан авах ажиллагааны төлөвлөлтийг сайжруулах, ил тод болгох, төлөвлөгөөний төслийг урьдчилан олон нийтээр хэлэлцүүлэх эрх зүйн орчинг бүрдүүлэх;


4.1.4.4.концесс, шууд гэрээ байгуулах аргачлал, шалгуурыг тодорхой болгох:


4.1.4.5.санхүүгийн хариуцлагыг дээшлүүлэх, гэрээний үүргээ биелүүлээгүй иргэн, хуулийн этгээдэд хүлээлгэх хариуцлагыг нарийвчлан тодорхойлж, хөндлөнгийн хяналтыг сайжруулах механизмыг бүрдүүлэх.” гэсэн саналыг дэмжье гэсэн санал хураалт явуулъя.

85.1 хувийн саналаар Байнгын хорооны санал дэмжигдлээ.


М.Энхболд: - 21.Төслийн 4.1.5 дахь дэд заалтыг доор дурдсанаар өөрчлөн найруулах:

“4.1.5.Шүүх эрх мэдлийн байгууллагын шударга, ил тод байдлыг бэхжүүлэх, хууль сахиулах байгууллагуудын хамтын ажиллагааг сайжруулах

Шүүх эрх мэдлийн болон хууль сахиулах байгууллагуудын шударга, ил тод, хараат бус байдлыг бэхжүүлэх, авлигын эсрэг хамтын ажиллагаа, уялдаа холбоог сайжруулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.5.1.шүүх эрх мэдлийн байгууллагыг улс төрийн нам, бүлгээс хараат бус байлгах, шүүгч, прокурорыг сонгон шалгаруулах, томилох үйл явцыг улс төрийн оролцоо, нөлөөллөөс ангид, шударга, ил тод явуулах чиглэлээр эрх зүйн зохицуулалтыг боловсронгуй болгох;


4.1.5.2.удирдах албан тушаалтныг сонгон шалгаруулах журмыг бүх шатанд нэг мөр ойлгож хэрэгжүүлэх механизмыг бүрдүүлэх;


4.1.5.3.шүүгч, прокурорын сургалтын хөтөлбөрийг шинэчлэх, мэргэжлийн ур чадварыг дээшлүүлэх;


4.1.5.4.авлигын гэмт хэргийн шийдвэрлэлтийн мэдээлэлд дүгнэлт хийх механизмыг бүрдүүлэх, энэ талаархи эрх зүйн зохицуулалтыг тухай бүр боловсронгуй болгох;


4.1.5.5.олон нийтийн сүлжээг ашиглах болон байнгын ажиллагаатай утас ажиллуулах замаар иргэдээс авлига, албан тушаалын гэмт хэрэг, зөрчлийн талаархи мэдээллийг авах, мэдээлэл өгч байгаа иргэнийг урамшуулах механизмыг бүрдүүлэх;


4.1.5.6.мэдээлэгчийг хамгаалах эрх зүйн орчинг бүрдүүлэх;


4.1.5.7.авлигатай тэмцэх байгууллагын чадавхийг бэхжүүлэх;


4.1.5.8.авлигын эсрэг үйл ажиллагаанд мэдээллийн орчин үеийн технологийг ашиглах, авлига, албан тушаалын гэмт хэргийн илрүүлэлтэд шинжлэх ухаан технологийн дэвшилтэд арга технологийг нэвтрүүлэх;


4.1.5.9.авлигын хэрэг, зөрчлийн шийдвэрлэлтэд тавих олон нийтийн хяналтыг сайжруулах зорилгоор хууль сахиулах байгууллагуудыг нэгдсэн мэдээллийн сантай болгох;


4.1.5.10.хуульд заасан үндэслэл, журмын дагуу эрүүгийн хэрэг үүсгэсэн албан тушаалын гэмт хэргүүдийн шийдвэрлэлтийн талаар болон үйлдэгдэж байгаа албан тушаалын гэмт хэргийн талаар олон нийтэд тогтмол мэдээлэх;


4.1.5.11.хууль сахиулах байгууллагуудын албан хаагчдын авлига, албан тушаалын гэмт хэргийг олж илрүүлэх, мөрдөн шалгах болон хянан шийдвэрлэх талаархи мэдлэг туршлага, ур чадварыг сайжруулах;


4.1.5.12.хууль сахиулах байгууллагуудын алба хаагчдын сургалтын стратегид авлига, албан тушаалын гэмт хэрэг, зөрчлийг шийдвэрлэх асуудлыг тусгаж, хэрэгжүүлэх;


4.1.5.13.хөрөнгө, орлогын болон хувийн ашиг сонирхлын мэдүүлэг гаргагчдын хүрээг оновчтой тогтоож, мөрдөх;


4.1.5.14.хувийн ашиг сонирхлын болон хөрөнгө, орлогын мэдүүлгийн маягтыг боловсронгуй болгож, мэдүүлгийг цахим хэлбэрээр хүлээн авах тогтолцоонд бүрэн шилжүүлэх;


4.1.5.15.аливаа зүй бус нөлөөлөл, түүний хэлбэрүүдийг тодорхойлж түүнд хүлээлгэх хариуцлагын эрх зүйн зохицуулалтыг боловсронгуй болгох;


4.1.5.16.хууль тогтоомжийн төсөл, бусад эрх зүйн хэм хэмжээ тогтоосон актад авлигын эсрэг дүн шинжилгээ хийдэг журмыг нэвтрүүлэх;


4.1.5.17.хахууль өгсөн хүн энэ тухайгаа эрх бүхий байгууллагад сайн дураараа илчлэн ирсэн бол эрүүгийн хариуцлагаас чөлөөлөхтэй холбоотой эрх зүйн зохицуулалтыг сайжруулах, зарим нэр томьёог хуульчлан тодорхойлох гэсэн саналыг дэмжье гэсэн санал хураалт явуулъя.

84.4 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Б.Пүрэвдорж, Г.Занданшатар нар үг хэлэв. 


М.Энхболд: - 22.Төслийн 4.1.6 дахь дэд заалтыг доор дурдсанаар өөрчлөн найруулах:

“4.1.6.Хувийн хэвшил дэх авлигын эрсдэлийг бууруулах, өрсөлдөөний шударга байдлыг хангахад дэмжлэг үзүүлэх

Хувийн хэвшлийн байгууллагыг өрсөлдөх чадвартай, ил тод, нээлттэй болгох, хувийн хэвшил дэх авлигын эрсдэлийг бууруулах, шударга байдлыг хангахад дэмжлэг үзүүлэх, төрийн оролцоог багасган төрийн болон хувийн хэвшлийн байгууллагын хамтын ажиллагааг сайжруулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.6.1.хувийн хэвшлийн байгууллагуудын авлигын эсрэг сүлжээний үйл ажиллагааг дэмжих, дэлхийн эдийн засгийн форумын авлигын эсрэг түншлэлийн хамтын ажиллагааг идэвхжүүлэх;


4.1.6.2.хувийн хэвшлийн байгууллагуудыг чадавхжуулж, төрийн зарим чиг үүргийг гүйцэтгүүлэх боломжийг судлан хэрэгжүүлэх, төр, хувийн хэвшлийн түншлэлийн заагийг тодорхойлох;


4.1.6.3.төр, хувийн хэвшлийн болон хувийн хэвшил хоорондын авлигаас урьдчилан сэргийлэх хамтын ажиллагааг өргөжүүлж, аливаа санал, санаачилгыг дэмжиж, хамтран ажиллах;


4.1.6.4.картель, шударга бус өрсөлдөөнийг хязгаарласан эрх зүйн орчинг сайжруулах;


4.1.6.5.олборлох үйлдвэрлэлийн ил тод байдлыг хангах.” гэсэн саналыг дэмжье гэсэн санал хураалт явуулъя.

Зөвшөөрсөн:

33

Татгалзсан:


12

Бүгд:



45
73.3 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Г.Занданшатар үг хэлэв. 


М.Энхболд: - 23.Төслийн 4.1.7.4 дэх дэд заалтыг доор дурдсанаар өөрчлөн найруулах:

“4.1.7.4.авлигаас урьдчилан сэргийлэх үйл ажиллагаанд иргэд, олон нийтийн оролцоог хангах зорилгоор яам, агентлаг, орон нутгийн гэмт хэргээс урьдчилан сэргийлэх ажлыг зохицуулах салбар зөвлөлийн дэргэд авлигаас урьдчилан сэргийлэх олон нийтийн хяналтын дэд зөвлөлийг байгуулан ажиллуулах;” гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  6

Бүгд:



45
86.7 хувийн саналаар Байнгын хорооны санал дэмжигдлээ.


М.Энхболд: - 24.Төслийн доор дурдсан агуулгатай 4.1.7.5 дахь дэд заалтыг хасах:

“4.1.7.5.авлигын чиглэлээр судалгаа хийдэг иргэний байгууллагуудын судалгааны үр дүнг үр ашигтай ашиглах механизмыг бүрдүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:

38

Татгалзсан:


  7

Бүгд:



45
84.4 хувийн саналаар Байнгын хорооны санал дэмжигдлээ.


М.Энхболд: - 25.Төслийн доор дурдсан агуулгатай 4.1.7.7 дахь дэд заалтыг хасах:

“4.1.7.7.Авлигын эсрэг сүлжээ байгуулах, авлигын эсрэг сүлжээ болон төрийн байгууллагууд, ялангуяа авлигад өртөх эрсдэл өндөр төрийн байгууллагын хамтын ажиллагааг дэмжих;” гэсэн саналыг дэмжье гэсэн санал хураалт явуулъя.

Зөвшөөрсөн:

33

Татгалзсан:


12

Бүгд:



45
73.3 хувийн саналаар Байнгын хорооны санал дэмжигдлээ. 


М.Энхболд: - 26.Төслийн доор дурдсан агуулгатай 4.1.7.8 дахь дэд заалтыг хасах:

“4.1.7.8.Төрийн бус байгууллагыг бүртгүүлэхэд хууль тогтоомжийг сахин биелүүлэх, аливаа эрсдэлээс хамгаалах чиглэлээр санамж өгөх, холбогдох мэдээ, мэдээллээр хангах;” гэсэн саналыг дэмжье гэсэн санал хураалт явуулъя.

Зөвшөөрсөн:

40

Татгалзсан:


  5

Бүгд:



45
88.9 хувийн саналаар Байнгын хорооны санал дэмжигдлээ.


М.Энхболд: - 27.Төслийн доор дурдсан агуулгатай 4.1.7.10 дахь дэд заалтыг хасах:

“4.1.7.10.Авлигын нийгмийн хор аюулыг ухуулан таниулах үйлсэд өөрийн сайн дураар оролцож байгаа иргэнийг урамшуулах.” гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  6

Бүгд:



45
86.7 хувийн саналаар Байнгын хорооны санал дэмжигдлээ.


М.Энхболд: - 28.Төслийн 4.1.7.9 дэх дэд заалтын “ноцтой” гэснийг хасах саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  6

Бүгд:



45
86.7 хувийн саналаар Байнгын хорооны санал дэмжигдлээ.


М.Энхболд: - 29.Төслийн 4.1.8.4 дэх дэд заалтын “хүргэх” гэснийг “хүргэхтэй холбоотой” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

40

Татгалзсан:


  5

Бүгд:



45
88.9 хувийн саналаар Байнгын хорооны санал дэмжигдлээ.


М.Энхболд: - 30.Төслийн 4.1.8.5 дахь дэд заалтын “Мэргэжлийн” гэсний өмнө “сэтгүүлчийн” гэж нэмж, “хэлэлцэж шийдвэрлэн” гэснийг “хэлэлцэх” гэж “боловсронгуй болгох” гэснийг “сайжруулах” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  5

Бүгд:



44
88.6 хувийн саналаар Байнгын хорооны санал дэмжигдлээ.


М.Энхболд: - 31.Төслийн доор дурдсан агуулгатай 4.1.8.6 дахь дэд заалтыг хасах:

“4.1.8.6-Телевиз, радиогийн үйл ажиллагаа эрхлэх тусгай зөвшөөрөл олгох явц, зах зээлд шинээр нэвтрэх, телевизийн дамжуулах болон дахин дамжуулах зурвасын хуваарилалтыг ил тод болгож, чөлөөт өрсөлдөөнийг дэмжих.” гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  4

Бүгд:



43
90.7 хувийн саналаар Байнгын хорооны санал дэмжигдлээ.


М.Энхболд: - 32.Төслийн 4.1.9.4 дэх дэд заалтыг доор дурдсанаар өөрчлөн найруулах:

“4.1.9.4.Сонгуулийн тухай хууль, Улс төрийн намын тухай хуулийг боловсронгуй болгох;” гэсэн саналыг дэмжье гэсэн санал хураалт явуулъя.

Зөвшөөрсөн:

36

Татгалзсан:


  7

Бүгд:



43
83.7 хувийн саналаар Байнгын хорооны санал дэмжигдлээ.


М.Энхболд: - 33.Төслийн 4.1.10.1, 4.1.10.2 дахь дэд заалтыг нэгтгэн доор дурдсанаар өөрчлөн найруулах:

“4.1.10.1.олон нийтэд авлигын гэмт хэргийн нийгмийн хор аюулыг ухуулан таниулах, тэдэнд авлигыг үл тэвчих үзлийг төлөвшүүлэх, уг ажиллагаанд татан оролцуулах зорилгоор нийтийн албан тушаалтан, хувийн хэвшил, иргэний нийгэм, хэвлэл мэдээллийн байгууллага, иргэдэд чиглэсэн арга хэмжээг үе шаттайгаар хэрэгжүүлэх, олон нийтийн оролцоог өргөжүүлэх;” гэсэн саналыг дэмжье гэсэн санал хураалт явуулъя.

Зөвшөөрсөн:

40

Татгалзсан:


  4

Бүгд:



44
90.4 хувийн саналаар Байнгын хорооны санал дэмжигдлээ.


М.Энхболд: - 34.Төслийн 4.1.10.3 дахь дэд заалтыг доор дурдсанаар өөрчлөн найруулах:

“4.1.10.3.авлигын шинжтэй үйлдлийг танин мэдэх, авлигыг үл тэвчих, шударга иргэнийг төлөвшүүлэхэд боловсролын байгууллага болон гэр бүлээр дамжуулан улсын хэмжээнд олон талт арга хэмжээ зохион байгуулах, авлигын эсрэг боловсрол олгох агуулгыг бүх шатны боловсролын байгууллагын сургалтын хөтөлбөр, стандартад тусгах;” гэсэн саналыг дэмжье гэсэн санал хураалт явуулъя.

Зөвшөөрсөн:

39

Татгалзсан:


  5

Бүгд:



44
88.6 хувийн саналаар Байнгын хорооны санал дэмжигдлээ.


М.Энхболд: - 35.Төслийн 4.1.10.5 дахь дэд заалтыг доор дурдсанаар өөрчлөн найруулах:

“4.1.10.5.авлигын эсрэг сургалт, сурталчилгаа зохион явуулах сургагч багшийг бэлтгэх, дэмжлэг үзүүлэх ажлыг зохион байгуулах;” гэсэн саналыг дэмжье гэсэн санал хураалт явуулъя.

Зөвшөөрсөн:

32

Татгалзсан:


  9

Бүгд:



41
78.0 хувийн саналаар Байнгын хорооны санал дэмжигдлээ.


М.Энхболд: - 36.Төслийн 4.1.11 дэх дэд заалтыг доор дурдсанаар өөрчлөн найруулах:

“4.1.11.Олон улсын хамтын ажиллагааг бэхжүүлэх

Авлигатай тэмцэх, түүнээс урьдчилан сэргийлэх ажлын хүрээнд олон улсын хамтын ажиллагааг хөгжүүлэх, олон улсын байгууллагуудын санал, зөвлөмжийг авч хэрэгжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.11.1.НҮБ-ын Авлигын эсрэг конвенцийг эрх зүйн харилцан туслалцааны үндэслэл болгон хэрэглэх, эрх зүйн харилцан туслалцааны гэрээг бусад улс оронтой байгуулах ажлыг эрчимжүүлэх, дотоодын байгууллагуудын үйл ажиллагааны уялдаа холбоог сайжруулах;


4.1.11.2.НҮБ-ын Авлигын эсрэг конвенцийг хэрэгжүүлэх чиглэлээр НҮБ-ын Мансууруулах бодис, гэмт хэрэгтэй тэмцэх газар болон бусад олон улсын байгууллагатай хамтран ажиллах;


4.1.11.3.бусад улсын авлигатай тэмцэх болон хууль сахиулах байгууллагуудтай хамтын ажиллагааг өргөжүүлж, авлигын улмаас гадаад улсад гарсан хөрөнгийг буцаан авч ирэхтэй холбоотой асуудлыг нарийвчлан зохицуулах;


4.1.11.4.авлига, албан тушаалын гэмт хэрэг үйлдсэн этгээдийг харилцан шилжүүлэхтэй холбоотой харилцааг нарийвчлан зохицуулах;


4.1.11.5.авлигын эсрэг олон улсын сүлжээ, санал санаачилгыг дэмжиж, хамтын ажиллагааг өргөжүүлэх.” гэсэн саналыг дэмжье гэсэн санал хураалт явуулъя.

Зөвшөөрсөн:

33

Татгалзсан:


  8

Бүгд:



41
80.5 хувийн саналаар Байнгын хорооны санал дэмжигдлээ.


М.Энхболд: - 37.Төслийн 5.1.1.2 дахь дэд заалтыг доор дурдсанаар өөрчлөн найруулах:

“5.1.1.2.төрийн байгууллагуудын авлигын эрсдэлийг үнэлэх ажиллагаа хэвшсэн байна;” гэсэн саналыг дэмжье гэсэн санал хураалт явуулъя.

Зөвшөөрсөн:

34

Татгалзсан:


  7

Бүгд:



41
82.9 хувийн саналаар Байнгын хорооны санал дэмжигдлээ.


М.Энхболд: - 38.Төслийн 5.1.1.4 дэх дэд заалтын “Цахим үйлчилгээний дэд бүтэц бий болж,” гэснийг хасах саналыг дэмжье гэсэн санал хураалт явуулъя.

Зөвшөөрсөн:

34

Татгалзсан:


  6

Бүгд:



40
85.0 хувийн саналаар Байнгын хорооны санал дэмжигдлээ.


М.Энхболд: - 39. Төслийн 5.1.1.6 дахь дэд заалтын “Зөвшөөрөл олгох зэрэг” гэснийг хасах саналыг дэмжье гэсэн санал хураалт явуулъя.

Зөвшөөрсөн:

36

Татгалзсан:


  5

Бүгд:



41
87.8 хувийн саналаар Байнгын хорооны санал дэмжигдлээ.


М.Энхболд: - 40.Төслийн 5.1.1.10 дахь дэд заалтын “Монгол Улсын” гэсний өмнө “Транспарэнси Интернэшнл” байгууллагын судалгаагаар” гэж нэмэх саналыг дэмжье гэсэн санал хураалт явуулъя.

Зөвшөөрсөн:

35

Татгалзсан:


  7

Бүгд:



42
83.3 хувийн саналаар Байнгын хорооны санал дэмжигдлээ.


М.Энхболд: - 41.Төслийн 5.1.1.11 дэх дэд заалтын “түвшин дээшилсэн” гэснийг “үнэлгээ ахисан” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

35

Татгалзсан:


  7

Бүгд:



42
83.3 хувийн саналаар Байнгын хорооны санал дэмжигдлээ.


М.Энхболд: - 42.Төслийн 5.2 дахь заалтыг доор дурдсанаар өөрчлөн найруулах:

“5.2.Хөтөлбөрийг хэрэгжүүлэх хоёр дахь үе шат /2020-2023 он/:


5.2.1.“Транспарэнси Интернэшнл” байгууллагын судалгаагаар Монгол Улсын авлигын төсөөллийн индексийн утга өмнөх үзүүлэлтээс сайжирсан байна;


5.2.2.төрийн байгууллагын шударга байдлын үнэлгээ өмнөх үзүүлэлтээс өссөн байна;


5.2.3.улс төр, хууль, хяналтын байгууллагын хүрээний авлигын төсөөллийн судалгааны дүн сайжирсан байна;


5.2.4.төрийн үйлчилгээний ил тод, нээлттэй байдал хангагдсан байна;


5.2.5.улс төр, хууль, хяналтын байгууллагын хүрээнд авлигатай тэмцэх, урьдчилан сэргийлэх механизмыг бүрдүүлж, авлигын хэрэг, зөрчлийн мэдээллийг шалгах, мэдээлэгчийг хамгаалахад иргэд хяналт тавих бололцоо бүрдсэн байна;


5.2.6.авлигад илүү өртсөн салбаруудын болон өндөр түвшний авлигын хэрэг, зөрчил гарах шалтгаан нөхцөлийг бууруулсан байна;


5.2.7.авлигатай тэмцэх үйл ажиллагаанд олон нийтийн оролцоо, хяналт сайжирсан байна;


5.2.8.төрийн байгууллагад итгэх иргэдийн итгэл нэмэгдсэн байна.” гэсэн саналыг дэмжье гэсэн санал хураалт явуулъя.

Зөвшөөрсөн:

Татгалзсан:

Бүгд:



42
81.0 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн Л.Энх-Амгалан үг хэлэв. 


М.Энхболд: - 43.Төслийн 6.2 дахь заалтын “иргэдийн Төлөөлөгчдийн Хурал” гэснийг “аймаг, нийслэлийн Засаг дарга” гэж өөрчлөх саналыг дэмжье гэсэн санал хураалт явуулъя.

Зөвшөөрсөн:

34

Татгалзсан:

Бүгд:



42
81.0 хувийн саналаар Байнгын хорооны санал дэмжигдлээ.


М.Энхболд: - 44.Төслийн доор дурдсан агуулгатай 6.3 дахь заалтыг хасах:

“6.3.Цахим үйлчилгээ нэвтрүүлэхтэй холбогдуулан дэд бүтэц бүрдүүлэхэд шаардагдах зарим зардлын тооцоог асуудал хариуцсан агентлагийн саналыг үндэслэн тогтооно.” гэсэн саналыг дэмжье гэсэн санал хураалт явуулъя.

Зөвшөөрсөн:

Татгалзсан:

81.0 хувийн саналаар Байнгын хорооны санал дэмжигдлээ.


М.Энхболд: - 45.Төслийн 7.1 дэх заалтыг доор дурдсанаар өөрчлөн найруулах:

“7.1 .Хөтөлбөрийн хэрэгжилтийг хангахад Монгол Улсын Ерөнхийлөгч, Улсын Их Хурал, Засгийн газар манлайлан шүүх, прокурор, авлигатай тэмцэх байгууллага, төрийн болон төрийн бус байгууллага, хэвлэл мэдээллийн байгууллага, хувийн хэвшлийн байгууллага нь хөтөлбөрт заасан чиг үүргийг дараахь байдлаар хэрэгжүүлнэ:


7.1.1.Улсын Их Хурал хөтөлбөрийн биелэлтэд хяналт тавьж, хөтөлбөрт тусгагдсан хууль тогтоомжийн төслийг батална;


7.1.2.Монгол Улсын Ерөнхийлөгч хөтөлбөрийн хэрэгжилтийг зохион байгуулах ажпыг ерөнхий удирдлагаар хангана;


7.1.3.Авлигатай тэмцэх газрын бүтцэд хөтөлбөрийн хэрэгжилтийг зохион байгуулах Ажлын алба ажиллана. Ажлын алба нь хөтөлбөрийн хэрэгжилтийг зохион байгуулах, хэрэгжилтэд хяналт-шинжилгээ, үнэлгээ хийх, санал зөвлөмж, аргачлал боловсруулах, хэрэгжүүлэгч байгууллагуудын үйл ажиллагааг уялдуулан зохицуулах, бүс нутгийн болон олон улсын байгууллагуудтай хамтын ажиллагааг хөгжүүлэх, иргэд, олон нийтэд хөтөлбөрийн хэрэгжилтийн талаар мэдээлэл хүргэх, хэрэгжилтийн байдлыг үнэлэх чиг үүргийг хэрэгжүүлнэ.


7.1.4.Авлигатай тэмцэх газар хөтөлбөрийн хэрэгжилтэд хяналт тавьж, хэрэгжилтийн тайланг Улсын Их Хурлын холбогдох Байнгын хороонд танилцуулна. Хөтөлбөрийн хэрэгжилтийг үнэлэх шалгуур үзүүлэлт, аргачлалыг Авлигатай тэмцэх газрын дарга баталж, мөрдүүлнэ;


7.1.5.3асгийн газар нь хөтөлбөрийн хэрэгжилтийг хангах чиглэлээр яам, агентлаг, нутгийн өөрөө удирдах болон захиргааны байгууллагын үйл ажиллагааг уялдуулан зохион байгуулж, дэмжлэг үзүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:

Татгалзсан:

79.1 хувийн саналаар Байнгын хорооны санал дэмжигдлээ.


М.Энхболд: - 46.Төслийн доор дурдсан агуулгатай 7.2 дахь заалтыг хасах:

“7.2.3асгийн газраас сайд, агентлагийн дарга нарын баримтлах ёс зүйн кодексийг баталж, үр нөлөөтэй хэрэгжүүлэх нь авлига, шударга бус байдал гарахаас сэргийлэхэд чухал нөлөө үзүүлнэ.” гэсэн саналыг дэмжье гэсэн санал хураалт явуулъя.

Зөвшөөрсөн:

81.4 хувийн саналаар Байнгын хорооны санал дэмжигдлээ.

Дээрх саналтай холбогдуулан Улсын Их Хурлын гишүүн М.Оюунчимэг үг хэлэв. 


М.Энхболд: - 47.Төслийн 8 дахь бүлгийг доор дурдсанаар өөрчлөн найруулах:

“Найм.Хөтөлбөрийн хэрэгжилтийг тайлагнах

8.1.Хөтөлбөрийг хэрэгжүүлэгч байгууллагууд хөтөлбөрийн хэрэгжилтийн тайланг жил бүрийн 02 дугаар сарын 01-ний дотор Ажлын албанд хүргүүлнэ.

8.2.Авлигатай тэмцэх газар тайланг нэгтгэн хөтөлбөрийг хэрэгжүүлэгч байгууллагуудын үйл ажиллагаанд хяналт-шинжилгээ хийж, үр дүнг үнэлэн, санал дүгнэлт ээ Улсын Их Хурлын холбогдох Байнгын хороонд танилцуулна.

8.3.Улсын Их Хурлын холбогдох Байнгын хороо тайлан, үнэлгээ, санал дүгнэлтийг хэлэлцэж, хууль тогтоомжийн хэрэгжилтийг хангах, зөрчлийг арилгах, ажлаа эрчимжүүлэх талаар чиглэл өгсөн тогтоол гаргаж болно.

8.4Улсын Их Хурлын холбогдох Байнгын хороо шаардлагатай гэж үзвэл энэ бүлгийн 8.3-т заасан асуудлыг Улсын Их Хурлын чуулганы нэгдсэн хуралдаанаар хэлэлцүүлэн шийдвэрлүүлж болно.” гэсэн саналыг дэмжье гэсэн санал хураалт явуулъя.

79.1 хувийн саналаар Байнгын хорооны санал дэмжигдлээ.

“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Өглөөний хуралдаан 2 цаг 32 минут үргэлжилж, 76 гишүүнээс 54 гишүүн ирж, 71.1 хувийн ирцтэйгээр 13 цаг 17 минутад завсарлав.

Үдээс хойшхи хуралдаан 15 цаг 22 минутад эхлэв.

Чөлөөтэй: Ж.Бат-Эрдэнэ, Д.Гантулга, Д.Сарангэрэл, Д.Сумъяабазар, Д.Хаянхярваа, Б.Чойжилсүрэн, Б.Энх-Амгалан, Д.Эрдэнэбат, Ж.Эрдэнэбат;


Эмнэлгийн чөлөөтэй: Д.Лүндээжанцан, Ч.Улаан;

Тасалсан: Т.Аюурсайхан, С.Батболд, Ж.Батзандан, Ц.Гарамжав, Б.Жавхлан, Б.Наранхүү, Л.Оюун-Эрдэнэ, О.Содбилэг, Ж.Энхбаяр.
Хоёр. Улсын Их Хурлын гишүүн М.Оюунчимэгээс Бүх шатны боловсролын байгууллагын хүртээмж, орчин нөхцөл, хамрагдалтын байдал, цаашид авч хэрэгжүүлэх арга хэмжээний талаар Монгол Улсын Ерөнхий сайдад тавьсан асуулгын хариуг сонсох
Асуулгын хариуг сонсохтой холбогдуулан Боловсрол, соёл, шинжлэх ухаан, спортын сайд Ж.Батсуурь, Хөдөлмөр, нийгмийн хамгааллын сайд Н.Номтойбаяр, Боловсрол, соёл, шинжлэх ухаан, спортын яамны Санхүү, эдийн засгийн газрын дарга Д.Батмагнай, мөн яамны Сургуулийн өмнөх бага боловсролын хэлтсийн даргын үүргийг түр орлон гүйцэтгэгч Ж.Мягмар, Суурь, бүрэн дунд боловсролын хэлтсийн даргын үүргийг түр орлон гүйцэтгэгч С.Болормаа, Нийслэлийн Засаг даргын Тамгын газрын Нийгмийн бодлогын хэлтсийн дарга Д.Эрдэнэсүрэн, Нийслэлийн Боловсролын газрын орлогч дарга Ц.Отгончимэг, мөн газрын Санхүү, хөрөнгө оруулалт, төлөвлөлтийн хэлтсийн дарга Ж.Энхтөр нар оролцов. 
Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсийн Хяналт шинжилгээ, үнэлгээний албаны зөвлөх Ч.Онончимэг, референт Б.Энхмаа нар байлцав.

Асуулгад Боловсрол, соёл, шинжлэх ухаан, спортын сайд Ж.Батсуурь хариулав. 

Асуулгын хариулттай холбогдуулан Улсын Их Хурлын гишүүн О.Баасанхүү, З.Нарантуяа, Д.Дамба-Очир, Я.Содбаатар, Ц.Цогзолмаа, Г.Тэмүүлэн, С.Чинзориг, Г.Мөнхцэцэг, Д.Тогтохсүрэн, Ш.Раднаасэд, Б.Саранчимэг, М.Оюунчимэг, С.Эрдэнэ, Б.Ундармаа, Д.Ганболд нарын тавьсан асуултад Боловсрол, соёл, шинжлэх ухаан, спортын сайд Ж.Батсуурь, Хөдөлмөр, нийгмийн хамгааллын сайд Н.Номтойбаяр нар хариулж, тайлбар хийв.


Асуулга тавьсан Улсын Их Хурлын гишүүн М.Оюунчимэг үг хэлэв.

Улсын Их Хурлын гишүүн М.Оюунчимэгээс Бүх шатны боловсролын байгууллагын хүртээмж, орчин нөхцөл, хамрагдалтын байдал, цаашид авч хэрэгжүүлэх арга хэмжээний талаар Монгол Улсын Ерөнхий сайдад тавьсан асуулгын хариуг хэлэлцлээ. 

Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хуралдаан зохион байгуулах хэлтсийн дарга Н.Цогтсайхан, шинжээч Б.Баярсайхан, Р.Дэлгэрмаа нар хариуцан ажиллав.


Өнөөдрийн чуулганы нэгдсэн хуралдаан 4 цаг 32 минут үргэлжилж, 76 гишүүнээс 46 гишүүн ирж, 60.5 хувийн ирцтэйгээр 17 цаг 22 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА  



     Ц.ЦОЛМОН

Тэмдэглэл хөтөлсөн:


ПРОТОКОЛЫН АЛБАНЫ 

ШИНЖЭЭЧ





                Д.УЯНГА
УЛСЫН ИХ ХУРЛЫН 2016 ОНЫ НАМРЫН ЭЭЛЖИТ ЧУУЛГАНЫ

2016 ОНЫ 10 ДУГААР САРЫН 28-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


М.Энхболд: - Амгаланг айлтгая. Гишүүдийн ирц 52.6 хувьд хүрсэн байна. 10 цаг 46 минут болж байна. Өчигдөр 10 цаг 45 минутад эхэлсэн. 1 минутаар хойшилж эхэлж байна. Үүнийг бас бүлгийн нар, гишүүд анхаарна биз. Ингээд ирц бүрдсэн учраас 2016 оны намрын ээлжит чуулганы 10 дугаар сарын 28-ны өдрийн нэгдсэн хуралдааны ажиллагааг нээснийг мэдэгдье. 

Өнөөдрийн чуулганы нэгдсэн хуралдаанд хэлэлцэх асуудлыг та бүхэнд танилцуулъя. Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай Улсын Их Хурлын тогтоолын төсөл анхны хэлэлцүүлгийг хэлэлцэнэ. Үдээс хойш бол Улсын Их Хурлын гишүүн М.Оюунчимэгээс Монгол Улсын хэмжээнд бүх шатны боловсролын байгууллагын хүртээмж, сургууль, цэцэрлэгт хамрагдалтын байдал, сургалтын болон сургуулийн дотуур байрны орчин нөхцөл, цэцэрлэг сургуулийн барилга, байгууламжийн хүрэлцээ ямар нөхцөл байдалд байгаа, цаашид авч хэрэгжүүлэх арга хэмжээний талаар Монгол Улсын Ерөнхий сайдад тавьсан асуулга байгаа. Энэ асуулгын хариуг үдээс хойш 15 цагаас сонсохоор өнөөдрийн чуулганы хуралдаанаар хэлэлцэх асуудалд орсон байна.

Хэлэлцэх асуудалтай холбогдуулан саналтай гишүүн байна уу? Алга байна. Ингээд хэлэлцэх асуудлаа баталъя. Хэлэлцэх асуудалдаа оръё.

“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай” Улсын Их Хурлын тогтоолын төслийн анхны хэлэлцүүлгийг явуулъя. Тогтоолын төслийн талаархи Хууль зүйн байнгын хорооны санал, дүгнэлтийг Улсын Их Хурлын гишүүн, Хууль зүйн байнгын хорооноос хэн байна вэ? Ц.Мөнх-Оргил, Л.Мөнхбаатар уу, Ц.Мөнх-Оргил юм уу? Ц.Мөнх-Оргил Хууль зүйн байнгын хорооны гишүүн Ц.Мөнх-Оргил танилцуулна. Ц.Мөнх-Оргил гишүүнийг индэрт урьж байна.

Ц.Мөнх-Оргил: - Улсын Их Хурлын дарга, эрхэм гишүүд ээ, 

Монгол Улсын Ерөнхийлөгчөөс 2015 оны 11 дүгээр сарын 18-ны өдөр Улсын Их Хуралд өргөн мэдүүлсэн “Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөр батлах тухай Улсын Их Хурлын тогтоолын төслийн хэлэлцэх эсэх асуудлыг Улсын Их Хурал 2015 оны 12 дугаар сарын 17-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн байна.

Хууль зүйн байнгын хорооны 2016 оны 04 тоот тогтоолоор дээрх тогтоолын төслийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийг байгуулсан бөгөөд ажлын хэсгийн ахлагчаар Улсын Их Хурлын гишүүн Ш.Раднаасэд, гишүүдэд Улсын Их Хурлын гишүүн Л.Болд, Х.Нямбаатар, Н.Оюундарь, Б.Пүрэвдорж нар орж ажиллаж байгаа болно.

Хууль зүйн байнгын хороо 2016 оны 10 дугаар сарын 26-ны өдрийн хуралдаанаараа “Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөр батлах тухай Улсын Их Хурлын тогтоолын төслийн анхны хэлэлцүүлгийг хийж, тогтоолын төсөлтэй холбогдуулан ажлын хэсгээс гаргасан саналуудыг нэг бүрчлэн хэлэлцэж, дараахь чиглэлээр өөрчлөлт оруулах саналыг чуулганы нэгдсэн хуралдаанд оруулж байна. Үүнд:

-“Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөрийн хэрэгжилтийг зохион байгуулах, хяналт-шинжилгээ үнэлгээ хийх орон тооны бус зөвлөл Монгол Улсын Ерөнхийлөгчийн дэргэд ажиллаж, уг зөвлөлийн ажлын албаны чиг үүргийг Үндэсний аюулгүй байдлын зөвлөлийн ажлын алба гүйцэтгэхээр төсөлд тусгасныг өөрчилж, Авлигатай тэмцэх газрын бүтцэд дээр дурдсан үүрэг бүхий ажлын албыг ажиллуулах;

-авлигаас урьдчилан сэргийлэх үйл ажиллагаанд иргэд, олон нийтийн оролцоог хангах зорилгоор яам, агентлагийн болон орон нутгийн гэмт хэргээс урьдчилан сэргийлэх ажлыг зохицуулах салбар зөвлөлүүдийн даргад авлигаас урьдчилан сэргийлэх олон нийтийн хяналтын дэд зөвлөлийг ажиллуулах; зөвлөлүүдийн дэргэд авлигаас урьдчилан сэргийлэх олон нийтийн хяналтын дэд зөвлөлийг ажиллуулах

-төсөлд тусгагдсан зарим арга хэмжээг хуульчлан шийдвэрлэсэн байгаа тул төслөөс хасах, төслийн “Эрх зүйн орчинг төгөлдөржүүлэх” гэсэн бүлгийг хасах арга хэмжээнүүдийг холбогдох бусад бүлэгт шилжүүлж, төслийн нэр томьёо, бүтэц, техникийг Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд заасан шаардлагад нийцүүлсэн болно.

Байнгын хорооны хуралдаанаар “Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөр батлах тухай Улсын Их Хурлын тогтоолын төслийн нэр томьёо, найруулгыг эцсийн хэлэлцүүлэгт бэлтгэхдээ гүйцээн боловсруулах нь зүйтэй гэж үзсэн.

“Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөр батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаархи тус Байнгын хорооны санал, дүгнэлт, зарчмын зөрүүтэй саналын томьёоллыг нэгтгэн томьёолж та бүхэнд тараасан байгаа.

Улсын Их Хурлын эрхэм гишүүд ээ,

“Авлигатай тэмцэх, хариуцлага, шударга ёсыг бэхжүүлэх” үндэсний хөтөлбөр батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

М.Энхболд: - Ц.Мөнх-Оргил сайдад баярлалаа. Ажлын хэсгийг танилцуулъя. Ч.Өнөрбаяр -Ерөнхийлөгчийн Хүний эрх, хуулийн бодлогын зөвлөх,  Авлигатай тэмцэх газрын дарга Х.Энхжаргал, Авлигатай тэмцэх газрын Тамгын хэлтсийн дарга З.Баасанням, Авлигатай тэмцэх газрын Урьдчилан сэргийлэх, соён гэгээрүүлэх хэлтсийн Судалгаа шинжилгээний албаны дарга Д.Дуламсүрэн нарын ажлын хэсэг хүрэлцэн ирсэн байна. 

Одоо Байнгын хорооны санал, дүгнэлттэй холбогдуулаад асуулттай гишүүд байвал нэрсээ өгье. Зарчмын зөрүүтэй санал хураалт байгаа. Санал хураалт дээр яах вэ бас ярих бололцоо бол байгаа. М.Билэгт гишүүнээр тасаллаа. Л.Энх-Амгалан гишүүн асуултаа тавья.

Л.Энх-Амгалан: - Энэ Ерөнхийлөгчөөс өргөн барьсан Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр түрүүний парламентын үеэр өргөн баригдаад бас эхний хэлэлцүүлэг хийгдэж байсан. Энэ хэлэлцүүлэг хийгдэж байхад яг энэ үндэсний хөтөлбөр дотор хувийн хэвшил дэх авлигал гээд нэг ийм бүр том хэсэг байсан. Түүнийг яг хэлэлцэх эсэх дээр би тодорхой байр сууриа илэрхийлж байсан.

Тэр яг тэр тодорхой хэсгүүдийг үзэхээр энэ чинь хувийн хэвшил дэх авлигал гэж юу байгаад байгааг би нэг их сайн ойлгохгүй байгаад байгаа юм 1 дүгээрт.

2 дугаарт болохоор баахан хувийн хэвшлийн компаниудаас тодорхой тайлан гаргах, хувийн хэвшлийн компаниуд дээр тодорхой мониторинг хийх энэ тэр гэсэн ийм зүйлүүд орсон байсан юм. Энэ зүйлүүд маань ер нь энэ шинээр 1 дүгээр хэлэлцүүлэг хийгдэж байгаа үед бол жаахан боловсронгуй болох ёстой гэж ойлгосон. 

Эхлээд төр өөрөө өөрийнхөө байгаа авлигатай тэмцэх ёстой болохоос биш хувийн хэвшлийн компаниуд руу орж авлигатай тэмцэнэ гэдэг бол угаасаа логикийн хувьд ч их утгагүй ойлголт байхгүй юу. Бас өнгөрсөн хугацаанд гарсан хэд хэдэн тийм сэтгэл эмзэглүүлмээр зүйл байгаа.

Хувийн хэвшлийн компанийн захирал нь өөрийнхөө өмчтэй, өөрийнхөө компанийн эзэн хүн нь компанийнхаа баланс дээр тодорхой юунууд хийгдсэн байна гээд ингээд баригдаад, хоригдоод сууж байсан ийм тохиолдол ч гэсэн гарч байсан. 

Хувийн хэвшлийн компаниуд руу бас нэлээн Авлигатай тэмцэх газрын шалгалтууд ордог. Хууль бус шалгалтууд ордог, хууль бусаар цагдан мөрддөг, хорьдог ийм тохиолдлууд их гарч байсан байхгүй юу. Энэ бол багагүй тохиолдол гарч байсан. Тэгэхээр энэ асуудлыг нэг жаахан 1 дүгээр хэлэлцүүлгийн үеэр жаахан боловсронгуй болгох ёстой гэж би байр сууриа илэрхийлж байсан. 1 дүгээрт энэ асуудал юу болсон бэ гэж.

2 дугаарт нь бол яг энэ хүрэх үр дүн тийм ээ бид нарын тавьж байгаа зорилт тэгээд хүрэх үр дүн хэмжих хэмжүүр шалгуурууд нь жаахан ерөнхий байгаад байсан юм. Авлигын төсөөллийн индекс гээд жил бүхэн гаргадаг. Энэ индекс чинь дотроо өөрөө хэд хэдэн индексүүд байгаад байгаа юм. Энэ индексүүдийг л бид нар бариад явах юм бол тодорхой хэмжээнд би үр дүн гарах юм байна гэж бодоод байгаа байхгүй юу.

Тэгэхээр ямар, ямар индексүүд байна гэхээр хууль бус санхүүгийн урсгалын улс орноос одоо ингээд ямар мөнгөнүүд, ямар хэмжээний мөнгөнүүд хууль бусаар гарч байна вэ гээд ингээд ийм индексүүд жил бүхэн гардаг юм байна лээ. 

Манай Монгол Улсыг үзэхээр энэ тоо бол маш их байгаад байгаа. Монгол Улсын эдийн засагтай нь харьцуулаад үзэхээр. Үндсэндээ манай Монгол Улсаас 2004-2013 оны хооронд 1.4 тэрбум долларын санхүүгийн хууль бус урсгал гарсан байна гэж байгаа байхгүй юу. 1.4 тэрбум долларын. Манай дотоодын нийт бүтээгдэхүүний бараг үндсэндээ 10 хувьтай тэнцэх ийм хэмжээний санхүүгийн хууль бус урсгал яриад байна. Тийм ээ? 

Тэгээд үүнийг бусад улсуудтай харьцуулаад үзэхээр жил бүхэн Монголоос санхүүгийн бус урсгал хууль бус урсгал нь 148 сая доллар гэж байгаа. Энэ бол яг манай эдийн засагтай харьцуулахад бол маш их том тоо шүү дээ. Тэгэхээр энэ асуудлуудыг ер нь яг яах юм бэ 1 дүгээр асуудал. Энэ санхүүгийн хууль бус урсгалуудыг ер нь яаж яах уу?

2 дугаарт нь бол хууль ёсны дээдлэх ёсны индекс гэж байдаг. Энэ индексээр бас жил бүхэн хэмждэг. Мөнгө угаахын эсрэг индекс, шударга байдлын үнэлгээний индекс гээд уг нь яг хэд хэдэн энэ гол индексүүдийг хэмжиж болохуйц индексүүд дээр бид нар жил бүхэн үнэлгээ хийгээд тэгээд тавих зорилтууд дээрээ зорилтуудаа тодорхой болгоод ер нь энэ индексүүдийг л тэр нөгөө нэг үе шат бүхэн дээрээ тавих нь зүйтэй юм байна гэж би бодоод байгаа байхгүй юу.

Тэгээд үүгээрээ л үнэлээд явъя. Үүгээрээ л хэмжээд явъя. Тэгэх юм бол бид нарын тавьж байгаа зорилт маань тодорхой болно. Яг зорилтдоо хүрч байна уу хүрэхгүй байна уу гэдэг энэ цөөн хэдэн гол индексүүдээр үнэлж явах нь зүйтэй юм байна. Үүнийг яг энэ хөтөлбөр дээрээ бас үндэснийхээ хөтөлбөр дээр оруулж чадсан уу гэдэг зүйлийг л тодруулах гээд байгаа юм. 

М.Энхболд: - Ш.Раднаасэд дарга хариулъя. 

Ш.Раднаасэд: - Л.Энх-Амгалан гишүүний асуултад хариулъя. Ажлын хэсгийн гишүүд бас тодорхой юм нэмэх байх. Орж ирсэн төслөөс бол их олон зүйл хасагдсан. Ажлын хэсэг дээр ярьж байгаад. Ялангуяа хувийн хэвшил тодорхой тайлан мэдээ өгдөг тэр нь заавал байх үүрэгтэй хэлбэрээр оруулсан. Хувийн хэвшилтэй холбоотой авлигын асуудлаар өөр дээрээ бас үүрэг хүлээсэн дотоод хяналтын. Энэ зүйлүүдийг нь бол өөрчлөөд ер нь бол хувийн хэвшлээс энэ авлигын эсрэг чиглэсэн үйл ажиллагаа явуулахад бол бүх гаргаж байгаа санал санаачилгыг нь бол дэмжинэ гэсэн агуулгатайгаар 5-хан зүйл орсон байгаа. 

Энэ хувийн хэвшилтэй холбоотой үүрэгжүүлж ажиллах 2 зүйл байгаа. 1 дүгээрт энэ шударга бус өрсөлдөөний асуудал. Энэ нөхцөлд үүнийг хязгаарласан эрх зүйн орчныг нь бүрдүүлэх ёстой гэж. 2 дахь зүйл бол өнөөдөр Монголд бас түгээмэл их яригддаг энэ ашигт малтмалын салбарт үйл ажиллагаа явуулж байгаа хувийн хэвшилтэй холбоотой асуудал. 

Тийм учраас энэ олборлох үйлдвэрлэлийн ил тод байдлыг хангах чиглэлд бол тодорхой ажлуудыг бодлогын түвшинд энэ мөрийн хөтөлбөрт тусгаж хэрэгжүүлэх ёстой юм уу гэсэн 2 зүйл дээр бол гол ач холбогдлыг нь тавьсан. 

Хувийн хэвшлийн хүлээх үүрэг, тайлан мэдээ гаргах ямар нэгэн хэлбэрээр төрийн байгууллагад цаг хугацаатайгаар үүрэгжүүлсэн тийм гаргаж өгөх ёстой баримт бичиг материалууд бол одоо энэ шинэ ажлын хэсгээс гаргасан саналын дагуу бол бүх хөтөлбөрүүд юу тэр үүргүүдийг бол хассан байгаа.

Тэр бусад гадна дотнын урсгал өнөөдөр үнэхээр оффшор бүсээс нийт 1995 оноос орж ирсэн хөрөнгийн 14 тэрбум орчим доллар байсан байх. 14 орчим тэрбум. Түүний 10.4 нь бараг оффшор бүсээс орж ирж байгаа. Энэ орж гарч байгаа урсгалын асуудал дээр бас бид тодорхой бодлого энэ мөрийн хөтөлбөрт мэдээж явах ёстой. 

Гаднаас чиглэсэн болон гадагшаа чиглэж байгаа энэ мөнгөн урсгалын асуудал дээр бол анхаарах бодлогын юмнууд бол бас нэлээн байх ёстой гэж харж байгаа. Энэ дотор бол яах вэ мэдээж хууль эрх зүйн орчныг нь сайжруулах замаар хяналт мэдээллийг ил тод болгох замаар хяналтыг тавина гэж хөтөлбөрт бол тодорхой зүйлүүд орсон. Хүрэх үр дүнгийн тухайд гэвэл энэ хөтөлбөр батлаад хэрэгжээд 6 жилийн дараа энэ хөтөлбөрийн эцсийн дүн гарна. 

3, 3 жилээр 2 үе шаттай хэрэгжинэ. Тэгэхэд үүний үр дүнд ямар болох юм бэ гэхээр төрийн байгууллагаас явуулж байгаа гаргаж байгаа шийдвэр байгууллага албан тушаалтны гаргасан шийдвэр бүх зүйл бол олон нийтэд ил тод байдаг нээлттэй мэдээлэл нь. Тэр нь олон нийтийн оролцоогоор хянагддаг. Түүнийг нь хэвлэл мэдээллийн хэрэгсэл бусад төрийн бус байгууллага бусад бүх зүйлүүд бол үзэж харах боломж нь бүрдсэн байх энэ нь өөрөө эргээд энэ авлигаас урьдчилан сэргийлэх энэ ил далд албан тушаалтан эрх хэмжээгээ хэтрүүлэх, урвуулан ашиглах энэ боломж нөхцөлийг нь бол олон нийтийн хараа хяналтад оруулж хаах боох одоо ийм л гол нөхцөл бүрдсэн байх ёстой гэж харж байгаа. 

2 дахь нэг зүйл гэвэл энэ хөтөлбөр хэрэгжсэний үр дүнд бол иргэний нийгмийн байгууллага энэ хэвлэл мэдээллийн хэрэгсэл дээр явуулах авлигатай тэмцэх дээр үйл ажиллагаа жаахан эрчимжсэн. Төрийн байгууллагуудын зүгээс явуулж байгаа үйл ажиллагаа бас хоорондоо уялдсан гэсэн нэг ийм 3 үндсэн багц шугам дээр л энэ хөтөлбөрийн үр дүн үнэлэгдэх ёстой гэж харж байгаа юм. 

Х.Энхжаргал дарга тэр бусад зүйлүүд дээр нэмээд хариулах зүйл байвал хариулъя. 

М.Энхболд: - Ажлын хэсэг нэмэх зүйл байна уу? 80 дугаар микрофон.

Ч.Өнөрбаяр: - Гишүүний асуултад нэмж хариулъя. Ер нь бол энэ хөтөлбөрийг таны хэлж байгаа тэр үнэлгээг бол бид нар яг олон улсын стандартаар нь тавьсан. Өөрөөр хэлбэл “Транспарэнси Интернэшнл” болоод НҮБ-ын авлигын эсрэг конвенци хэрэгжилтийг үнэлдэг тэр шалгуур байгаа тэр үзүүлэлтээр нь бол энэ хөтөлбөрийн хэрэгжилтийг эргээд үнэлнэ. 

Тэгээд энэ хөтөлбөр хэрэгжиж дууссаны дараа сая Ш.Раднаасэд даргын хэлсэн шиг Монголын авлигын индекс тэр төсөөллийн төсөөлөл бол доошоо буусан байх ёстой. Өнөөдрийн байгаа индексийн түвшин маань дахиад дээшээ ахиц гарсан. Дээрээс нь өнөөдөр яг авлигатай тэмцэх чиглэлд байгаа хууль эрх зүйн орчин бас тодорхой ахиц байгаа боловч тэр хуулиудыг дахиж цаашид уялдуулах, ялангуяа энэ хуулийн хүрээнд ажиллаж байгаа хуулийн байгууллага, төрийн бусад байгууллагуудын хамтын ажиллагаа бол сайжирсан байх ёстой гэдэг шалгуурууд нь бол маш тодорхой тавьсан байгаа. 

Дээрээс нь энэ хөтөлбөр өмнөх хөтөлбөртэй харьцуулбал илүү богино хугацаатай. Тэгээд үнэлэхүйц, хэрэгжихүйц боломжийн байдлаар бол томьёологдсон. Дээрээс нь бол өмнөхөөс ялгаатай нь Засгийн газар жил болгон энэ хөтөлбөрийг үндэсний хөтөлбөрийг хэрэгжүүлэх чиглэлд бол нарийвчилсан үйл ажиллагааны төлөвлөгөөг батлан гаргаж явах юм. 

Түүнийхээ хэрэгжилтийг жил болгон өөрөө үнэлдэг. Тэгээд явах учраас энэ бол тодорхой түвшинд бол хэрэгжих бололцоотой зүйлүүд гарна гэж харж байгаа. 

Мөнгө угаахтай холбоотой асуудлаар Монгол Улс бол тэр чиглэлийн олон улсын гэрээ конвенцид нэгдэж ороод үүнтэй холбоотой хууль эрх зүйн орчин харьцангуй сайжруулж чадсан. Зүгээр одоо энэ хуулийг илүү үр дүнтэй хэрэгжүүлэх тал дээр бол анхаарч ажиллах зүйлүүд байгаа. Түүнтэй бол бас манай энэ хөтөлбөр бол тодорхой түвшинд бас уялдсан зүйлүүд байгаа гэдгийг хэлье. 

М.Энхболд: - Д.Цогтбаатар гишүүн асуултаа асууя. 

Д.Цогтбаатар: - Та бүгдийн энэ өглөөний амгаланг эрье. Энэ авлигатай холбогдсон үндэсний хөтөлбөр гаргаж байгаа нь бол үнэхээр чухал ач холбогдолтой. Авлига гэдэг зүйл бол намгүй зүйл. Тэр нам энэ нам гэдэг ийм ялгаа бол байхгүй. 

Тэгэхээр энэ бол нийгмийн өвчин учраас үүнийг бол төр ганцаараа юм уу ганц хуулийн хүрээнд бол шийдэх боломжгүй гэдэг утгаараа ийм үндэсний хөтөлбөр гаргаж ирээд энд олон нийтийг оролцуулж байгаа нь бол үнэхээр чухал ач холбогдолтой. 

Тэгэхээр үүн дээр би тэр олон нийтийг нэгэнт хамруулж байгаа Х.Энхжаргал дарга Байнгын хороон дээр бас хэлж байсан. Иргэний нийгмийг бол нэлээн өргөнөөр оролцуулахаар энд тусгасан байгаа гээд. Тэгэхээр нэг ийм асуулт байгаа юм. Одоо энэ “Транспарэнси Интернэшнл” гээд байгууллагын бид нар индексийг авч үзээд яриад байгаа. Зөв маш сайн. 

Гэхдээ яг үнэн хэрэг дээрээ Монголын нөхцөл байдлыг Монголын иргэний нийгэм, иргэний байгууллагууд бол ямар ч гадаад байгууллагаас илүү сайн мэдэж байгаа. Тэгэхээр энэ иргэний нийгмийн байгууллагуудаа хэвлэл мэдээллийнхэн, худалдаа аж үйлдвэрийн танхим, хувийн хэвшлийнхнийгээ оруулаад одоо бусад энэ иргэний нийгмийн байгууллагууд төлөөллүүдийг оруулж байгаад нэг том энэ авлигын индекс үндэсний индексийг гаргадаг өөрийн төрийн бус байгууллагын бүтцийг бий болгож болох уу? 

Жишээлбэл би яагаад энд худалдаа аж үйлдвэрийн танхимыг ороосой гэж бодож байгаа вэ гэхээр авлига гэдэг энэ хорт хавдарт хамгийн их дарамтлуулж байгаа нь бизнесийнхэн байхгүй юу. Хүмүүс бизнесийнхнийг авлига өгч байгаа гэж бодоод байгаа боловч үнэн хэрэг дээрээ тэд нар чинь тэр дарамтад орсондоо ажлаа явуулахаас явуулахад өөр гарц үлдэхгүй байгаа учраас л ийм байдалд хүрээд байгаа.

Тэгэхээр үүнд тэр хараа хяналтыг тавих, хамгийн их сонирхолтой хүмүүс нь бизнесийн байгаа. Түүнээс тэд нарт мөнгө нь илүүдээ гараад ийм юм хийгээд байгаа биш. Харин тийм байгууллагыг байгуулаад удирдах зөвлөлийг нь ч юм уу олон байгууллагуудаас бүрдүүлээд 2 жилдээ нэг удаа 51-ээс дээш хувийг байнга өөрчилж байдаг. 

Тэгэхгүй бол дахиад тэр байгууллагыг чинь худалдаад авна. Тэгэхээр тэр гишүүдийг нь хяналтгүй байлгах үүднээс байнгын тэр 2 жилдээ өөрчилж байдаг ийм тогтолцоог бий болгож болох уу 1 дүгээр асуулт.

2 дугаар асуулт авлигад өртөж болзошгүй төрийн өндөр албан тушаалтнууд болон одоо яг төрд гүйцэтгэх алба юу гүйцэтгэх засаглалд ажиллаж байгаа хүмүүстээ гэрээ хийхдээ ийм маягаар хийж байж болох уу? Жишээлбэл шүүгчидтэй чинь өндөр цалинтай гээд байгаа шүү дээ.

Тэгэхээр тэр гэрээгээ хийхдээ сарын цалингаар нь биш жилийн цалингаар нь. Тэгэхээр та жилд таны орлого ийм байх нь байна шүү гэхээр овоо мөнгө гараад ирнэ. Та тогтвортой 10 жил ажиллана шүү гэхээр 10 жилийн тэр орлогыг нь аваад үзвэл бүр их мөнгө гарч ирнэ. Танд ийм боломжийг төр олгож байгаа юм. Харин та нэг удаа авлига авбал үүнээсээ их авч магадгүй. Гэхдээ та шоронд орно. 

Энэ бүх боломжоосоо та алдах юмаа гэдгийг нь ойлгуулж өгөх юм бол хүн тийм хямдхан эрсдэлтэй юмаар тийм урт хугацааны найдвартай орлогоо солихгүй байх магадлалтай болно. Тэгэхээр тэр гэрээ хийх тогтолцоогоо ингэж өөрчилж болох уу? 

Тэгээд өөр нөгөө Байнгын хороон дээр хэлж байсан саналаа дахиад давтаад хэлье. Энэ төрийн өмчит аж ахуйн нэгжүүдэд Монголын аудит оруулдаггүй олон улсын аудитыг оруулдаг баймаар байна. 

Өөрөөр хэлбэл тэр нь үнэтэй тусаж магадгүй. Гэхдээ авлигад алдаж байгаа мөнгөнөөс чинь хамаагүй бага тусах бөгөөд авлигыг чинь бууруулахад энэ олон улсын аудит бол маш их хэрэгтэй болно. Олон улсын аудитын жишээлбэл Эрнст энд Янг юм уу Прайс уотер хаус ч юм уу эд нарын нэр хүнд бол манай өгөх авлигаас хамаагүй давсан учраас тийм жижиг юманд тэд нар угаасаа явахгүй байгаа байдлаар нь та нарт гаргаад өгнө. 

Өөрөөр хэлбэл Авлигатай тэмцэх газрын хамгийн дотнын холбоотон … /минут дуусав/

М.Энхболд: - Хэн хариулт өгөх вэ? Байнгын хороо өгөх үү, ажлын хэсэг өгөх үү? Ажлын хэсэг 80 дугаар микрофон Х.Энхжаргал дарга. 

Х.Энхжаргал: - Та нөхдийн энэ өдрийн амгаланг айлтгая. Д.Цогтбаатар гишүүний асуултад хариулъя. Тэгэхээр таны хэлж байгаа үнэхээр өнөөдөр Монголын нийгэмд явж байгаа энэ авлигатай тэмцэх үйл ажиллагаанд ус агаар шиг хэрэгтэй байгаа зүйл.

Гэхдээ Авлигатай тэмцэх газрын жижигхэн мэдээлэл өгөхөд Авлигын эсрэг хуулийн дагуу Авлигатай тэмцэх газрын дэргэд олон нийтийн зөвлөл ажилладаг. Энэ олон нийтийн зөвлөлийн дүрмийг болон гишүүдийг Монгол Улсын Ерөнхийлөгч томилдог байгаа. 

Одоо өнгөрсөн жил 2 дахь олон нийтийн зөвлөл маань томилогдоод ингээд ажилдаа орсон байгаа. Тэгээд энэ олон нийтийн зөвлөл 15 гишүүнтэй. Энэ 15 гишүүн нь иргэний нийгмийн байгууллагын төлөөлөгчид байдаг юм. Хэвлэл мэдээллийн бие даасан хэвлэл мэдээллийн байгууллагын төлөөлөл нэлээн түлхүү байдаг. Энэ олон нийтийн зөвлөлийн даргаар “Транспарэнси Интернэшнл”-ийн Монгол төрийн бус байгууллагын ерөнхийлөгч Л.Төр-Од ажилладаг. 

Тэгээд эдний бүрэлдэхүүн таны хэлдгээр манай Худалдаа аж үйлдвэрийн танхимын дарга М.Оюунчимэг энэ тэр гээд ингээд бүрэлдэхүүнд нь байгаа. Олон нийтийн зөвлөлийн үйл ажиллагаа маань нэлээн идэвхжиж байгаа. Сая бидэнд бас энэ Авлигатай тэмцэх газрын олон нийтийн чиглэлээр ажиллах талаар нэлээн цогц эхний зөвлөмжөө өгсөн. Энэ чиглэлээр бол бид нэлээн хамтарч ажиллаад саяын таны хэлсэн санаануудыг үүн дээр тусгаад ажиллая гэж бодож байгаа.

Таны саяын гэрээнд ордог тэгээд энэ 2 жил тутамд өөрчилж байвал яадаг юм бэ гэх мэт энэ улсуудыг бол олон нийтийн зөвлөлтэйгөө дахиж ярьж саналаа солилцож байгаад бололцоо хэрэгжүүлэх талд нь анхаарч ажиллая. 

Харин тэр төрийн өмчит аж ахуйн нэгжид олон улсын аудит оруулдаг байж болох уу гэдэг бол уг нь бол их гоё санаа байна. Тэгээд үүнийгээ хууль эрх зүйн орчиндоо яаж шийдэх вэ гэдэг талаар бас Их Хурал анхааралдаа авах байх гэж ингэж бодож байна. Баярлалаа.

М.Энхболд: - Д.Цогтбаатар гишүүнд 1 минут өгье. 

Д.Цогтбаатар: - Тэгэхээр миний бас нэг хүсэж байгаа юмыг юу яагаарай. Үндэсний өөрийн индекс өөрөөр хэлбэл “Транспарэнси Интернэшнл”-ийн хажуугаар бас үндэсний өөрийн индекс гаргадаг байж болох уу? Тэр чиглэлээр ажиллах гээд үзээрэй гэж би бас хүсэж байгаа юм. Баярлалаа. 

М.Энхболд: - Л.Болд гишүүн асуултаа тавья.

Л.Болд: - Баярлалаа. Тэгэхээр энэ хөтөлбөрийг өмнөх их хурал нэлээн төгсгөл рүүгээ хэлэлцээд тэгээд гаргаж чадаагүй. Энэ Их Хурал бас нэлээн эхэндээ хэлэлцээд авлигын талаар төрөөс баримтлах бодлогыг ингээд эртнээс тогтоогоод ер нь чиг зүгээ гаргах нь энэ зөв зүйтэй гэж бодож байна. 

Тэгээд энэ хөтөлбөрийг ерөнхийд нь бол ажлын хэсэг Байнгын хороо дэмжээд өөрчлөлт оруулаад явж байгаа. Үүн дээр нэгэнт хэлэлцүүлэгт гол, гол асуудлууд яригдсан байх ёстой. Дараа нь үүнийхээ дагуу энэ чинь маш олон эрх зүйн акт баримт бичгүүд өөрчлөгдөнө. Боловсронгуй болно. 

Тэр бүгд дээр 1 зүйлийг би анхааруулмаар санагдаад байгаа юм. Одоо жишээ нь энэ хөтөлбөрт ингэж байгаа байхгүй юу. Төрийн албаны аливаа томилгоонд улс төрийн намын нөлөөллөөр томилох, чөлөөлөх асуудлыг зогсооход гээд. Дээр нь авлига албан тушаалын гэмт хэрэг үйлдсэн холбогдсон төрийн өндөр албан тушаалтанд хариуцлага хүлээлгэх энэ тэр гээд. 

Энэ хөтөлбөрт ингэж орсноор анх удаагаа ингэж байгаа юм шиг ийм буруу ойлголт төрөх вий. Энэ бол угаасаа Монголын өнөөдрийн хүчин төгөлдөр хуульд угаасаа байгаа асуудал. Хөтөлбөрийн зорилго бол үүнээс өмнөх нь бол одоо болж байна. Үүнээс хойшхи нь болохгүй гэсэн ийм ойлголтоор явах вий гэдгээс бол болгоомжлох хэрэгтэй л дээ. 

Жишээ нь одоо ингээд өргөн баригдаж байгаа хуулиуд жишээ нь нэг ийм юм яваад байгаа. Оффшорыг хориглох хууль гээд 100 хоног гээд энэ дотор Засгийн газар рекламдаад байна л даа. 100 хоногт хийсэн хамгийн том ажлын нэг оффшорыг хориглох хууль. Өөрөөр хэлбэл үүнээс оффшор бол зөвшөөрч байсан. Гэмт хэрэг биш байсан.

Одоо бол энэ хууль гарахаар оффшор хууль бус болох юм гэдэг ийм ойлголтыг нийтэд төрүүлэх гэж байгаа байхгүй юу. Яг үүн шиг ингэж буруу нэгэнт өнөөдөр бол үнэхээр хулгай хийсэн, авлигал авсан, хууль зөрчсөн энэ бүх тохиолдол чинь өөрөө өнөөдөр хууль бус. Энэ механизмаа боловсронгуй болгох энэ тогтолцоогоо бол өнөөдөр бид цаашид яаж илүү сайжруулах вэ гэдэг дээр л энэ хөтөлбөр гарч байгаа. 

Яаж өнөөдөр олон улсын хамгийн сайн жишгийг өнөөдөр Монголд нутагшуулах вэ гэдэг дээр энэ хөтөлбөр гарч байгаа гэж ойлгохгүй бол ерөөсөө үүнээс өмнө энэ тунхагласан асуудлууд үүнээс өмнө бол зөвшөөрөгдөж байгаа юм шиг ийм нөхцөл бол үүсэх вий гэдгээс айгаад байгаа юм.

Ер нь өнөөдөр Монголын авлигын гол асуудал бол үнэхээр энэ улс төрийн хүрээн дэх авлигал гэдэг бол бид яг гол эзнээ бол өнөөдөр бас сайн онилж засаж чадаагүй л байгаа. Энэ дотор жишээ нь тунхаглалууд бол байгаа. Улс төрийн нам доторхи авлигын асуудал. Яг ингээд нам дотор мөнгө тараагаад янз бүрийн авлигачид улс төрийн намууд руу шургалж байгаа. 

Аль ч том намуудад энэ бол байгаа. Үүнийг бол хуулийн байгууллага яадаг вэ гэхээр нам доторхи асуудал бид хамаагүй. Улс төрөөс айдаг. Ингээд энэ чинь бол маш их тийм авлигыг өөгшүүлсэн юм болоод байгаа юм. Дээр нь сонгуулийн авлигал гэж маш ноцтой асуудал. Одоо ингээд сонгогчдод зүгээр нэг мөнгө тараадаг ер нь бол саналыг худалдаж авдаг энэ механизм чинь бүр маш боловсронгуй болсон байна. 

Картаар өгч байна, бүр цалинтай сонгогч бий болгох ийм түвшинд бол хүрч байна. Ингэх юм бол Монгол Улсад цаашдаа ерөөсөө сонгууль явагдахгүй шүү. Ямар ч тэнд үзэл бодол алга. Ирээд л зүгээр л заагдсан хаягаар нь очоод хурууны хээгээ уншуулаад тэгээд авсан авлигынхаа дагуу саналаа өгч байна. 

Энэ бол цаашдаа Монголын улс төрийг бол хэзээ ч энэ авлигаас ангижруулах бололцоог бол бүрэн хаана шүү гэдгийг хэлмээр байна. Дээр нь энэ төрийн албан тушаалыг зарж байна. Зараагүй байна гээд маш олон эргэлзээнүүд яваад байгаа. Жишээ нь 60 тэрбумын бичлэг. Сонгуулийн үеэр маш том улс төр болсон. Дараа нь энэ эвлүүлэг байж гээд гарсан.

Тэгээд үүнийгээ нэг ард түмэнд ойлгомжтой нотлоод өг л дөө. Хэрэв гүтгэсэн юм бол гүтгэгдсэн гээд хариу тэр хэвлэл мэдээллийн байгууллагад хариуцлагаа хүлээлгэ. Үгүй бол үнэхээр бие даасан шинжээчээр энэ бол бичлэг байсан. Биш ээ бичлэг нь эвлүүлэг байсан гэдгээ нотол. Ингэх юм бол өнөөдөр энэ чинь бол … /минут дуусав/

М.Энхболд: - 1 минутаа авах уу? Л.Болд гишүүнд 1 минут өгье.

Л.Болд: - Үнэхээр 60 тэрбум бичлэг гээд энэ чинь төрийн авлигал, төрийн албан тушаалын авлигал. Өнөөдөр энэ үнэхээр хууль бусаар хэдэн мянгаар хүмүүсийг хоморголон халж байна. Энэ бүх албан тушаалыг чөлөөлж аваад яаж байна эргээд үүнийг борлуулж байна гэсэн ийм том хардлага нийгэмд маш их байна. Үүнийг өнөөдөр бид нар энэ хөтөлбөрийг баталж байна. Энэ хөтөлбөрөөс хойш янзална гэдэг биш. 

Өнөөдөр үүнийг бол үнэхээр ард түмэнд ойлгомжтой бодитой хариуг нь өгөхгүй бол энэ чинь өөрөө бол маш том хардлага, маш том битүү хар уут бий болоод байна. Үнэхээр тэр бичлэгийг эвлүүлэг байсан гэдгийг бүр нотолж өг. Бие даасан шинжээчээр. Зүгээр нэг цагдаагийн албан бичиг бол энэ хангалттай биш. 

Ингэж байж өнөөдөр Монголчууд бид үнэхээр энэ асуудал бол эвлүүлэг байж, гүтгэлэг байж. Харин энэ гүтгэлгийг тараасан тэр хэвлэл мэдээллийн байгууллагууд хариуцлага хүлээлгэх хэрэгтэй. Ийм байж болохгүй. Ингэх юм бол Монголын төр хэзээ ч цэвэршихгүй шүү. Энэ асуудлыг бол би зориуд анхаараасай гэж бодож байна. Баярлалаа.

М.Энхболд: - Ажлын хэсэг хариулах уу? 80 дугаар микрофон.

Ч.Өнөрбаяр: - Гишүүний асуултад хариулъя. Энэ бол яах вэ одоо явж байгаа юмтай давхардаж байгаа гэхээс илүүтэй хөтөлбөр маань бол өөрөө Монголын төр засаг өөрөө авлигатай тууштай тэмцэх, улс төрийн хүсэл зориг байна уу, үгүй гэдгийн бас нэг талаасаа баталгаа гэж хардаг. 

Тэр утгаараа бол өмнөх сургамж одоо байгаа тулгамдаж байгаа асуудлууд цаашид шийдэх гэж байгаа асуудлуудаа бол цогцоор нь тусгах ёстой. Энэ утгаараа бол одоогийн байгаа Төрийн албаны хуулийн улс төрөөс ангид байх, дээрээс нь ашиг сонирхлын зөрчлөөс бол төрийн албан тушаалтан, нийтийн албан тушаалтан ангид байх гэдэг зарчмуудыг бол энэ хөтөлбөр бол өөртөө тээж явах ёстой. 

Энэ утгаараа бол одоо байгаатай давхардаж байгаа юм шиг харагдаж байгаа байх. Гэхдээ энэ бол хууль биш хөтөлбөр учраас бол одоо байгаа зүйлийн бас ололттой, цаашид бас Монголын төр бодлогын авч явах ёстой, залгамж байх ёстой тэр зүйлүүдээ бол хадгалсан зүйлүүд бас байгаа гэдгийг хэлэх гэсэн юм.

Тэгээд Л.Болд гишүүний хөндсөн тэр асуудлууд бол хөтөлбөрт аль болохоор тусгагдсан. Гэхдээ дан ганц хөтөлбөр гарснаар бол асуудал бүрэн шийдэгдэхгүй. Энэ хөтөлбөрийг хэрэгжүүлэх чиглэлд бол холбогдох хуулиудыг сайжруулах, хэрэгжилтийг нь хангах, Засгийн газар жил болгон үнэлээд ингээд явах шаардлагууд бол бас байгаа гэдгийг хэлэх гэсэн юм баярлалаа. 

М.Энхболд: - Би зочид танилцуулъя. Нийслэлийн ерөнхий боловсролын Улаанбаатар сургуулийн 12в ангийн багш, сурагчид Улсын Их Хурлын үйл ажиллагаа, төрийн ордонтой танилцаж байгаа юм байна. Энд хүрэлцэн ирсэн зочдод сурлагын, хөдөлмөрийн, спортын өндөр амжилт хүсэн ерөөе. 

Д.Тэрбишдагва гишүүн асуултаа тавья.

Д.Тэрбишдагва: - Баярлалаа. Энэ эхнээсээ энэ хуулийн нэр авлигатай тэмцэх, хариуцлага, шударга ёсыг бэхжүүлэх. Ингээд бид өмнөх хурал дээр ч би бас хэлж байсан. Байнгын хороо Ш.Раднаасэд даргаа энэ авлигатай тэмцэх, хариуцлага, шударга ёсыг бэхжүүлэх гэж энэ хариуцлага, шударга ёс чинь бол манай Үндсэн хуулиас авхуулаад бүхий л асуудал дээр байгаа юм байгаа биз дээ. Энэ одоо энэ хөтөлбөр бол хэрэгжсэнээр хариуцлага, шударга ёсыг бүгдийг нь бэхжүүлье гэж ойлгож болох уу? 

Хөтөлбөрийн нэр зохицож байгаа юу үгүй гэдгийг Байнгын хороон дээр ярьсан уу? 

2-т нь энэ авлигатай тэмцэх, хариуцлага, шударга ёсыг бэхжүүлэх үндэсний хөтөлбөрийн хэрэгжилтийг зохион байгуулах, хяналт-шинжилгээ, үнэлгээ хийх орон тооны бус зөвлөл Монгол Улсын Ерөнхийлөгчийн дэргэд ажиллаж, уг зөвлөлийн ажлын албаны чиг үүрэг Үндэсний аюулгүй байдлын зөвлөлийн ажлын алба гүйцэтгэхээр төсөлд тусгасан байсан.

Үүнийг өөрчлөөд Авлигатай тэмцэх газрын бүтэц дээр нь дээр дурдсан үүрэг бүхий ажлын хэсгийг ажиллуулахаар ингээд та нар орсон юм байна. Саяын хуралдаан дээр оруулсан юм байна. Авлигатай тэмцэх, хариуцлага, шударга ёсыг бэхжүүлэх үндэснийхээ хөтөлбөрийг өөрсдөө гүйцэтгэхээр хянаад ингэхээр энэ чинь өөрийнх нь ерөөсөө ажил шүү дээ.

Авлигатай тэмцэх газрын л ерөөсөө ажил байхгүй юу. Түүнийгээ энэ зөвлөлөө байгуулаад ингээд дэргэд нь ингэж ажиллуулах нь ямар ач холбогдолтой болоод яагаад энэ ингээд өөрчлөөд ороод ирсэн бэ гэсэн. 

Ерөнхийдөө би энэ нэрээс авхуулаад энэ их лоозон шинж чанартай байгаа талаар би бас өмнө нь ярьдаг байсан. Тухайлбал үүн дээр албан тушаалын тогтолцоог улс төрөөс хараат бус болон мэдлэг боловсролд суурилсан мерит зарчмыг хэрэгжүүлэх гэсэн байгаа юм.

Үүнийг зүгээр нэг мерит зарчмыг хэрэгжүүлнэ гээд ингээд хөтөлбөрт оруулах. Энэ бол тунхгийн шинж чанартай юм байна гэж бодоод байгаа юм. Яг Төрийн албаны тухай хууль болон бусад хуульд яг үүгээр ямар тодорхой заалт оруулах юм бэ? Ямар нэгэн хуулийн заалт оруулахгүй зүгээр мерит тогтолцоог хэрэгжүүлнэ гээд энэ хөтөлбөрт оруулж өгөхөөр хэрэгжих юм уу? 

Тэгээд ингэснээ төрийн албан хаагчдыг тогтвортой ажиллах нөхцөлийн бий болгож чадах юм уу гэсэн ийм асуулт байгаа юм үүн дээр хариулт авмаар байна.

Худалдан авах ажиллагааны тогтолцоог нээлттэй, үр ашигтай, ил тод байдлыг нэмэгдүүлнэ гээд ингээд бас оруулсан байгаа. Хяналтыг хариуцлагыг дээшлүүлнэ гээд бас л нэг тунхгийн. Худалдан авах ажиллагааны чинь Засгийн газрын 1 агентлаг байсныг нь болиулаад одоо нэг агентлагийн нэг хэсэг болгосон юм уу, хэлтэс болгосон. 

Уг нь дангаараа ингэж явж байхад энэ төрийн тогтолцооны үндсэндээ үүнийг бол яг төсвийн мөнгийг үр ашигтай зарцуулдаг, хариуцдаг нэг байгууллага байсан үүнийгээ байхгүй болгосон. Үүний ингээд энэ хөтөлбөрт оруулснаар энэ ингээд хэрэгжиж чадах юм уу? Авлигын эсрэг эрх зүйн орчныг үргэлжлүүлэн сайжруулах зорилтын нэг том алхам нь Эрүүгийн хуульд байгаа авлигал өгсөн авлигын этгээдэд хамтад нь шийтгэхэд байгаад байгаа юм.

Сая бол Д.Цогтбаатар гишүүн энэ тэр ч хэлэх шиг боллоо. Авлига авахгүй гэдэг нь өөрөө төрийн албан хаагчийн ёс зүйн тангараг өргөсөн төрийн албан хаагчийн ажил байхгүй юу.

Хэрэв төрийн албан хаагч авлигал авахгүй гэх юм бол авлига өгөхгүй. Тэгэхээр авлига өгөх үндэслэлийг нь бий болгоод хоёулаа эрүүгийн гэмт хэрэгтэн болонгуутаа ямар нэгэн байдлаар авлигал илэрдэггүй. Авлигал илэрдэггүй. Яагаад гэвэл хоёулаа эрүүгийн хэрэгтэн болж байгаа юм.

Тэгэхээр үүнийг яг … /минут дуусав/

М.Энхболд: - Д.Тэрбишдагва гишүүний 1 минутыг өгье. Тодруулах 1 минут.

Д.Тэрбишдагва: - Үүнийг хариуцлагыг нь үүрсэн шиг үүрээд, авлига авахгүй байсан шиг байгаад ерөөсөө л авлига авч байгаа хүнд нь хариуцлага гэдэг тогтолцоо руу явахгүй юм уу? 

Нөгөө талд нь бол энд нөгөө би өмнө ч ярьдаг байсан. Улсын болон орон нутгийн төсөв олон улсын байгууллага хандивлагч орнуудын зээл тусламжийн төслийн хөрөнгө үүгээр санхүүжүүлнэ гээд байгаа юм. Авлигын эсрэг арга хэмжээг олон улсын байгууллага, хандивлагч орнуудын зээл тусламжаар санхүүжүүлнэ гэхээр би үүнийг ерөөсөө өмнө нь ч ойлгоогүй, одоо ч ойлгохгүй байна.

Үүн дээр юу гэж үзэж байгаа юм бэ? Үүн дээр төсөв мөнгөтэй холбоотой баахан асуудлууд гарсан байна лээ. Энэ хөтөлбөр батлагдсанаар хэчнээн хэмжээний зардал мөнгө орон нутгийн болон улсын төсөвт нэмж ачаалал бий болох вэ? Яг тоон үзүүлэлтүүд байна уу гэсэн ийм асуултууд байна.

М.Энхболд: - Ажлын хэсэг хариулъя 80 дугаар микрофон.

Ч.Өнөрбаяр: - Гишүүний асуултад хариулъя. Нэрийн хувьд бол Улсын Их Хурлаас баталсан Авлигын эсрэг хууль дээр бол Монгол Улс бол Авлигатай тэмцэх үндэсний хөтөлбөртэй байхаар  тусгасан. Нэр томьёоны хувьд бол энэ хөтөлбөр маань бүхэлдээ бол яг төрийн албанд бол хариуцлагыг нэмэгдүүлэх, ялангуяа шударга ёсыг тогтоох, шударга ёсыг бэхжүүлэх чиглэлд бол Монголын төр авч хэрэгжүүлж ирсэн арга хэмжээ, явуулж ирсэн хууль салбарын шинэтгэлээ, эрх зүйн орчныг бүрдүүлэх тэр чиглэлийн юмыг бол тогтвортой хадгална.


Мөн өнөөдөр энэ тулгамдаад байгаа шийдэж чадахгүй асуудлуудыг шийднэ. Ялангуяа хуулиудын зөрчлийг арилгах, энэ чиглэлд төрийн байгууллагууд төрийн бус байгууллагууд иргэд олон нийтийн оролцоог илүү түлхүү хангах энэ чиглэлийн ажлын уялдааг хангах чиглэлийг нь оруулсан учраас ерөнхийдөө хуулийн маань хөтөлбөрийн маань үндсэн агуулга бол яг энэ авлигатай тэмцэх чиглэлд төрийн байгууллагуудын хариуцлагыг нэмэгдүүлэх, албан тушаалтны хариуцлагыг нэмэгдүүлэх чиглэл орж байгаа юм. 

Дээрээс нь бол хөтөлбөр маань бүхэлдээ бол яг энэ авлигаас урьдчилан сэргийлэх чиглэлд бол ямар арга хэмжээ авах юм гэдэг асуудлыг илүү маш түлхүү оруулсан. Мэдээж энэ бол хөтөлбөр хууль биш. Тэгэхээр энэ хөтөлбөр гарснаар энэ хөтөлбөрийг хэрэгжүүлэх чиглэлд бол Улсын Их Хурлын зүгээс холбогдох хуулиудад нь бол шаардлагатай нэмэлт, өөрчлөлт оруулна.

Зарим хуулиудыг шинээр баталж мөрдүүлэх тийм асуудлууд гарна. Засгийн газрын зүгээс бол энэ хуулиудыг авч хэрэгжүүлэх чиглэлд бол анхаарч ажиллах. Авлигатай тэмцэх газрын зүгээс бас бусад төрийн байгууллагууд төрийн бус байгууллагуудтай хамтарч ажиллах тийм шаардлагууд бол гарна. 

Тэр утгаараа бол энэ бол нэрний давхардаж байгаа нь бол энэ хөтөлбөрийн Үндсэн хуультай зөрчилдөж байгаа ямар нэгэн зүйл бол байхгүй гэдгийг бас хэлэх гэсэн юм. 

Таны хэлээд байгаа тэр авсныг нь шийтгэдэг өгснийг шийтгэдэггүй гэдэг асуудлууд бол бас энэ хөтөлбөрт бол ажлын хэсгийн санал болж ороод бол тусгагдсан байж байгаа. Төслийн 4 дүгээр зүйл дээр бол энэ талаар маш тодорхой заалтууд орсон байгаа гэдгийг хэлэх гэсэн юм. Баярлалаа.

М.Энхболд: - Х.Болорчулуун гишүүн асуултаа тавья. Дутуу байна гэнэ тэмдэглэж авсан уу? 80 дугаар микрофон. 

Х.Энхжаргал: - Таны асуултад нэмэлт хариулт өгье. Ажлын алба Ерөнхийлөгчийн дэргэд байгаад Үндэсний аюулгүй байдлын зөвлөлд гэж байгаад үзэхээр ажлын албаны үүрэг маань үндсэндээ хөтөлбөрт тусгагдсан ажлуудыг хариуцсан хөтөлбөрийг хэрэгжүүлэх төлөвлөгөө гаргана. Үүний дагуу хариуцсан албад, хариуцсан салбаруудаараа юу хийх вэ гэдгийг нэгтгээд дүгнээд ингээд харж байх ёстой ажил учраас үүнийг заавал тэнд очиж харуулах ёстой биш.

Үндсэн үүнийгээ хуулиар зохицуулаад хариуцаж байгаа алба нь өөрөө аваад мэдрээд бусад байгууллагад болж байгаа болохгүй хоёрыг нь дүгнээд өгч байдаг. Тэртээ тэргүй жилдээ нэг удаа Их Хуралд тайлангаа тавьдаг учраас тэр бүгд дээрээ тусгаад өгч байх нь илүү ажилдаа ойртох юм болов уу гэдэг үүднээсээ бас ийм өөрчлөлтүүд орсон байгаа. 

Худалдан авах ажиллагааны ил тод байдал гэдэг дээр бас анхаармаар юмнууд байгаа юм. Тухайлбал манай төрийн болон орон нутгийн өмчөөр бараа ажил үйлчилгээ худалдаан авах тухай хуулийн 3.6 дээр 2011 онд өөрчлөлт хийгээд Хөгжлийн банкны шугамаар явж байгаа худалдаан авах ажиллагаа энэ хуульд хамаарахгүй гээд заасан байж байгаа.

Түүнээс болоод Хөгжлийн банк дээр одоо учирсан байгаа замбараагүй байдлууд энэ тэр гээд ингээд холбогдох юмнууд байгаад байгаа учраас үүнтэй холбогдсон заалтууд бол хөтөлбөрт заавал тусгагдаж олны анхааралд байх ёстой гэж ингэж ажлын хэсэг үзсэн.

Олон улсын санхүүжилт гэдгийн тухайд Авлигатай тэмцэх олон улсын конвенцид Монгол Улс нэгдсэн орсон. Энд НҮБ-ын Ерөнхий нарийн бичгийн даргын дэргэд энэ чиглэлээр олон улсын байгууллагууд авлигатай тэмцэх байгууллагуудыг холбодог харилцан туршлага солилцдог, сургалт явуулдаг санхүү бусад эдгээ үйл ажиллагаанд дэмжлэг үзүүлэх тийм албан ёсны конвенцийн зохицуулалттай учраас энэ бас дотоодын хуулийн нэгэн адил хэрэгжинэ.

Тэгэхээр үүнтэй холбогдсон заалтууд бас үүн дээр тусгагдаж өгсөн юм. 

Яг аймаг салбаруудын тухайд ямархуу юмнууд гарах вэ гэдгийг бид нар хөтөлбөрөө үндэслээд төлөвлөгөөгөө гаргана. Тэгээд иргэд олон нийтийн санал төрийн байгууллагуудын саналуудыг аваад ирэхээр энэ ажлуудын төлөвлөгөө гарах учраас тухайн үедээ нарийн тодорч гарах байх.

Одоо бол яг тийм салбарт тийм аймагт тэдэн төгрөг гэсэн ийм тооцоонуудыг бол хараахан гаргаж амжаагүй байгаа. Баярлалаа.

М.Энхболд: - Х.Болорчулуун гишүүн асуултаа асууя.

Х.Болорчулуун: - Баярлалаа. Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах их сүржин нэртэй ийм хөтөлбөр батлах нь. Гэхдээ энэ шударга ёсны хүлээс бол доороо биш дээрээ алдагдаж байгаа Монгол Улсад.

Тиймдээ ч манай улс олон улсын судалгаагаар бол авлигын индексээр 100 орчимд жагсаж байгаа. Уг нь энэ Ерөнхийлөгчөөс одоо биш 4 жилийн өмнө, 7, 8 жилийн өмнө ийм үндэсний хөтөлбөр орж ирж байх ёстой байсан болов уу гэж бодож байна.

Бид чинь бол авлигачдаа өршөөлөө. Өршөөсөн. Жилийн өмнө Ил тод байдлын тухай хууль гарсан. Үүгээр бол 2015 оны 8 сараас өмнөх бүх албан тушаалаа ашигласан, авлигын хээл хахуул авсан, шударга бусаар хөрөнгөжсөн хүмүүс бол ямар ч хариуцлага хүлээхгүй болсон. 

Тэгээд дараа нь ийм авлигатай тэмцье гэсэн үндэсний хөтөлбөрийн асуудал оруулж ирж байна. Энэ бол сүржин нэртэй, даржин хөтөлбөр болох байх гэж бодож байна. 

Ер нь тэгээд нүдний өмнө том, том тэрбум тэрбумаар яригдах зүйлүүд дээр шударга ёсны хүлээс алдагдаж байна. Эрдэнэтийн асуудал байна. Яаж улс орон даяар шуугиж байна. 49 хувийг нь Монголдоо авчирч байгаа нэртэй хууль бусаар олон олон хууль зөрчөөд улсын 51 хувь руу ТУЗ-ийг өөрчилж байгаад яаж улайрч зүтгэж байна.

Их тэнгэрийн аманд 10 га газрыг хууль бусаар аваад барилга бариад байж байна. Дубайн гэрээ байна. Монгол Улсын ноогдох ашгийг 15 жилээр хойшлуулаад энэ бүхний цаана чинь шударга ёсны байдал алдагдсан нь харагдаж байгаа юм. Энэ бүхний авлигал хээл хахуул, албан тушаалын хэрэг байгаа юм. Яг үүн дээр Авлигатай тэмцэх газар ажиллаж байх ёстой.

Тэгээд энэ хөтөлбөр батлагдсанаараа улсын төсөв дээр ямар хэмжээний зардал суух гарах вэ гэж асуумаар байна. 

Түүнээс гадна энэ хөтөлбөр батлагдсанаараа бид нар бусад улс орон шиг үнэхээр зоригтой авлигын эсрэг тэмцэх юм уу бүх нийтээрээ. Жишээ нь Хятад Улс гэхэд сүүлийн 2 жилд 60 орноос 680 авлигачдаа барьж авчирлаа. Үнэгний ан гэсэн арга хэмжээ зохион байгууллаа.

Бид нар тэгэх үү? Авлигатай тэмцэх газар ийм үйл ажиллагаа явуулах уу? Оффшортой тэмцэх үү үүнийг асуумаар байна. Хийвэл хийсэн шиг хийж, дорвитой ажиллах хэрэгтэй. Түүнээс биш сүржин нэртэй, даржин хууль гаргах нь бол зүй зохисгүй юм.

Өөрсдөө дээрээ шударга байцгаая гэж хэлээд шударга байдлын үлгэр дуурайлал болж чадахгүй бол одоо ямар хэрэг байх вэ дээ гэж хэлмээр байна. Баярлалаа. 

М.Энхболд: - Ш.Раднаасэд дарга ажлын хэсэг нэмэх зүйл байвал нэмнэ биз. Ш.Раднаасэд гишүүний микрофоныг өгье.

Ш.Раднаасэд: - Х.Болорчулуун гишүүний ярьж байгаа зөв. Эдийн засгийн ил тод байдлын тухай хууль нэрээр 34 их наяд төгрөг Монголын эдийн засаг орж ирсэн гэж яриад байгаа. Тэр бол ний нуугүй хэлэхэд албан тушаалтнуудын хулгай хийсэн мөнгө. Хулгай хийсэн хөрөнгийг хууль ёсны болгож байгаа юм.

Одоо бол харин энэ Өршөөлийн хуулиар тэр үйлдлээ хууль ёсны болгож зөвшөөрүүлэх гэж байсан бол тэр нь зогссон байгаа. Энэ байдал дахиж битгий давтагдаасай гэж. Тэр сайд нар, Засгийн газар нь, яамдаас гаргаж байгаа албан тушаалтнаас гаргаж байгаа шийдвэр нь олон нийтэд ил тод байх ёстой. 

Энэ авлигаас урьдчилан сэргийлнэ ажил, авлигатай тэмцэнэ гэдэг ажил ганцхан Авлигатай тэмцэх газрын үүрэг бас биш байгаа юм. Энэ байгууллага ганцаараа мянга тэмцээд бол ямар ч үр дүнд хүрэхгүй. Энд улс төрийн хүсэл зориг хэрэгтэй. Улс төрийн хүсэл зориг байж энэ байгууллага хэд дахин илүү ажиллаж байж энэ авлигыг таслан зогсоох ёстой.

Тийм учраас энэ рүү нь олон нийтийн оролцоог нь бас жаахан бий болгоод өгье. Ядаж сайдаас гаргаж байгаа тэр төрийн нарийн бичгээс гаргаж байгаа, агентлагийн даргаас нь гаргаж байгаа, Засгийн газраас гаргаж байгаа шийдвэрүүдийг нь ил тод болгодог болъё. 

Түүнийг нь олон нийт нь хараад хянаж байдаг байя. Ядаж тэр чинь айдас байхгүй юу. Авлигатай тэмцэнэ гэдэг юм зүйл бол үйлдсэн болгоныг нь барьж хорьсноор бас тэмцээд байх, түүнээс урьдчилан сэргийлж тэр хор хохирлыг нь арилгахын тулд энэ албан тушаалтнуудыг жаахан ч гэсэн айдастай байлгах ёстой.

Түүн дээр тэр иргэний нийгэм нь хэвлэл мэдээллийн байгууллагууд нь бүгдээрээ хамт байхгүй бол бас болохгүй байгаа. Засгийн газраас гарч байгаа шийдвэрүүд ил тод бус байгаа. Өнөөдөр ч гэсэн үүнийг бас энэ манай шинэ Засгийн газар бас үүнийг харах ёстой гэж бодож байгаа.

Сайд нараас гарч байгаа тушаалууд мэдэгдэхгүй байгаа. Шилэн дансны хууль гээд мөнгөний урсгал хөдөлгөөн нь харагдаад байдаг боловч яг цаанаа ямар бодлого үр дүнтэй юм уу үр дүнгүй юм уу гэдэг юмнууд нь мэдэгдэхгүй байна.

Тийм учраас энэ Засгийн газрын гарч байгаа бүх шийдвэр ил тод ямар шийдвэр, ямар хүрээнд харах ёстой юм тэр харах хүрээнд нь олон нийтийн өмнө байлгадаг байх ёстой гэж. Энэ хөтөлбөрийн гол зорилго бол ерөөсөө энэ хууль бус ард иргэдийн татварын мөнгийг хууль бусаар зарцуулаад байгаа аливаа шийдвэрийг нь ил тод болгоё. 

Энэ нь эргээд ард иргэд нь хянадаг, хэвлэл мэдээлэл хянадаг, иргэний нийгэм нь хянадаг болгоё гэдэг л гол зорилго явж байгаа. Түрүүн бас худалдан авах ажиллагаатай холбоотой Д.Тэрбишдагва гишүүн бас хэлж байна. Тендерийн ил тод байдал. Зүгээр бичсэнээр энэ хэрэгжихгүй гэж. Энэ бол бас яг үнэн.

Өнөөдөр энэ концесс гээд явж байна. Тендер худалдаан авах ажиллагаатай холбоотой маш их хэмжээний зөрчлүүд байгаа. Төрийн банкнаас гаргасан шийдвэрүүд шалгасан гээд байгаа. Дүнг нь ил тод болгооё гээд бүх гишүүд яриад байгаа. Энэ бүгдийг нь хуульчлаад хууль эрх зүйн орчныг нь бүрдүүлээд ил тод болгоод орхисон тохиолдолд Авлигатай тэмцэх газар бусад хэвлэл мэдээллийн байгууллагууд нийлээд энэ бүгдийг чинь ард иргэдтэйгээ нийлээд тэмцэх юм. 

Түүнээс үүнийг бол ганц нэг байгууллагын үүрэг гэж ойлгоод бас тэгж яаж болохгүй. Энэ хөтөлбөр бол өөрөө хэрэгжих нь бол зүй ёсны. Энэ 2008 онд анх боловсруулагдсан хөтөлбөр. Түүнээс өнөөдрийг хүртэл ингээд бүтэн 8 жилийн турш Их Хурал, Ерөнхийлөгч, Засгийн газар гэсэн ийм 3 хайрцаг дунд явсаар байгаад ингээд зогссон хөтөлбөр.

Харин энэ Их Хурлаар үүнийг бол баталж хэлэлцэх нь бол хамгийн чухал байгаа юм. Цаг хугацааны хувьд ч тэр, энэ олон улсын байгууллагууд ч үүнийг гайхаж байгаа. Авлигатай тэмцэх конвенцид нэгдэн орсон энэ хуулийн баталсан мөртөө энэ бодлогын баримт бичгийг ямар хүрээнд яаж тэмцэх гэж байгаа юм гэдэг бодлогын баримт бичгээ Монголын төр засаг яагаад батлахгүй байна вэ гэдгийг өнөөдөр хүртэл харж байгаа.

Тийм учраас үүнийг бол одоо энэ парламентын үед батлах нь бол чухал ач холбогдолтой байгаа юм шүү гэж хэлэх байна.

М.Энхболд: - Я.Содбаатар гишүүн.

Я.Содбаатар: - 2 юм байна. 1 дүгээрт энэ авлигын төсөөллийн индекс гээд та бүхэн энэ танилцуулга дээрээ бичсэн байна. 2014 онд 39 оноогоор 175 орноос 80 дугаар байранд орсон гээд. Энэ нь бол 2013, 2012 оноос бол байр ахисан байна гээд. 2015 онд хэдэд орсон юм бэ? 2015 онтой яагаад харьцуулсангүй вэ? 2015 оных чинь эргээд авлигын индекс чинь муудсан байгаа.

Үүнээс болоод олон улсын байгууллагууд бас танай орон авлигын индекс чинь муудлаа, ухарлаа гэсэн ийм зүйл яриад зарим төсөл хөтөлбөр дээр бас эсрэг байр суурь барьж эхэлж байна. Тэгэхээр үүнийг 2015 оных хэд болоод байгаа  юм гэдгийг хэлж өгөөч гэж. 

2 зүйл байгаа юм. 1 дүгээрт энэ ажлын байрны зураг авалт хийж, аливаа асуудлыг шийдэхэд хэчнээн шат дамжлага, хэр хэмжээний хугацаа орж байгааг нэг үзмээр байгаа юм.

Ялангуяа өндөр эрсдэлтэй энэ байгууллагууд дээр байж байгаа ажлын байрны зураг авалтыг хийж үзмээр байгаа юм. Ийм зүйл хийж байгаа юу үгүй юу?

Энэ хөтөлбөр дотор бол ерөөсөө үг өгүүлбэр алга. Хүнд суртал гэж юу юм бэ гэхээр тэр төрийн байгууллагын үүдээр албан өргөдөл бичиг ороод хэчнээн даргын ширээн дээгүүр дамжаад, хэр хугацаа ороод хаана шийдвэрлэгдэж байгаагаар гол тодорхойлогдож байгаа.

Тэгэхээр манайх чинь бол илүү энэ шийдвэр гаргалтын түвшин энэ зүйлээ яг нарийвчилж энэ юу руугаа орж үзэж байгаа зүйл байгаа юу? Шууд авлигатай тэмцэнэ гэдгээс илүү авлигатай тэмцэх, үр дүнтэй гол арга бол соён гэгээрүүлэх, авлигал бий болоод байгаа хөрс суурийг нь арилгах асуудал шүү дээ.

Яагаад ингэж асууж байгаа вэ гэхээр ер нь энэ шийдвэр гаргалттай холбоотой төрийн байгууллагуудаас гарч байгаа ялангуяа авлигал энэ хөрөнгө мөнгөтэй холбоотой санхүүтэй холбоотой юм дээр манай Авлигатай тэмцэх газрынхан тодорхой дүгнэлт судалгаа явуулж байна уу үгүй юу?

Өнгөрсөн 4 жилд гэхэд санхүүгийн хяналтыг эхлээд байхгүй болгож байгаа юм. Өнөөдөр төрийн хяналт шалгалтын тухай хуулиар санхүүгийн хяналт нэгдсэн байх ёстой. Эхлээд санхүүгийн хяналтын байгууллагыг нь бүр байхгүй болгоод Засгийн газрынхаа шийдвэрийг гаргаад тэгээд санхүүгийн хяналтгүй болгонгуутаа өнөөдөр Монголын төрд санхүүгийн хяналт байхгүй болсон.

Аудит руу нэг хэсгийг нь өгөөд нэгийг нь Сангийн яам руу өсгөн. Аудит бол зөвлөмж гаргадаг болохоос биш улсын байцаагч шиг дүгнэлт гаргадаггүй. 3 жилийн баримтын шалгалт хийдэг юм байхгүй болсон. Яг үүнийгээ дагуулаад 2 хийсэн ажил нь Өршөөлийн тухай хууль.

Ингээд шат дараатай энэ нөгөө нэг төрийн хөрөнгө мөнгөтэй холбоотой юмаа манай Ардчилсан намынхан дарах ажиллагаагаа явуулсан байгаа байхгүй юу. Маш зохион байгуулалтайгаар. Тэгэхээр үүн дээр жишээ нь манай Авлигатай тэмцэх байгууллага дүгнэлт гаргаж байгаа юу?

Энэ шийдвэр гаргаж байгаа бас нэг үүнтэй холбоотой би бас нэг үүнтэй холбоотой би бас нэг жишээ хэлмээр байна. Уул уурхай бүтээгдэхүүнүүд гадагшаа гаргаж байгаа бүтээгдэхүүнийг гэрээний үнээр тооцдог босон байгаа.

2007 онд бид нар жишиг үнээр тооцдог болсон. Хилийн цаана нүүрсний чинь зөрүү мөнгө гараад байна. Тодорхой хөрөнгө мөнгөний асуудал яригдаад байна гээд. Тэгээд үүнээс хойш бол энэ 2007 онд үүнийг чинь Засгийн газраар оруулах гэж бөөн юм болж байж бас сайдтай нартай юу болж байж оруулаад батлуулж байсан. 

Зөвхөн 1 жилийн хугацаанд бид нар жишиг үнээр тооцоод 90 тэрбум төгрөг улсын төсөвт оруулж чадаж байсан. Өнөөдөр гэрээний үнээр тооцдог болсон. Энэ мэт энэ одоо авлигал бий болох гээд байгаа энэ төрийн захиргааны гаргаж байгаа шийдвэр актууд дээр ямар нэгэн дүгнэлт жилийн эцэст ер нь гаргаж байна уу? Ингэж гаргадаг болбол яасан юм бэ?

Ялангуяа энэ хөрөнгө мөнгөтэй холбоотой зохион байгуулалттай алсаар хийж байгаа. Эргээд тэр нь баригдахааргүй. Энэ төрийн хяналт шалгалтын төрийн юуг сулруулж байгаад тэгээд энэ нэг ашиг сонирхлын оруулж байгаа асуудлыг бол бид нар эргэж харж байх ёстой юм шиг байгаа юм.

2-т бид нарын нэг ярих ёстой юм бол цахимжуулах асуудлыг нэлээн та бүхэн бичсэн байна. Цахимжуулахаасаа өмнө шийдвэр гаргалтынхаа түвшинг бас нэг үзмээр байгаа юм. Нэг ёсны өнөөдөр хүнд суртал бий болоод байгаа нэг авлигал үүсэх … /минут дуусав/

М.Энхболд: - Я.Содбаатар гишүүнд 1 минут тодруулах 1 минут нэмж өгье.

Я.Содбаатар: - Энэ шийдвэр гаргалтаа аль түвшиндээ хийх юм бэ? Дунд шатанд гаргах юм уу? Дээд түвшинд гаргаж байгаа юм уу? Хаана гаргах ёстой шийдвэр тэндээ гарвал хамгийн зөв байх ёстой. Зөв газраа байвал. Нэг ёсны иргэдэд ойрхон. Өнөөдөр бол тийм зүйл дээрээс болоод наад хүнд суртал чинь авлигал бий болох үндэс суурь бий болоод байна.

Яг иргэдтэй харилцаж байгаа жишээ нь дүүрэг яагаад 8 нэрийн барааныхаа зөвшөөрлийг өгөхгүй заавал хотод авчирч өгдөг юм бэ? Яг үүнтэй адилхан энэ шат шатандаа гаргах энэ юу дээр тодорхой дүгнэлт гаргаж байх түүнийгээ Их Хурлын харьяа байгууллагын хувьд Их Хуралд, холбогдох Байнгын хороондоо жилд мэдээлж байх гэдэг юм уу ийм тогтолцоо оруулж өгч болох уу гэж ийм 3 асуулт байна.

М.Энхболд: - Ажлын хэсэг 80 дугаар микрофон хариулъя. Судалгаа энэ тэр гээд асууж байна. 80 дугаар микрофон. 

Ч.Өнөрбаяр: - Гишүүний асуултад хариулъя. Х.Энхжаргал дарга бас нэмж хариулах байх зарим зүйлд. 

2015 оны судалгаа индекс бол бас доошоо ахисан. 80 дугаар байрнаас 72 руу очсон. Энэ яагаад танилцуулга дээр ороогүй байсан гэхээр тухайн үед өмнөх Их Хурлын үед энэ судалгааны индексийг зарлахаас өмнө хөтөлбөр бол Улсын Их Хуралд өргөн баригдсан байсан. 

Харамсалтай нь хэлэлцэх процесс нь удсаар байгаад өнөөдөр ингээд анхны хэлэлцүүлэг нь явж байна л даа. Хөтөлбөрийн хувьд бол ингээд хугацаатай өргөн баригдсан хугацаатай холбоотой ийм зүйл гарсан учраас энэ танилцуулга дээр ороогүй байсан юм.

Ер нь бол танд мэдээлэхэд бол энэ индекс бол доошоо 8 байраар ахисан байгаа гэдгийг хэлэх гэсэн юм.

Х.Энхжаргал: - Нэмж хариулъя. Энэ ажлын байрны зураг авалт гээд таны хэлж байгаа энэ бол үнэхээр чухал. Өнөөдөр авлигын эрсдэлтэй байгууллагууд дээр шалгалт хийгээд үзэхээр бол үнэхээр анхаармаар юмнууд байгаа. Жишээлбэл бид нар сая яг таны хэлдгээр энэ ажлын байрны зураг авалтын Гаалийн ерөнхий газар дээр хийсэн.

Замын-Үүд, Алтанбулаг, Гашуунсухайт гэдэг юм уу хөдөлгөөн ихтэй боомтууд дээр ажиллах сонирхолтой байдаг. Хөдөлгөөн багатай дээр нь томилогддоггүй гэх мэт ингээд олон юмнууд байгаа. Үүнийг тодорхойлоод гаалийн байгууллагатай хамтарч ажиллаж байгаа.

Одоо үүнийгээ бас энэ хөтөлбөр батлагдахаар олон нийтийн хяналтад өгнө гэж ингэж үзэж байгаа. 

Шүүхийн шийдвэрийн гүйцэтгэх ерөнхий газар, эрүүл мэндийн салбар гээд одоо бас яг энэ чиглэлээр зураг авалтын ажиллагаанууд хийгдэж байгаа. Тэгэхээр баярлалаа бас энэ чиглэлийн саналууд бол бид бас аваад үүндээ тусгаад анхаараад тухайн байгууллагатай нь өөртэй нь үүнийг яаж ажиллаж зохицуулах вэ гэдэг тал дээр анхаарна.

Санхүүгийн хяналт руу дайрч арилгасан. Санхүүгийн хяналт суларсан гэдэгтэй бол бас санал нэг байна. Санхүүгийн хяналтыг сайжруулах талаар бас хууль эрх зүйн орчныг сайжруулж өгөх талаас бас Их Хурал анхаарч өгөх байх гэж ингэж бодож байна.

Саяын тэр дүгнэлт гаргадаг энэ тэр гэдэгтэй холбогдолтой бол өнөөдөр Авлигатай тэмцэх газар бол хууль эрх зүйн хуулиар олгогдсон хэмжээний хүрээнд үйл ажиллагаагаа явуулж байгаа. Тэгэхээр хууль дээр юу гэж үзэж шийдвэр гаргаж өгнө түүнийг хэрэгжүүлж ажиллахад бол байгууллага бэлэн байгаа.

Харин цахимжуулах асуудалтай холбогдсон үүн дээр хүнд суртлыг арилгах ёстой гэдэг дээр бол үнэн. Авлигатай тэмцэх газар энэ ажлыг бас өөрөөсөө эхэлж байгаа. Бид нар өнөөдөр хөрөнгө орлогын мэдүүлэг авах хувийн ашиг сонирхлын урьдчилсан мэдүүлэг авах хоёр гэхэд үндсэндээ судалгаагаар 800, 900 орчим мянган хуудас цаасыг өнөөдөр цуглуулж авч байгаагаас эхлүүлээд бас нэг жаахан ингээд анхаарах юмнууд бий. 

Тэгээд үүнийг энэ ондоо багтаагаад үндсэндээ шийдвэрлэхээр олон улсын байгууллагын дэмжлэг аваад ажиллаж байгаа. Баярлалаа.

М.Энхболд: - Ж.Ганбаатар гишүүн асуултаа тавья.

Ж.Ганбаатар: - Баярлалаа. Давхардуулахгүйгээр 2 асуулт асууя. Асуух гэж байгаа зүйлүүдийг гишүүд нэлээн асуулаа. Засгийн газрын 2016-2020 оны үйл ажиллагааны хөтөлбөрт авлига албан тушаалын хэргээр ял шийтгүүлсэн этгээдийг дахин төрийн албанд томилохгүй байх эрх зүйн орчныг бүрдүүлнэ гэж заасан.

Энэ одоо өнөөдөр энэ хөтөлбөрөөс би бол хайгаад олохгүй юм байна. Үндэсний хөтөлбөрөөс. Энэ яагаад хасагдсан бэ? Үүнийг уялдуулах ёстой юм биш үү? Энэ талаар хариулт өгөөч гэж.

2 дугаарт авлигад илүү өртсөн салбарууд гэдгийг ямар салбаруудыг хэлж байгаа юм бол? Өртөх магадлалтай салбар гэж. Тэгээд үүн дээр яг ямар салбарууд авлигад илүү өртөх салбар юм бэ? Ийм 2 асуулт байна. Баярлалаа.

М.Энхболд: - 80 дугаар микрофон асуултад хариулъя. Ажлын хэсэг.

Х.Энхжаргал: - Ж.Ганбаатар гишүүний асуултад хариулъя. Таны хэлдэг үнэн. Засгийн газрын мөрийн хөтөлбөрийн 5.4.3 дээр авлигын гэмт хэрэгт ял шийтгэгдсэн хүн төрийн албанд дахин ажиллуулахгүй гэсэн заалт байгаа. Энэ уг нь хөтөлбөрт тусгагдсан явж байгаад сая энэ ажлын хэсгийн хүрээнд хуулийн эрх зүйн орчны нэг бүлэг хасагдаад зарим өөрчлөлт орсон. Тэр дунд хасагдсан байна. Үүнийг зайлшгүй тусга гэж үзвэл тусгахад тусгаад оруулъя гэж ажлын хэсэг дээр ингэж үзэж байна.

Авлигын эрсдэлтэй салбар гэдгийн тухайд бол түрүүн хэн Д.Цогтбаатар гишүүн ч асуугаад байсан. Дотоодын үнэлдэг байгууллага байна уу гэж. Манай өөрсдөө иргэний нийгмийн байгууллагын оролцоотой дотоодынхоо авлигын индекс тодорхойлж гаргадаг.

Тэгээд үүн дээр хамгийн их авлигын гомдолтой юутай байгаа гээд ингээд энэ салбаруудад үнэлгээ өгдөг. Тэгээд үүн дээр бол жишээлбэл 2015 оны байдлаар ямар байгууллага байна вэ гэхээр Барилга хот байгуулалтын яам 65.8 оноогоор хамгийн их эрсдэлтэй. 2 дугаарт Эрүүл мэндийн яам, 3-т нь Зам тээврийн яам, 4-т нь Байгаль орчин, ногоон хөгжил, аялал жуулчлалын яам, 5-т Хүн амын хөгжил, нийгмийн хамгааллын яам гэсэн ийм 5 байгууллагууд байх жишээтэй.

Аймгуудаас гэхэд олон. Агентлагуудын дотор Мэргэжлийн хяналтын ерөнхий газар 67.3-аар тэргүүлж байхад 2-т нь Ашигт малтмалын газар, 3-т нь Гаалийн ерөнхий газар, 4-т нь Татварын ерөнхий газар гэх мэтээр ийм эрсдэлтэй үнэлгээнүүд орсон газрууд байгаа юм.

Ингээд аймгуудыг үзэхэд Баян-Өлгийн аймаг 65.5 байж байхад, Завхан аймаг 2-т нь, 3-т нь Дундговь, 4-т Өмнөговь гээд энэ бол ашигт малтмалтай холбогдолтой уул уурхайн чиглэлийн авлигатай холбогдолтой асуудлууд их байна гэсэн ийм судалгаануудаар үнэлэгддэг юм.

Тэгэхээр энэ салбаруудаа ингээд улаанаар одоо тэргүүнд нь бичигдсэн салбаруудад үйл ажиллаагаагаа сайжруулах тал дээр нь хамтарч ажиллаж байгаа.

М.Энхболд: - М.Оюунчимэг гишүүн асуултаа тавья. 

М.Оюунчимэг: - Энэ өдрийн мэнд хүргэе. Ер нь түрүүн ч хэллээ. Авлигатай тэмцэх газар ганцаараа тэмцээд ямар ч үр дүнд хүрэхгүй гэдэг нь бол ойлгомжтой. Үүнийг ч бид харлаа.


Тэгэхээр би үүн дээр Авлигатай тэмцэх газар өөрөөр хэвлэл мэдээллийн байгууллагатай яг яаж хамтран ажиллах тэр бүтэц тогтолцоог энд тусгаж өгсөн бэ гэж асуумаар байна. “Транспарэнси Интернэшнл” энэ байгууллага шиг яг хамгаалалттай байдаг юм нь олон нийтэд хүлээн зөвшөөрөгдсөн гаргасан баримт баттай байдаг ийм л бүтэц бий болбол одоо саяын энэ оруулж ирж байгаа Авлигатай тэмцэх үндэсний хөтөлбөр маань өөрөө хэрэгжих боломж бүрдэнэ. 

Би нэг жишээ хэлэхэд одоо нөгөө сэтгүүлч н.Болормаа маш ноцтой баримтууд дэлгэж тавьсан. Энэ бол Монголыг шуугиулахаар баримтууд байсан. Гэхдээ үүнийгээ нотлохыг харж чадаагүй өөрөө өнгөрсөн. Дараа нь олон хэвлэл мэдээллийн байгуулгаа baabar.mn-ээс Баабар гуайгаас эхлээд Авлигатай тэмцэх газарт энэ баримтуудын замаар шалгаач хэд хэдэн удаа хүсэлт тавьж байсан.

Гэхдээ ингээд таг өнгөрсөн. Үнэхээр тэр үнэн үү үгүй гэдэг нь өнөөдөр хэн ч мэдэхгүй тэгээд чимээгүй болсон. Гаргасан баримт нь бол ноцтой л баримт. Бараг зураг дүрстэй нь үзүүлж байсан. Гэтэл яг үүн шиг хэвлэл мэдээллийн байгууллагаас үнэний төлөө явсан сэтгүүлч өөрөө хохироод үлддэг жишээ бол маш том байгаа юм. Тод байгаа юм.

Тэгэхээр одоо Авлигатай тэмцэх энэ хөтөлбөрт хэвлэл мэдээллийн байгууллагын тэр хамгаалалт гаргасан бодитой үнэн материалыг Авлигатай тэмцэх газар өөрөө шалгаад түүний мөрөөр ороод ингээд хамтраад яг гаргаад ирдэг тийм тодорхой заалт орсон уу? Тийм өөрчлөлт байна уу? Үүн дээр би бас тодорхой хариулт авахыг хүсэж байна.

2 дахь зүйл сая Х.Энхжаргал хурандаа авлигад өртөх магадлал өндөртэй салбарууд судалгаагаар ингэж гарсан гэж байна. Энэ бас үнэн л дээ. Ер нь гадаадын тэр Америкийн хөгжлийн агентлаг бизнес консул болоод олон газруудын хийсэн судалгаагаар Монгол Улсын хамгийн их авлигад өртөж байгаа бизнесийнхэнд хамгийн дарамт болж авлига авчирч байгаа тэр газрууд хаанах вэ гэхээр улс төрчид, хууль хяналтын байгууллага, мэргэжлийн хяналт, гааль, татвар тэгээд төрийн яамд гэж хэлсэн байгаа.

Тэгэхээр одоо энэ авлигатай тэмцэх энэ шинэ хөтөлбөр гаргаж ирээд яг энэ саяын байгууллагуудын авлигад өртөх байдал дээр тэр бизнесийг дарамталж байгаа байдал хэдий хэмжээгээр буурна гэж та нар үзэж байгаа вэ? Энэ харж байхад бас үүн дээр бичсэн байна л даа. Улс төр, хууль сахиулах байгууллагын хүрээн дэх авлига өндөр түвшний авлига улам түгээмэл оршсоор өндөр байгаад байна гэдгийг нь хэлж байна. Буурахгүй байна гээд.

Тэгэхээр одоо энэ Авлигатай тэмцэх хөтөлбөр өмнө нь 2002 онд нэг гарсан. 2008 онд нөгөө өгсөн хүн нь авлигад өгсөнд тооцно гэж өөрчлөлт орж нэг өөрчлөгдсөн. Одоо ингээд 2016 онд дахиад авлигатай тэмцэх хөтөлбөр ингээд орж байна.

Тэгэхээр энэ одоо ямар үр дүн хүлээж, ямар өөрчлөлт авчирна гэж энэ хөтөлбөр орж ирж байгаа юм бэ гэдэгт тодорхой хариулт өгнө үү. 

М.Энхболд: - 80 дугаар микрофон ажлын хэсэг хариулъя.

Х.Энхжаргал: - Таны асуултад хариулъя. Тэгэхээр энэ Авлигатай тэмцэх газар 2006 онд хууль гараад 2007 оны 01 сараас эхэлж байгуулагдаад яг 10 жилдээ ажиллаж байгаа юм.

Энэ өнгөрсөн 10 жилийн хугацаанд энэ байгууллага авлигатай тэмцэх стратегийг 1 дүгээрт нь авлигаас урьдчилан сэргийлэх соён гэгээрүүлэх чиглэлд түлхүү анхаарсан.

2 дугаарт нь авлигын гэмт хэргийг илрүүлэх мөрдөн шалгаж хохирлыг учирсан хохирлыг барагдуулах гэсэн энэ чиглэлээр ажиллаад 10 жилийн хугацаанд чамгүй үр дүнд хүрсэн. 

Одоо хойшид яаж ажиллах ёстой вэ гэхээр энэ хөтөлбөр дээр үндсэн стратегийн шинж чанартай өөрчлөлт тусгагдсан юм. Тэр нь юу вэ гэхээр авлигатай тэмцэх ажлыг одоо Авлигатай тэмцэх газарт ажиллаж байгаа 170 хүн энэ чиглэлээрээ цаашид ажиллаад явахгүй. Тэгэхээр энэ бол яах ёстой вэ гэхээр иргэний нийгмийн байгууллага иргэд олон нийтийн хяналтад өгөх ёстой гэж ингэж үзэж байгаа.

Тийм учраас хөтөлбөрт тусгагдахдаа яах вэ гэхээр төрийн байгууллагуудаас гарч байгаа шийдвэрт хүнд суртлыг учруулах ийм шийдвэр байвал үүнийг олон нийт тухайн салбар мэддэг иргэд хянах мөн худалдаан авах ажиллагаа Шилэн дансны хуулийн хэрэгжилтийг нэг үеэ бодох юм бол нийтэд мэдээлдэг болсон боловч түүн дээр дүн шинжилгээ хийгээд бодитой хэлэлцүүлэг өрнүүлээд тавих хяналтын ажил орхигдоод одоо муу тааруухан байгаа учраас энэ тал дээр нь олон нийтийн хяналтыг оруулж өгөх, дээд талд нь хөрөнгө орлогын мэдүүлэгт хяналт тавих гэж.

Хөрөнгө орлогын мэдүүлэг чиглэлээр өнөөдөр аймгийн дарга, аймгийн иргэд нь аймгийн дараа хянадаг. Сумын иргэд нь сумын даргаа хянадаг. Агентлагийн одоо ажилладаг хүмүүс түүгээр шийдүүлж байгаа хүмүүс тэр чиглэлийн төрийн албан тушаалтнуудын хөрөнгө орлогын мэдүүлгийн өөрчлөлтүүдийг бодитой хянадаг байхгүй бол Авлигатай тэмцэх газарт энэ чиглэлээр ажиллаж байгаа 15 хүн нийт авч байгаа хөрөнгө орлогын мэдүүлгийнхээ үндсэндээ 1 орчим хувийг л хянаж чаддаг ийм байгаа юм.

Тэгэхээр энэ байдлаараа цаашид явах нь дутагдалтай гэж үзэж хөтөлбөр дээр бол энэ чиглэлийн том өөрчлөлтүүдийг оруулж өгсөн байгаа. Таны хэлсэн хэвлэл мэдээлэлтэй хамтарч ажиллах гэдэг дээр бол сая би түрүүн хэлсэн олон нийтийн зөвлөл нэлээдгүй асуудал нээлттэй ил тод байх талаар нэлээн зөвлөмжүүдийг хүргүүлсэн байгаа.

Хөтөлбөрт бол 4.1.8 гээд дэд бүлэг тусгагдсан. Хэвлэл мэдээллийн хэрэгсэлтэй ажиллах талаар үндсэн 5 чиглэлээр хамтарч ажиллана гээд. Ер нь бол хөрөнгө орлогын мэдүүлгийг өнөөдөр төрийн өндөр албан тушаалтнуудын мэдүүлгийг л 240 хүний мэдүүлгийг ил гаргаад нийгэм шуугиад суугаад байгаа. Цаашид бол цахим хэлбэрт шилжүүлээд ингээд 39000 хүний хөрөнгө орлогын мэдүүлэг тэр чигээрээ нийтэд бас нийтийн хяналтад ийм товчилсон хэлбэрээрээ байх нь зүйтэй гэж үзэж байгаа.

Ингээд ирвэл шат шатандаа төрд ороод хөрөнгөжөөд байна гэдэг юм дээр олон нийт хяналтаа тавих ийм боломжтой болох юм. Тэгэхээр энэ мэт ажлууд яваад ирэхэд багцаа бол нэлээдгүй авлигатай тэмцэх ажил дээр ахиц үр дүн гарах болов уу гэсэн ийм ажлын хэсгийн дүгнэлтүүд байгаа.

М.Энхболд: - М.Оюунчимэг гишүүнд 1 минут өгье.

М.Оюунчимэг: - Одоо Авлигатай тэмцэх газрын бүрэлдэхүүнээс харахад бас шударга тийм хүмүүс очсон байна гэж би бас хараад байгаа. Тэгэхээр өөрчлөлт гарах байх гэж найдаж байна. Яагаад гэвэл өмнөх 4 жил ер нь өмнөх жилүүдэд Авлигатай тэмцэх газар өөрөө нөгөө улс төрчид фракц, бизнесийн бүлэглэлүүдийн хоорондын нэг нэгийгээ намнах, түүний гол зэвсэг болж хувирсныг бол бид нар бэлхэн харж байсан. Тодорхой жишээнүүд ч байгаа.

Тэгэхээр одоо энэ Авлигатай тэмцэх газар энэ байдлаа өөрчилж ажиллах байх гэж найдаж байна.

2 дахь зүйл нь одоо бид нар жишээлбэл Өргөдлийн байнгын хороо нэлээн олон хүнээс бичиг ирсэн байгаа. Бараг үйлчлэгч томилоход яамны нэг зүгээр нэг бүр цаас зөөдөг мэргэжилтэн томилоход Авлигатай тэмцэх газар руу бичиг явуулаад тэр нь хэд 10, 14 хоноод ингээд байна.

Гэтэл нөгөө Авлигатай тэмцэх газар маань үндсэнд ажлаа хийх хамаг цагаа тэр хүмүүсийн томилгоотой холбоотой бичгийг хариуг нь өгөх гэж суусаар байгаад одоо та сая 15 хүн гэлээ. Энэ хүний хамаг цаг нь ийшээ яваад жинхэнэ соён гэгээрүүлэх энэ авлигатай тэмцэх тэр шударга үнэнийг илчлэх тэр үндсэн ажил … /минут дуусав/

М.Энхболд: - Санал байна даа. М.Билэгт гишүүн асуултаа тавья. Дараа нь санал хураалттай гишүүд танхимдаа орч ирье. М.Билэгт гишүүн асуултаа тавья. 

М.Билэгт: - Авлигатай тэмцэх үндэсний хөтөлбөр гаргахаар хэлэлцэж байгаа нь үнэхээр Монголын нийгэмд ус агаар шиг хэрэгтэй байгаа зүйл байна. 

Өнөөдөр Монгол Улсын эдийн засгийн гүн хямралд ороод байгаа нэг шалтгаан нь бол гаднын хөрөнгө оруулагчид Монголоос зугтсан гэдэг том үндэслэл байгаа. Энэ ч гэсэн энэ авлигаа хээл хахуул даамжирсантай бас холбоотой. 

Энд би нэг бодит жишээ ер нь бол бодит жишээ бас байна хэлэх гэсэн юм. Нийгэмд одоо бугшаад бий болоод байгаа. Шүүхийн ерөнхий зөвлөл уг нь шүүгч нарын бие даасан хараат бус байдлыг хангах үүрэгтэй байгууллага атал Шүүхийн ерөнхий зөвлөлийн ажилтнууд шүүхэд эхнэр хүүхдийнхээ нэрээр нэхэмжлэл гаргаж өөрөө итгэмжлэгдсэн төлөөлөгчөөр шүүхэд оролцож баялаг бүтээгч хууль ёсны өмчлөгчийг мөнгө нэхэж байгаа бодит үйлдлийг би өөрийн биеэр 3 амссан хүний хувьд хэлэх гэж байна.

Гэхдээ энэ жирийн ашиг олох гэсэн төслийн тухай ярих гээгүй гэгийг бас онцолж хэлье. Монголын ард түмний дунд хамгийн хэцүү зовлон болоод байгаа хавдрын өвчлөлийг бууруулахад дэмжлэг болох зорилготой өндөр хөгжилтэй орны эмнэлгийн барилгын стандартыг хангах, 300 ортой хавдрын эмнэлгийн барилгын цогцолбор байгуулах төсөл. 

Энэ хавдрын эмнэлэг бол аль эрт 30 гаруй жилийн тэртээ байгуулагдсан Монголд ганцхан байгаа 200 ортой хавдрын эмнэлгийн зоонд баригдаж байгаа. 

Гэтэл хавдрын эмнэлгийн яг салхин дор шүүгч нарын орон сууц баригдаад 176 шүүгч энэ орон сууцанд амьдарч байгаа юм байна. Гэтэл энд яасан гэхээр 176 шүүгчийн амьдарч байгаа орон сууцны хажууд хавдрын эмнэлэг барьж яаж зүрхэлж чадаж байна гэж ийм яриаг тараагаад тэгээд хавдрын 176 шүүгчийн эсрэг цор, цор хийж яаж чадаж байна. Энэ том зүрхтэй компанийг ер нь шүүгч нар 176 шүүгчийн өөдөөс цор, цор хийвэл яадгийг харуулна гээд энэ 3 жилд одоо ийм том Монголын ард түмэнд хэрэгтэй Монголын ард түмний бүр амь амьдралтай холбоотой ийм төслийг явуулахгүйгээр ингэж гацааж байгаа.

Энэ бол бодит жишээ. Тэгэхээр Шүүхийн ерөнхий зөвлөлийн удирдлага одоо шүүгч нар бол өөрсдөө ер нь хууль дүрмийнхээ дагуу хуулиа үзээд ингээд шийдвэрээ гаргах бас боломжгүй болоод байгаагийн бодит жишээ энэ.

Шүүхийн ерөнхий зөвлөлийн удирдлагад байгаа хүмүүсийн үгээр л шүүхийн шийдвэрийг гаргадаг нэг ийм бодит жишээ бий болоод байгаа юм. Энэ хугацаанд Япончуудын зөвлөх үйлчилгээг аваад, ТЭЗҮ-ийг хийлгээд эмнэлгийн барилга нь ашиглалтад оронгуут Япончууд тоног төхөөрөмжтэйгөө хүний нөөцийн багтайгаа ингээд Монголд орж ирээд энэ эмнэлэгт өөрөөр хэлбэл 80-90 хувь нь Монголын мэргэжилтнүүд ажиллаад 5-10 жилийн дараа Японы менежмент Монголд нутагшиж орж ирэх ийм боломжтой ийм төслийг ерөөсөө л Шүүхийн ерөнхий зөвлөлд удирдлагад ажиллаж байгаа нэг хэсэг нөхдийн балгаар мөнгө нэхсэн үйлдлээр ингэж зогсож байгаа.

Энэ талаар би 2015 онд Ерөнхийлөгчийн Тамгын газарт, Ерөнхийлөгчид, Ерөнхий сайд Ч.Сайханбилэг даргад, сайдад гээд ингээд өгөөгүй газар байхгүй. 

Тэгэхээр энд өнөөдөр би энэ бодит жишээгээр юу хэлэх гээд байгаа юм бэ гэхээр Монголд гаднын хөрөнгө оруулагч нар орж ирэх боломжгүй болоод гаднын хөрөнгө оруулагч нар Монголоос зугтаад байна гээд ингээд байгаа бодит жишээ юу вэ гэхээр ерөөсөө л шүүхийн байгууллагын албанд энэ өөрийнхөө хувийн эрх ашгийг одоо гүйцэлдүүлэх гэсэн ийм зорилгоор ороод байгаа ийм хүмүүстэйгээ тэмцэх цаг болсон байна.

Ер нь шүүхийн дээр хөх тэнгэр л байдаг гэдэг байдлаар шүүгч нар ханддаг болоод байна. Үүнийг цаашид яах ёстой юм бэ гэдгийг энэ бодит жишээг би энд хэлж байгаа юм. Энэ бол Монголын ард түмэнд … /минут дуусав/

М.Энхболд: - 1 минут М.Билэгт гишүүнд 1 минут нэмж өгье.

М.Билэгт: - Тэгэхээр 1 дүгээрт Ч.Өнөрбаяр даргаа та ер нь бол энэ шүүгч нартай яах ёстой юм бэ? Энэ Монголын эдийн засгийг хямруулаад байгаа гаднын хөрөнгө оруулагч нарыг гацаагаад байгаа энэ үйлдлийг шүүгч нар дотор шүүгч нарын үйл ажиллагаатай 1 дүгээрт холбоотой. Энд бүхэл бүтэн систем байгаа. 

2 дугаарт Авлигатай тэмцэх газрын даргад хандаж хэлэх байна. Ер нь шүүгч  нарын энэ хууль бус үйлдлийг яах ёстой юм бэ? Үүн дээр ямар арга хэмжээ авахаар байгаа вэ? Ямар судалгаа байгаа юм бэ та үүн дээр нэг бодит хариулт өгөөч гэж хэлэх гэж байна.

М.Энхболд: - 80 дугаар микрофон өгье.

Ч.Өнөрбаяр: - 1 дүгээрт бол Монгол Улсын Ерөнхийлөгч болоод бусад төрийн албан тушаалтны зүгээс яг шүүхийн үйл ажиллагаанд хөндлөнгөөс нөлөөлөхийг бол хориглосон байдаг Үндсэн хууль бусад хуулиар.

Шүүхийн одоо бол хуучин байсан шүүгчдийн мэргэжлийн хороо ёс зүйн сахилгын хариуцлагыг бол хуульчдын холбоонд шилжсэн. Хуульчдын холбоо гэдэг бол өмгөөлөгч, прокурор, шүүгчдээс бүрдсэн хуульчдын өөрөө удирдах ёсны бие даасан байгууллага. Энэ бол ямар ч төртэй хамаарал байхгүй. 

Энэ байгууллагын дэргэд бол шүүх хуулийн байгууллагуудын хүмүүсийн ёс зүйтэй холбоотой, мэргэжлийн үйл ажиллагааны алдаатай холбоотой тэр хариуцлагын хороод нь бол тэндээ ажилладаг юм. Тэр хороодын гишүүдийг бол хуульчдын холбооны их хурлаас өөрсдөө сонгодог ийм зарчим байгаа.

Тэгэхээр үнэхээр үүнтэй холбоотой тодорхой гомдол санал байвал тэр хуульчдын холбооны дэргэдэх мэргэжлийн хариуцлагын холбоо хуульчдын ёс зүйн хороонд нь бол гомдлуудыг тавих ёстой гэж бодож байна.

Хуулийн байгууллагуудаар шалгуулахтай холбоотой асуудал байх юм бол тэр мэдээж хэрэг холбогдох хуулийн байгууллагуудаар харьяалуулж шалгах эрх нь бол нээлттэй л байгаа хэнд ч гэсэн. 

М.Энхболд: - Нэмэх зүйл байна уу болсон уу? Авлигатай тэмцэх газар 80 дугаар микрофон.

Х.Энхжаргал: - Надаас асуусан таны асуултад хариулъя. Энэ Авлигын эсрэг хуульд мөн Нийтийн албанд нийгмийн болон хувийн ашиг сонирхлыг зохицуулах ашиг сонирхлын зөрчлөөс урьдчилан сэргийлэх тухай хуулиудад тодорхой заагаад өгсөн юм.

Шүүхийн ерөнхий зөвлөлийн үйл ажиллагаатай холбогдсон аливаа энэ ашиг сонирхолтой холбогдолтой үйл ажиллагаа, хөрөнгө орлогын мэдүүлэг зэргийг Шүүхийн ерөнхий зөвлөл шалгаж хууль зүйн Шүүхийн ерөнхий зөвлөл шүүгч нарынхыг Шүүхийн ерөнхий зөвлөл, Шүүхийн ерөнхий зөвлөлийн Хууль зүйн байнгын хороо шалгаж байхаар ингээд хуульчилсан юм.

Тэгэхээр та эд нарын үйл ажиллагаатай холбоотой асуудлуудаа бол Хууль зүйн байнгын хороонд хүсэлт гаргаж, түүгээр шалгуулж байх ийм хуулийн зохицуулалттай байгаа. 

Харин авлига авсан тодорхой ийм гэмт хэргийн шинжтэй асуудлыг бол Авлигатай тэмцэх газар шалгана. Энэ талаар юу бол бид хариуцан шалгаж ажиллахад бэлэн байгаа. Одоогоор шалгагдаж байгаа шүүхийн тухай асуудал манай дээр байхгүй байгаа.

М.Энхболд: - Гишүүд асуулт тавьж, хариултаа авч дууслаа. Одоо Байнгын хорооноос гаргасан зарчмын зөрүүтэй саналаар санал хураалт явуулна. Хууль зүйн байнгын хорооны дэмжсэн санал.

1  дүгээрт. 1.Төслийн 2 дахь заалтыг доор дурдсанаар өөрчлөн найруулж, 2, 3 дахь заалт болгон өөрчлөх:

“2.Хөтөлбөрийг хэрэгжүүлэх төлөвлөгөөг батлан, хэрэгжилтийг зохион байгуулж, холбогдон гарах зардлыг жил бүрийн улсын төсөвт тусгаж хэрэгжүүлэхийг Монгол Улсын Засгийн газар /Ж.Эрдэнэбат/, Авлигатай тэмцэх газар /Х.Энхжаргал/-т тус тус даалгасугай. 

З.Энэ тогтоолын хэрэгжилтэд хяналт тавьж ажиллахыг Хууль зүйн байнгын хороо /Ш.Раднаасэд/-нд даалгасугай.” санал гаргасан Улсын Их Хурлын гишүүн Ш.Раднаасэд, Л.Болд, Х.Нямбаатар, Н.Оюундарь, Б.Пүрэвдорж нарын гишүүд байгаа. Цаашид ажлын хэсэг гэж уншина. Санал хураалт. Санал хураалт явагдаж байна.

46 гишүүн оролцож, 39 зөвшөөрч 84.8 хувийн саналаар санал дэмжигдлээ.

2.Төслийн хавсралтын /цаашид “төслийн” гэх/ 1.1 дэх заалтын “Төр, засгийн бүх шатны байгууллага” гэснийг “Төрийн байгууллага” гэж, “улс төрийн бүлгүүдийг” гэснийг “улс төрийн нам, бүлгийг” гэж өөрчлөн, “тунгалаг” гэснийг хасах. Санал гаргасан ажлын хэсэг. 2 дугаар санал ийм санал байгаа юм байна. Санал хураалт.

45 гишүүн оролцож, 82.2 хувийн саналаар санал дэмжигдлээ.

3.Төслийн “нийтийн албаны байгууллагыг” гэснийг “нийтийн албыг” гэж тохиолдол бүрд өөрчлөх гэж байна. Энэ заалтынхаа тохиолдол болгонд нь өөрчлөх юм байна. Санал гаргасан ажлын хэсэг. Санал хураалт. 44 гишүүн оролцож 81.8 хувийн саналаар дэмжлээ.

Дараа нь 4 дүгээр санал. 4.Төслийн 2.1.1 дэх дэд заалтын “зохистой” гэснийг хасаж, “улс төрөөс хараат бус болгон” гэснийг “улс төрийн нөлөөллөөс ангид” гэж өөрчлөх. Ажлын хэсэг санал гаргасан. Санал хураалт. 

44 гишүүн оролцож, 88.6 хувийн саналаар дэмжигдлээ.

5.Төслийн 2.1.4 дэх дэд заалтыг доор дурдсанаар өөрчлөн найруулах:

“2.1.4.худалдан авах ажиллагааны эрх зүйн зохицуулалтыг боловсронгуй болгох, худалдан авах ажиллагааны нээлттэй, үр ашигтай, шударга, ил тод байдлыг нэмэгдүүлж, тендер зохион байгуулах зардлыг бууруулах, хяналт, хариуцлагыг дээшлүүлэх;” санал гаргасан ажлын хэсэг. Санал хураалт. 

45 гишүүн оролцож, 77.8 хувийн саналаар санал дэмжигдлээ.

6.Төслийн 2.1.5, 5.1.5 дахь дэд заалтын “хууль, хяналтын” гэснийг “хууль сахиулах” гэж өөрчлөх. Санал гаргасан ажлын хэсэг. Санал хураалт.

44 гишүүн оролцож, 88.6 хувийн саналаар санал дэмжигдлээ.

7.Төслийн 2.1.5 дахь дэд заалтын “сайжруулж, үр өгөөжийг нэмэгдүүлэх” гэснийг “сайжруулах” гэж өөрчлөх. Санал гаргасан ажлын хэсэг. Санал хураалт.

44 гишүүн оролцож, 81.8 хувийн саналаар санал дэмжигдлээ.

8.Төслийн 2.1.7, 4.1.7 дахь дэд заалтын “олон нийтийн” гэсний өмнө “авлигаас урьдчилан сэргийлэх үйл ажиллагаанд иргэд,” гэж нэмэх. Санал гаргасан ажлын хэсэг. Санал хураалт. 

45 гишүүн оролцож, 86.7 хувийн саналаар санал дэмжигдлээ.

9.Төслийн 2.1.8, 5.1.9 дэх дэд заалтын “мэдээллийг хөгжүүлэх,” гэснийг “мэдээллийн эрх зүйн орчин, сэтгүүлчийн” гэж өөрчлөх. Санал гаргасан ажлын хэсэг. Санал хураалт. 

45 гишүүн оролцож, 82.2 хувийн саналаар дэмжигдлээ.

Дараа нь 10.Төслийн 2.1.9 дэх дэд заалтын “хууль тогтоох болон гүйцэтгэх эрх мэдлийн байгууллагад бизнесийн бүлэглэлийн хууль бус ашиг сонирхол, нөлөөллийг бууруулах, цаашид учирч болзошгүй нөлөөллөөс урьдчилан сэргийлэх” гэснийг “хууль тогтоох болон гүйцэтгэх эрх мэдлийн байгууллагыг бизнесийн бүлэглэлийн хууль бус ашиг сонирхол, нөлөөллөөс ангид байлгах” гэж өөрчлөх. Санал гаргасан ажлын хэсэг. Санал хураалт.

45 гишүүн оролцож, 88.9 хувийн саналаар санал дэмжигдлээ.

11.Төслийн доор дурдсан агуулгатай 2.1.12 дахь дэд заалтыг хасах: 

“2.1.12.Авлигын эсрэг эрх зүйн орчинг үргэлжлүүлэн сайжруулах, төгөлдөржүүлэх, хууль тогтоомж зөрчсөн буруутай этгээд бүрд хариуцлага ногдуулдаг механизмыг хөгжүүлэн, үр ашгийг нэмэгдүүлэх.” гэсэн ийм зүйлийг хасаж байгаа юм байна. Санал гаргасан ажлын хэсэг. Санал хураалт. 

45 гишүүн оролцож, 93.3 хувийн саналаар санал дэмжигдлээ.

12.Өмнөх 11 дэх санал дэмжигдсэнтэй холбогдуулан төслийн доор дурдсан агуулгатай 4.1.12 дахь заалтыг бүхэлд нь хасах: санал гаргасан ажлын хэсэг. Санал хураалт. 

45 гишүүн оролцож, 86.7 хувийн саналаар санал дэмжигдлээ.

13.Төслийн 3.1.1 дэх дэд заалтын “тэргүүн зэрэгт тавьж” гэснийг “дээдэлж” гэж өөрчлөх. Санал гаргасан ажлын хэсэг. Санал хураалт. 

45 гишүүн оролцож, 88.9 хувийн саналаар санал дэмжигдлээ.

14.Төслийн 3.1.2 дахь дэд заалтын “хуулийн, улс төрийн, эдийн засгийн болон ёс зүйн” гэснийг хасах. Санал гаргасан ажлын хэсэг. Санал хураалт. 

44 гишүүн оролцож, 86.4 хувийн саналаар санал дэмжигдлээ.
15.Төслийн 3.1.3 дахь дэд заалтыг доор дурдсанаар өөрчлөн найруулах:

“3.1.3.Ил тод, нээлттэй байх зарчим:Хуульд зааснаас бусад тохиолдолд иргэний мэдээлэл авах эрх, эрх чөлөөг үл хязгаарлах, төрийн байгууллагын үйл ажиллагаа олон нийтэд ил тод, нээлттэй байх, иргэн, хуулийн этгээд хуулиар хориглоогүй аливаа мэдээллийг саадгүй олж авах нөхцөл, боломжийг бүрдүүлэх;” санал гаргасан ажлын хэсэг. Санал хураалт. 

44 гишүүн оролцож, 93.2 хувийн саналаар санал дэмжигдлээ.

16.Төслийн 3.1.5 дахь дэд заалтын “бүх байгууллага” гэснийг “байгууллагууд” гэж, “нэг мөр” гэснийг “нэгтгэн” гэж, “бэхжүүлсэн байх” гэснийг “бэхжүүлэх” гэж өөрчлөх. Санал гаргасан ажлын хэсэг. Санал хураалт.

45 гишүүн оролцож, 82.2 хувийн саналаар санал дэмжигдлээ.

Би зочид танилцуулъя. Улсын Их Хурлын гишүүн Г.Тэмүүлэнгийн урилгаар Монгол Улсын шилдэг хоршоо Өгиймандал ХЗХ-ны дарга, тэргүүлэгчид Улсын Их Хурлын үйл ажиллагаа, төрийн ордонтой танилцаж байгаа юм байна. Хүрэлцэн ирсэн зочид та бүхэнд ажлын амжилт хүсэн ерөөе.
17.Төслийн 4.1.1 дэх дэд заалтыг доор дурдсанаар өөрчлөн найруулах:

“4.1.1.Шударга, хариуцлагатай, ил тод нийтийн албыг бэхжүүлэх, ёс зүйг дээшлүүлэх

Шударга, хариуцлагатай, ил тод нийтийн нийтийн албыг бэхжүүлж, чадавхийг сайжруулан бодлого, үйл ажиллагаанд зохистой шинэчлэлт хийх замаар авлигын эрсдэлээс урьдчилан сэргийлэх, сонгон шалгаруулалт, албан тушаалын томилгоог улс төрийн нөлөөллөөс ангид болгон, мэдлэг, боловсролд суурилсан мерит зарчмыг хэрэгжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.1.1.төрийн албаны төв байгууллагын дүгнэлт, хувийн ашиг сонирхлын урьдчилсан мэдүүлгийг хянасан дүгнэлтийг үндэслэн албан тушаалд томилуулах чиглэлээр хуулийн хэрэгжилтийг хангах, хариуцлагыг өндөржүүлэх;


4.1.1.2.нийтийн албанд сонгогдох, томилогдох албан тушаалтны ёс зүй, мэдлэг боловсрол, туршлага, ур чадварын шалгуурыг олон улсын жишигт нийцүүлэн шинэчилж, шалгуурын дагуу сонгон шалгаруулах, ёс зүй, шударга байдлын шалгуурыг тэргүүн ээлжид тавих үнэлэмжийг бий болгох, албан хаагчдыг ил тод, бодит шалгуурт суурилсан мерит зарчмаар томилох, дэвшүүлэх;


4.1.1.3.нийтийн албан тушаалтныг үнэлэх олон улсын жишигт нийцсэн гүйцэтгэлийн үнэлгээний нэгдсэн тогтолцоог бүрдүүлж, үйл ажиллагааг үнэлэх, дүгнэх, хариуцлага тооцох арга, хэлбэрийг шинэчлэн тодорхойлох эрх зүйн зохицуулалтыг бий болгох;


4.1.1.4.авлигын эрсдэлийн үнэлгээ хийх аргачлалыг баталж, мөрдөх, хэрэгжилтэд дүн шинжилгээ хийж хэвшүүлэх;


4.1.1.5.нийтийн албаны ёс зүйн үлгэрчилсэн дүрмийг баталж мөрдүүлэх, нийтийн албан тушаалтны ёс зүйн зөрчлийн байдалд дүн шинжилгээ хийх, шалтгаан нөхцөлийг тогтоох, арилгах, тайлагнах, хэлэлцүүлэх чиглэлээр тодорхой арга хэмжээ зохион байгуулж хэвшүүлэх;


4.1.1.6.нийтийн албан тушаалтанд холбогдох авлига, ашиг сонирхол, ёс зүй, сахилга баттай холбоотой гомдол, мэдээллийг хүлээн авах, хянан шалгах, хариуцлага хүлээлгэх арга хэлбэрийг нарийвчилж, хариуцлагаас зайлсхийх, гаргасан зөрчилд тохироогүй хариуцлага хүлээлгэх боломжийг хязгаарлаж, дотоод хяналтын механизмыг бүрдүүлэн, хууль тогтоомжийн уялдаа холбоог хангах;


4.1.1.7.шийдвэр гаргах эрх бүхий этгээдийн гаргасан шийдвэр хууль бус болох нь тогтоогдсон тохиолдолд шийдвэрийг хүчингүй болгох, гарсан сөрөг үр дагаврыг арилгах, учруулсан хохирлыг төлүүлэх хариуцлагын тогтолцоог бүрдүүлэх;


4.1.1.8.төрийн байгууллага хоорондын хамтын ажиллагааг сайжруулж, мэдээлэл солилцох боломж нөхцөлийг бүрдүүлэх;


4.1.1.9.нийтийн албаны сургалтын институт байгуулах, нийтийн албан тушаалтныг давтан сургах боломжийг бүрдүүлэх.” санал гаргасан ажлын хэсэг. Үг хэлж болно. Үг хэлэх л байгаа байх. Нэрээ өгчих. 2, 3 хүн болох шиг боллоо. Нэрээ өгье. Микрофоноо дарсан уу? Гишүүдийн нэрийг аваарай. Л.Энх-Амгалан гишүүнээр тасаллаа. Ц.Даваасүрэн гишүүн. Дэгээр үг хэлэх л байгаа байх шүү.

Ц.Даваасүрэн: - Дэмжиж, дэмжихгүйгээр байгаа байх тийм ээ?

М.Энхболд: - Дэмжсэн, дэмжээгүй 3, 3 хүн. 

Ц.Даваасүрэн: - Би энэ мерит тогтолцоо энэ төрийн албаны уламжлал, төрийн мэргэшсэн байх гэдэг дээр 1 зүйл хэлье гэж бодоод байгаа юм. 

Энэ сая өнгөрсөн хугацаанд болсон энэ томилгоонууд дээр бид нар Авлигатай тэмцэх газраас тухайн нэр дэвшигчтэй холбогдуулан тодорхойлолтууд авлаа шүү дээ. Үүн дээр би нэг ийм зүйл дээр жаахан гайхаад байгаа юм. 

Тухайн салбарын хүн ер нь тухайн салбартаа очиход их хүндрэлтэй болсон юм байна гэж. Уг нь бол тэр салбарт ажилладаг тэр салбарт хамгийн туршлагатай ийм хүн би тэр удирдах албан тушаалуудад нь томилогдоосой гэж бодож байгаа юм.


Гэтэл жишээлбэл тухайн салбарт ажиллаж байгаа хүн магадгүй тухайн салбарынхаа чиглэлээр ямар нэг бизнес эрхлэх юм бол тэр хүн очиж чадахаа болиод байгаа байхгүй юу. Хамаатан садан тэр салбарт байж байвал очиж чадахаа болих гээд байна.

Тэгэхээр энэ чинь мэргэжлийн удирдлагаар хангана гэдэг асуудал маань өөрөө утга агуулгагүй болж эхэлж байгаа юм. Тийм учраас бид нар энэ яаралтай яг энэ сонирхлын зөрчлийн асуудал дээр бол өөрчлөлт хийхгүй бол бид нар энэ төрийн байгууллагуудаа мэргэжлийн бус удирдлагаар хангаад тухайн салбараас хөндий, тухайн салбарт ямар нэг бизнес эрхэлдэггүй гэсэн ийм шалгуураар явах юм бол одоо бид нарт тэр эмнэлгийн салбарт нь ч тэр, ямар нэг салбарт тэр бол мэргэжлийн удирдлага олдохгүй болно. 

Одоо жишээлбэл манай санхүүгийн салбарт гэхэд аудитын компани гэдэг юм уу янз бүрийн өөрийнхөө мэргэжлийн чиглэлээр зөвлөгөө,  үйлчилгээ үзүүлээд явж байгаа улсууд явж байгаа хүмүүс байж байгаа. Гэтэл тэр сайн мэргэшсэн хүн бол тухайн салбартаа бол одоо удирдах албан тушаалд очих ямар ч бололцоогүй болж эхэлж байгаа юм. 

Худлаа зардаг юм уу, 3, 4 хоногийн өмнө борлуулдаг юм уу, нэг иймэрхүү хуурамч байдлаар хандах нөхцөл байдал руу орж байгаа учраас би энэ мерит зарчим, энэ төрийн мэргэшсэн алба байх энэ чиглэл дээр бол бид нар энэ нэг сонирхлын зөрчлийн холбогдолтой асуудалтай энэ зүйл дээр бол нэн яаралтай хуулийн өөрчлөлт зохицуулалтыг хийхгүй бол болохгүй нь гэж ийм саналыг хэлж байгаа юм.

Тэгээд шаардлагатай бол бид нар Хууль зүйн байнгын хороогоор дамжаад энэ хуулийн санаачилгад бол оролцоход би бэлэн байна. Ингэж зохицуулахгүй бол энэ болохгүй нь гэдгийг бас бид анхаарах цаг болсон байна. 

М.Энхболд: - О.Баасанхүү гишүүн.

О.Баасанхүү: - Энэ мерит зарчим гээд нэг ийм одоо таньдаг хүн нь ажиллахгүй чадвартай хүн нь ажиллая гэдэг зарчим юм байх л даа. Тэгээд жишээлбэл юу гэдэг юм өмнө нь манайд чинь жишээлбэл Ж.Батзандан гишүүн ахыгаа ажлаасаа гар гээд бичиг өгч байсан. н.Цогтгэрэл гээд дэд сайд дүүгээ ажлаасаа халснаа одоо рекламдаж байсан. 

Энэ коммунист нийгэмд л ах, дүүгээ ингэж хөөдөг туудаг биз дээ үгүй юм уу. Тэгээд одоо ажлаа хийж байгаа бол ажлаа хийнэ л биз. Таньдаггүй уу, таньдаггүй юу гэдэг чинь гол нь хамтдаа нийлээд хулгай хийхгүй байгаасай л гэсэн үг биз дээ. 

Эсхүл одоо дарга болохын тулд ажилчин байгаа хүмүүсээ халах ёстой гэсэн юм шиг тийм нэг сонин. Зүгээр ажилчин тэнд нь ах, дүү нь байгаа бол дарга тавихаа л болихгүй юу. Манайхан чинь яг эсрэгээрээ яваад байна л даа. Юу вэ гэхээр даргыг тавихын тулд цэргийг нь халаад явъя гээд. Бид бол цэрэг нь байгаа тохиолдолд даргыг нь тавихгүй байя гэдэг дүрмээр явмаар байна 1 дүгээрт нь.

2-т нь миний бас нэг гайхаад байгаа юм энэ Авлигатай тэмцэхээс нэг лавлагаа авдаг энэ жүжгээ болимоор байгаа юм. Жишээлбэл би гайхаад байгаа юм. 10 давхар байшинтай, компанитай хүн ерөөсөө 1, 7 хоногийн дотор хүрэхгүй хугацаанд компаниа зарж байгаа юм. Тэгээд ашиг сонирхлын зөрчилгүй гээд бичиг аваад ороод ирж байгаа юм.

Манайд ямар ч том тэрбумтнууд байлаа гэсэн 10 давхар байшинг ганцхан өдрийн дотор худалдаад авахгүй биз дээ. Авлаа гэвэл тэр бас их эвгүй. Тэгээд л том, том хөрөнгөтэй байсан хүн гэнэт хөрөнгөө би алга болгосон хамаатан аваагүй танихгүй хүн авсан гээд байдаг. Яг нарийндаа аваад үзвэл үнэн юм уу?

Би одоо за яах вэ зарсан хүн нь байж болно. Авсан хүнийг нь ерөөсөө ойлгомжгүй тэгээд Авлигатай тэмцэх за нэр нь алга болсон юм чинь гэсэн лавлагаа өгдгөөс өөр юм байхгүй. Ямар ч тийм суурин ний нуугүй хэлэхэд мэдээлэл байхгүй. Тэгээд л 14 хоног болгодог. Тэгээд таньдаг мэддэггүй хүмүүс нь бол тэгээд л хөөрхий дээшээ гарахгүй тэгээд Авлигатай тэмцэхээ эсхүл лавлагаа аваад энэ Төрийн албаны зөвлөлөө татан буулгах ёстой юм уу?

Төрийн албаны зөвлөл гээд бас нэг тоглоомын байгууллага. Төрийн нарийн бичгийн дарга нарын нэрс нь тодронгуут нь шалгуур нь шалгалтдаа бүгдээрээ тэнцдэг. Нэг ч шалгалтад орж байгаа өрсөлдөж байгаа биш тэгээд явдаг энэ жүжгээ одоо болимоор байгаа юм. 

Тэгэхээр би бол энэ жишээлбэл саяын юу дээр бол юуг дэмжихгүй байгаа вэ гэхээр Удирдлагын академи гээд манай энэ урд нэг бас нэг оriflem, ажилгүй бол оriflem, ажил олдохгүй бол оriflemчин болдог үгүй бол Удирдлагын академийн магистр болдог нэг ийм хатуухан хэлэхэд бол давалгаа яваад байгаа.

Нэгэнт тийм байгаа юм дээр Авлигатай тэмцэхийн хажууд сургалтын төв байгуулъя ч гэх шиг. Одоо дахиад л тэгвэл Боловсролын яамны хажууд байхаа болиод ингэж явах юм уу? Төрийн албан хаагчдад зориулсан авлигаас болгоомжилдог, чадвартай болгох мерит зарчимд зориулж ийм юм явуулъя ч гэх шиг. Үүнийгээ одоо болиод арай нэг зүгээр таньдаг мэддэг, нөгөө нэг хэний хэлдгээр авлигал яаж алга болох вэ гэхээр нөгөө Ренчинбямбаа гуай таньдаг хүмүүсийг нь буудаж алсан цагт болох байх гэдэг шиг зүгээр л бид нарын хувьд бол хоорондын харилцаа дээр нь хяналт тавиад тэр шууд болон шууд бусаар юу гэдэг харилцаагаараа юу гэдэг юм Монгол төрийг мөнгө төгрөг идэж ууж байна уу гэдгээр нь шалгаад тэгээд явж байх ёстой болохоос биш таньдаг хүмүүсийг нь болиулъя гээд байх юм бол ерөөсөө энэ 100000 хүрэхгүй газарт чинь таньдаг хүн гэж байхгүй шүү дээ. Бүгдээрээ л байгаа. 

Одоо сүүлийн үед миний хувьд манай нам биш МАН нам гэж тайлбарлах зовлон үүсээд байгаа жишээлбэл. Яагаад гэхээр ажилтайгаа үлдсэн хүмүүсээ бүгдийг нь халж байгаа. Яагаад гэхээр Ардчилсан намын үед тагнуул байсан байх. Эсхүл ажилтайгаа үлдсэн но-той байсан байх. 

М.Энхболд: - Г.Занданшатар гишүүн үгээ хэлье.

Г.Занданшатар: - Энэ Авлигатай тэмцэх үндэсний хөтөлбөр, шударга ёсыг бэхжүүлэх, хариуцлага, сахилгыг хангахад бол бүхэлдээ бол их чухал олон санаа зорилтууд агуулсан их чухал хөтөлбөр болж байгаа. Үүнийг бол ерөнхий агуулгаар нь дэмжиж байгаа.

Гэхдээ үг үсэг хэл найруулгын хувьд эцсийн найруулгын хувьд бол маш анхаарч засаж янзалж байхгүй бол өмнө хойно давхардсан зүйлүүд их байгаа. Энэ дотроос онцолж хэлэх юм бол жишээлбэл төрийн албаны тухай холбоотой заалтынхаа дэргэд төрийн алба өөр улс төрийн хэсэг дээр болохоор төрийн албаны аливаа томилгооны явцад төрийн өндөр албан тушаалтан болон төрийн өмчийн хөрөнгийн удирдлагыг улс төрийн намын нөлөөллөөр томилох чөлөөлөх асуудлыг таслан зогсоох гэж байгаа.

Энэ бол одоо энэ төрийн албаныхаа хэсэг баймаар юм шиг байгаа юм. Мөн баялгийг тэгш шударга хуваарилалтыг хангана гэж заалт байгаа. Ийм тунхаглалын шинж чанартай яаж хэрэгжүүлэх нь тодорхойгүй олон зүйлүүд байгаа шүү. Үүнийг эцсийн найруулга дээр анхаарч ер нь цаашдаа үүнийгээ яаж хэрэгжүүлэх юм бэ гэдгийг анхаарахгүй бол. 

Энэ дотор бас онцгой анхаарахгүй бол үүн дээр түрүүн ч гэсэн дурдагдаагүй явсан энэ ийм юм байгаа юм шиг нэг ийм ойлголт төрөөд байгаа. Үүнийг хууль тогтоох болон гүйцэтгэх эрх мэдлийн байгууллагад бизнесийн бүлэглэлийн хууль бус ашиг сонирхол нөлөөллийг бууруулах гэж энэ бол байгаа юм байна. Тэгээд түүнийг бууруулах гээд байна. Хууль тогтоох байгууллага гүйцэтгэх эрх мэдлийн байгууллагад бизнесийн бүлэглэлийн хууль бус ашиг сонирхол нөлөөллийг бууруулах.

Үнэхээр тэр байгаа хууль бус ашиг сонирхол нөлөөлөл байгаа бол үүнийгээ тэмцэх байгууллагууд нь шууд гаргаад зарлах хэрэгтэй. Нэг бол үүнийгээ бүр байхгүй болгоно гэвэл байхгүй болгох гэж хэлэх хэрэгтэй. Төрийн албан тушаалын явцад улс төрийн өндөр албан тушаалтан төрийн өмчийн удирдлагыг улс төрийн нөлөөллөөр томилж байгаа чөлөөлж байгаа асуудлууд байгаа бол үүнийгээ ил тод зарлах хэрэгтэй гэх мэт ер нь дотор нь бол нэлээн бас үг үсэг найруулгын хувьд бас боловсронгуй болгох зорилтуудыг хангах бодитой хэрэгжүүлэх чиглэлээр нэлээн тодорхой найруулга, хэл зүй, утга агуулгын хувьд дараагийн эцсийн хэлэлцүүлэгтээ анхаарахыг хүсэж байна.

Тэгээд үүнийгээ яаж хэрэгжүүлэх юм бэ хамгийн гол нь. Баялгийн тэгш шударга хуваарилалтыг хангана гэхээр бараг улс үндэстэн болгоны мөрөөдөл байхад. Энэ хөтөлбөрөөр ингэж зарласнаар бид нар баялгийг тэгш шударга хуваарилаад аль эсхүл социалист маягаар хуваарилах гэж байгаа юм уу энэ бүхнийгээ их тодорхойлж утга найруулгын хувьд нь ч гэсэн анхаарахгүй бол орчуулгын шинж чанартай юм шиг зарим газраа ч гэсэн ийм юмнууд нэлээн их байна.

Саяын нийтийн албаны байгаа юм хойноо давхардаж байх жишээтэй. Ер нь бүхэлдээ бол маш олон чухал санаа орсныг бол дэмжиж байна. 

Тийм учраас үүнийг дараагийн хэлэлцүүлэг дээр анхаараарай гэдгийг Хууль зүйн байнгын хороонд хэлье.

М.Энхболд: - Л.Энх-Амгалан гишүүн үгээ хэлье.

Л.Энх-Амгалан: - Авлигатай тэмцэх газраас олгож байгаа энэ лавлагаатай холбоотой асуудал байгаа. Авлигатай тэмцэх газар чинь уг нь бол ганцхан энэ хүн энэ албан тушаал дээр томилоход ашиг сонирхлын зөрчилтэй байна уу, зөрчилгүй байна уу гэдэг ийм лавлагаа гаргах ёстой байтал энэ хүн чинь энэ ажлын байр дээр энэ ажлын байрны шаардлагыг хангахгүй байна гэсэн юм дүгнэлтүүд өмнө нь гарч байсан. 

Одоо би зөвхөн яаж гаргаж байгааг мэдэхгүй. Уг нь бол энэ чинь бол Төрийн албаны зөвлөлийн ажил байтал Авлигатай тэмцэх газар нь шүүрч аваад нөгөө хүнийг томилогдож байгаа хүнийг энэ ажлын байр дээр тэнцэж байна, тэнцэхгүй байна гэдэг ийм тодорхойлолт гарсан тохиолдлууд Х.Энхжаргал даргаас өмнөх асуудал яриад байна.

Гарч байсан шүү дээ Х.Энхжаргал даргаа. Та үүнийг мэдэж байгаа байх тийм үү? Одоо яг нэг ийм утгагүй юмнууд их байна. Ер нь бол төрийн албаныхаа зөвлөлөөс тэр зарласан шалгаруулалтад ороод шалгалтаа өгөөд тэнцсэн бол энэ чинь ажлын байрны тодорхойлолтыг нь Авлигатай тэмцэх өгнө гэж ер нь ямар юм байсан юм.

Ийм утгагүй завхарсан ийм завхрал аягүй их явж байгаа байхгүй юу. Маш их том хүнд суртлууд үүн дээр чинь байж байна. Би таныг өдөрт хэдэн бичиг дээр гарын үсэг зурдгийг тийм их супер хүн юм уу би гайхаад байгаа юм.

Одоо үндсэндээ үүнийг чинь энэ шинэ Засгийн газар зохион байгуулагдсанаас хойш албан тушаалд томилогдсон тэр таны ширээн дээр өдөрт хэдэн бичиг байна. Үүнийг нэг жаахан энэ бичиг олгодог зөвшөөрөл олгодог энэ лавлагаа олгодог энэ механизмаа жаахан боловсронгуй, ил тод болгохгүй бол хүн өөрөө дийлэхгүй 1 дүгээрт.

2 дугаарт болохоор ерөөсөө энэ бүх Ашиг сонирхлын тухай хуулиар чинь ер нь зүгээр нэг хэлтэст мэргэжилтэн байсан хүн нөгөө хэлтэс рүүгээ шилжихэд дахиад танайхаас лавлагаа авч байгаа байхгүй юу. Тэгэхээр ер нь цаашдаа төрийн албанд яг ямар зэрэглэлийн албан тушаал дээр очиход яг лавлагаа тодорхойлолтыг ямар хэлбэрээр авах ёстой юм бэ гэдгийг жаахан боловсронгуй болгохгүй бол одоо энэ сум дээр байгаа, аймаг дээр байгаа бүх асуудлууд чинь танай дээр ирж байна.

Үүнийг ер нь яаж боловсронгуй болгох ёстой юм. Уг нь арга зам нь бол баймаар л юм. Цахим хэлбэрт шилжүүлэх байж болно. Ямар түвшний ямар албан тушаалтнууд дээр лавлагаа авах ёстой юм гэдгийг тэр Ашиг сонирхлын тухай хуулийн тодорхой заалтууд байдаг юм уу, журмууд байдаг юм уу үүнийгээ жаахан тодорхой болохгүй бол санаатай, санаатайгүйгээр нэг ийм хүнд суртлууд маш их байна. 

Энэ чинь өөрөө нийгэмдээ маш их том бухимдлыг төрүүлээд байгаа. Үүнийг л боловсронгуй болгоосой гэж бодоод байгаа юм. Энэ хөтөлбөрийн хүрээнд. 

М.Энхболд: - Гишүүд үгээ хэллээ. Санал хураалт. 

45 гишүүн оролцож, 84.4 хувийн саналаар санал дэмжигдлээ.
18.Төслийн 4.1.2 дахь дэд заалтыг доор дурдсанаар өөрчлөн найруулах:

“4.1.2.Төрийн үйлчилгээний нээлттэй байдлыг хангаж, хүртээмж, үр ашгийг нэмэгдүүлэх

Цахим үйлчилгээг хөгжүүлж, үйлчлүүлэгчдийн эрх ашгийг хүндэтгэсэн, сэтгэл ханамжийг дээдэлсэн төрийн үйлчилгээний нээлттэй байдлыг хангаж, хүртээмж, үр ашгийг нэмэгдүүлэх, албан хаагчдын хариуцлагыг бэхжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.2.1.төрийн үйлчилгээг иргэнд цахим хэлбэрээр хүргэх тогтолцоог бүрдүүлэн, төрийн цахим үйлчилгээний нэгдсэн сүлжээ бий болгож, бэхжүүлэх;


4.1.2.2.гэрчилгээ, зөвшөөрөл олгох журмыг хялбарчилж, түүнд тавих хяналтын механизмыг бүрдүүлэх, зарим төрлийн тусгай зөвшөөрөл олгох, хяналт тавих чиг үүргийг хувийн хэвшилд шилжүүлэх;


4.1.2.3.олон улсын стандарт хангасан бараа, бүтээгдэхүүнийг дотоодын стандартаар шалгадаг зохицуулалтыг өөрчлөх, шаардлагагүй стандартыг хүчингүй болгож цөөрүүлэх;


4.1.2.4.эрсдэлд суурилсан төрийн хяналт, аж ахуйн нэгжийн дотоод хяналтыг боловсронгуй болгох, хяналт шалгалтын чиглэлийг цөөрүүлж, хяналт шалгалтын 70 хувийг урьдчилан сэргийлэх зорилгоор зохион байгуулах замаар төрийн хяналт шалгалтын цогц системийг боловсронгуй болгох;


4.1.2.5.төрийн үйлчилгээний салбар дахь шударга, ил тод, нээлттэй байдлын талаархи судалгааг салбар бүрээр болон орон нутагт тогтмол хийж, үр дүнг үйл ажиллагаандаа ашиглах;


4.1.2.6.гомдол, мэдээлэл өгөх ил тод, нээлттэй суваг ажиллуулах, өргөдөл, гомдол, мэдээллийг цахим хэлбэрээр гаргах, шийдвэрлэх, хяналт тавих нөхцөл боломжийг бүрдүүлэх;


4.1.2.7.төрийн үйлчилгээний чанар, хүртээмжид хөндлөнгийн үнэлгээ хийх, албан хаагчдын үйл ажиллагааг иргэд үнэлэх тогтолцоог нэвтрүүлж, үйлчилгээний чанар, хүртээмжийг сайжруулах.” санал гаргасан ажлын хэсэг. Санал хураалт. 

45 гишүүн оролцож, 84.4 саналаар санал дэмжигдлээ.
19.Төслийн 4.1.3 дахь дэд заалтыг доор дурдсанаар өөрчлөн найруулах:

“4.1.3.Төсөв, санхүү, аудитын ил тод байдлыг хангах, хариуцлагыг нэмэгдүүлэх

Төсөв, санхүү, аудитын ил тод байдлыг хангах, удирдлага, хяналтыг сайжруулах, хариуцлагыг нэмэгдүүлэх, төсвийн хөрөнгө, гадаадын зээл, тусламжийг үр ашигтай, зориулалтын дагуу зарцуулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.3.1.улсын болон орон нутгийн төсөв, санхүүгийн удирдлагын тогтолцоог сайжруулах, нээлттэй, ил тод, хариуцлагатай байх зарчмыг мөрдүүлэх;


4.1.3.2.төсвийн төлөвлөлтийн үр ашигтай байдал, гүйцэтгэлийн хэмнэлт, зарцуулалтын хөндлөнгийн хяналт, хариуцлагыг нэмэгдүүлж, дотоод аудитын хяналтыг боловсронгуй болгон, үр дүнг нэмэгдүүлэх;


4.1.3.3.санхүүгийн үйл ажиллагаан дахь хүний оролцоог багасгаж, мэдээллийн сүлжээг ашиглах нөхцөл боломжийг бүрдүүлэх, бэхжүүлэх;


4.1.3.4.Засгийн газрын тусгай сангийн санхүүжилт, шийдвэр гаргах ажиллагааг ил тод, хяналттай болгох;


4.1.3.5.иргэдийн санаачилгаар төсвийн төсөл хэлэлцэхэд олон нийтийн оролцоог хангах;


4.1.3.6.банк, санхүүгийн байгууллагуудын талаархи болон санхүү, зээлийн бодлогыг боловсронгуй болгож, давуу байдлаа ашиглан иргэд, аж ахуй эрхлэгчдийг чирэгдүүлдэг явдлыг таслан зогсоох;


4.1.3.7.нийтийн албаны санхүүгийн дотоод аудит, хяналт шалгалтын арга ажиллагаа, хариуцлагын тогтолцоог боловсронгуй болгох;


4.1.3.8.аудитын
дүгнэлтийн дагуу авах арга хэмжээ, хариуцлагын механизмыг сайжруулах;


4.1.3.9.төрийн аудитын байгууллагын хараат бус байдал, чадавхийг бэхжүүлэн аудитын чанар, үр нөлөөг дээшлүүлэх замаар авлигаас урьдчилан сэргийлэх нөхцөлийг хангахад дэмжлэг үзүүлэх;


4.1.3.10.төрийн аудитын байгууллагаас хийсэн аудитын тайлан, дүгнэлт, зөвлөмжийг олон нийтэд ил тод мэдээлэх тогтолцоог боловсронгуй болгох замаар нийтийн алба, албан тушаалтны үйл ажиллагаа, түүний үр дүнг иргэд, олон нийтийн хяналтад оруулах.” санал гаргасан ажлын хэсэг. Санал хураалт. Санал хураалтыг түр түдгэлзүүлье. Я.Содбаатар гишүүнд үг өгье. 

Я.Содбаатар: - Ерөнхийдөө орж ирж байгаа энэ зүйл зүйлээр нь бүтэн найруулгын чанартай болон хийж байх шиг байна. Гэхдээ энэ дотор эргэж харахаар юмнууд байх шиг байна. Жишээ нь энэ 4.1.3.3 дээр санхүүгийн үйл ажиллагаанд хүний оролцоог багасгаж гэж. 

Яг үүнийг энэ одоо энэ нэршлээр явах юм уу, үгүй юу үүнийг агуулгын хувьд бол дараа нь хармаар юм шиг байгаа юм. Банк санхүүгийн байгууллагын талаархи болон санхүү зээлийн бодлогын боловсронгуй болгож давуу байдлаа ашиглан иргэд аж ахуйн нэгж эрхлэгчдийг чирэгдүүлдэг явдлыг таслан зогсооно гэж. 

Тэгэхээр одоо банк санхүүгийн байгууллагын давуу талаа ашиглан иргэд, аж ахуйн нэгжид чирэгдэл учруулдгийг төрийн байгууллагын зүгээс хүчээр таслан зогсоох юм уу? Энэ агуулгын чанартай урд талд нь ч гэсэн тэр одоо зарим төрлийн тусгай зөвшөөрөл олгох хяналт тавих чиг үүргийг хувийн хэвшилд шилжүүлэх гээд. Энэ төрийн байгууллага байгуулж болох уу? Бас байх ёстой. 

Тэгэхээр энэ мэт энэ эцсийн хэлэлцүүлэг дээр бол энэ найруулгын чанартай агуулгын чанартай юмнууд дээрээ бас нэг сайн харахгүй бол буруу ойлгогдохоор юмнууд бас яг уншиж байгаа юу дээр бол яваад байна. Тийм учраас үүнийг одоо хурал даргалагч бас сануулаад дараагийн эцсийн хэлэлцүүлэг дээр нь анхаарахгүй бол санхүүгийн үйл ажиллагаан дахь хүний оролцоог багасгах гэдэг нь ямар байх юм бол.

Зүгээр аль болох агуулгын утга нь бол ойлгогдож байна. Зүгээр шийдвэр гаргах түвшинд санхүүгийн үйл ажиллагааны шийдвэр гаргах түвшинд гээд тодорхой дараа нь найруулахдаа оруулахгүй бол яг энэ юугаараа найруулгаар явах юм бол буруу ойлгогдохоор юмнууд бас байх шиг харагдаж байна гэдгийг хэлэх гэсэн юм.

М.Энхболд: - Байнгын хороо гишүүдийн хэлж байгаа саналыг анхааръя. Санал хураалт. Үг хэлээгүй микрофон дарсан гишүүн байхгүй биз дээ. Үг хэлээгүй гишүүн үлдсэн байна гэж гараад байх юм. Санал хураалт. 

47 гишүүн оролцож, 85.1 хувийн саналаар санал дэмжигдлээ.

20.Төслийн 4.1.4 дэх дэд заалтыг доор дурдсанаар өөрчлөн найруулах:

“4.1.4.Худалдан авах ажиллагааны хяналт, хариуцлага, үр ашгийг нэмэгдүүлэх

Худалдан авах ажиллагааны эрх зүйн зохицуулалтыг боловсронгуй болгох, худалдан авах ажиллагааны нээлттэй, үр ашигтай, шударга, ил тод байдлыг нэмэгдүүлж, тендер зохион байгуулах зардлыг бууруулах, хяналт, хариуцлагыг дээшлүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.4.1.тендерийн үйл ажиллагааг цахим хэлбэрт бүрэн шилжүүлэх;


4.1.4.2.гомдол, маргааныг шалгах журмыг нарийвчлан шинэчлэх, тендер шалгаруулалтын талаар гарсан гомдлыг шалгасан шийдвэр, дүгнэлтийг олон нийтэд ил тод болгох;


4.1.4..3.худалдан авах ажиллагааны төлөвлөлтийг сайжруулах, ил тод болгох, төлөвлөгөөний төслийг урьдчилан олон нийтээр хэлэлцүүлэх эрх зүйн орчинг бүрдүүлэх;


4.1.4.4.концесс, шууд гэрээ байгуулах аргачлал, шалгуурыг тодорхой болгох;


4.1.4.5.санхүүгийн хариуцлагыг дээшлүүлэх, гэрээний үүргээ биелүүлээгүй иргэн, хуулийн этгээдэд хүлээлгэх хариуцлагыг нарийвчлан тодорхойлж, хөндлөнгийн хяналтыг сайжруулах механизмыг бүрдүүлэх.” санал гаргасан ажлын хэсэг. Санал хураалгая. Санал хураалт. 

47 гишүүн оролцож, 85.1 хувийн саналаар дэмжигдлээ.

21.Төслийн 4.1.5 дахь дэд заалтыг доор дурдсанаар өөрчлөн найруулах:

“4.1.5.Шүүх эрх мэдлийн байгууллагын шударга, ил тод байдлыг бэхжүүлэх, хууль сахиулах байгууллагуудын хамтын ажиллагааг сайжруулах

Шүүх эрх мэдлийн болон хууль сахиулах байгууллагуудын шударга, ил тод, хараат бус байдлыг бэхжүүлэх, авлигын эсрэг хамтын ажиллагаа, уялдаа холбоог сайжруулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.5.1.шүүх эрх мэдлийн байгууллагыг улс төрийн нам, бүлгээс хараат бус байлгах, шүүгч, прокурорыг сонгон шалгаруулах, томилох үйл явцыг улс төрийн оролцоо, нөлөөллөөс ангид, шударга, ил тод явуулах чиглэлээр эрх зүйн зохицуулалтыг боловсронгуй болгох;


4.1.5.2.удирдах албан тушаалтныг сонгон шалгаруулах журмыг бүх шатанд нэг мөр ойлгож хэрэгжүүлэх механизмыг бүрдүүлэх;


4.1.5.3.шүүгч, прокурорын сургалтын хөтөлбөрийг шинэчлэх, мэргэжлийн ур чадварыг дээшлүүлэх;


4.1.5.4.авлигын гэмт хэргийн шийдвэрлэлтийн мэдээлэлд дүгнэлт хийх механизмыг бүрдүүлэх, энэ талаархи эрх зүйн зохицуулалтыг тухай бүр боловсронгуй болгох;


4.1.5.5.олон нийтийн сүлжээг ашиглах болон байнгын ажиллагаатай утас ажиллуулах замаар иргэдээс авлига, албан тушаалын гэмт хэрэг, зөрчлийн талаархи мэдээллийг авах, мэдээлэл өгч байгаа иргэнийг урамшуулах механизмыг бүрдүүлэх;


4.1.5.6.мэдээлэгчийг хамгаалах эрх зүйн орчинг бүрдүүлэх;


4.1.5.7.авлигатай тэмцэх байгууллагын чадавхийг бэхжүүлэх;


4.1.5.8.авлигын эсрэг үйл ажиллагаанд мэдээллийн орчин үеийн технологийг ашиглах, авлига, албан тушаалын гэмт хэргийн илрүүлэлтэд шинжлэх ухаан технологийн дэвшилтэд арга технологийг нэвтрүүлэх;


4.1.5.9.авлигын хэрэг, зөрчлийн шийдвэрлэлтэд тавих олон нийтийн хяналтыг сайжруулах зорилгоор хууль сахиулах байгууллагуудыг нэгдсэн мэдээллийн сантай болгох;


4.1.5.10.хуульд заасан үндэслэл, журмын дагуу эрүүгийн хэрэг үүсгэсэн албан тушаалын гэмт хэргүүдийн шийдвэрлэлтийн талаар болон үйлдэгдэж байгаа албан тушаалын гэмт хэргийн талаар олон нийтэд тогтмол мэдээлэх;


4.1.5.11.хууль сахиулах байгууллагуудын албан хаагчдын авлига, албан тушаалын гэмт хэргийг олж илрүүлэх, мөрдөн шалгах болон хянан шийдвэрлэх талаархи мэдлэг туршлага, ур чадварыг сайжруулах;


4.1.5.12.хууль сахиулах байгууллагуудын алба хаагчдын сургалтын стратегид авлига, албан тушаалын гэмт хэрэг, зөрчлийг шийдвэрлэх асуудлыг тусгаж, хэрэгжүүлэх;


4.1.5.13.хөрөнгө, орлогын болон хувийн ашиг сонирхлын мэдүүлэг гаргагчдын хүрээг оновчтой тогтоож, мөрдөх;


4.1.5.14.хувийн ашиг сонирхлын болон хөрөнгө, орлогын мэдүүлгийн маягтыг боловсронгуй болгож, мэдүүлгийг цахим хэлбэрээр хүлээн авах тогтолцоонд бүрэн шилжүүлэх;


4.1.5.15.аливаа зүй бус нөлөөлөл, түүний хэлбэрүүдийг тодорхойлж түүнд хүлээлгэх хариуцлагын эрх зүйн зохицуулалтыг боловсронгуй болгох;


4.1.5.16.хууль тогтоомжийн төсөл, бусад эрх зүйн хэм хэмжээ тогтоосон актад авлигын эсрэг дүн шинжилгээ хийдэг журмыг нэвтрүүлэх;


4.1.5.17.хахууль өгсөн хүн энэ тухайгаа эрх бүхий байгууллагад сайн дураараа илчлэн ирсэн бол эрүүгийн хариуцлагаас чөлөөлөхтэй холбоотой эрх зүйн зохицуулалтыг сайжруулах, зарим нэр томьёог хуульчлан тодорхойлох.” гэсэн санал гарсан юм байна. Саналыг ажлын хэсэг гаргасан байна. Үг байна уу? Б.Пүрэвдорж гишүүн. Б.Пүрэвдорж гишүүний микрофон.

Б.Пүрэвдорж: - Би энэ ажлын хэсэгт орсон ганцхан шалтгаан байгаа. Тэр бол өгсөн нь биш авсан нь шийтгэгддэг тэр тогтолцоог оруулахын тулд энэ тэр өгүүлбэрийг оруулахын тулд энэ ажлын хэсэгт орсон байгаа.

Үүний үр дүнд хахуул өгсөн хүн энэ тухайгаа эрх бүхий байгууллагад сайн дураараа илчлэн ирсэн бол эрүүгийн хариуцлагаас чөлөөлөхтэй холбоотой эрх зүйн зохицуулалтыг сайжруулах, зарим нэр томьёог хуульчлан тодорхойлох гэж яг заалт орсон байгаа.

Тэгэхээр 2012 оны Ардчилсан намын хөтөлбөрт мөрийн хөтөлбөрт хахуул өгсөн нь биш авсан нь шийтгэгддэг тэр тогтолцоог оруулахын төлөө оруулсан. Үүний үр дүнд сая 9 сарын 01-нд хэрэгжих ёстой байсан 2017 оны 6 сарын 01 хүртэл хойшилсон байгаа тэр Эрүүгийн хуульд хэрэв төрийн албан хаагч өөрийн хийх ёстой ажил үүргийнхээ ажил үүргээ үйлчилгээгээ хийхгүйгээр тухайн үйлчилгээ авч байгаа хүмүүсээс шахамдуулах маягаар авлигал авсан бол тэр хүнийг түүнийгээ хуулийн байгууллагад өөрөө илчлэн ирсэн тохиолдолд бол чөлөөлөхөөр заалт орсон байгаа.

Тэгэхээр үүн дээр би нэг жишээ хэлье. Тэгэхээр жирийн бизнесмен хүн өөрийнхөө дэлгүүрт архины зөвшөөрөл авах гээд жишээ нь шаардлага хангасан дэлгүүрийн эзэн хотын захиргаанд хандлаа гэхэд тэр хотын захиргаа нь тэр хүнийг шахамдуулах маягаар авлигал авсан тохиолдолд бол тэр хүн жишээ нь бизнес эрхэлж байгаа хүн нь өөрөө энэ асуудлаа хуулийн байгууллагад шударгаар тавих юм бол тэр хүний тэр зөвшөөрөл архины зөвшөөрлийг нь үлдээгээд тэр хүнийг ялаас нь чөлөөлөөд дээрээс нь тэр авлигал авсан этгээдийг хариуцлага тооцохоор ийм заалт орсон байгаа. 

Бас нэг жишээ хэлье. Төрийн албан хаагч нар ажилд авдаг. Гэтэл яг төрийн тэр албан тушаал дээрээ тэр хүн нь өөрөө тэнцээд, шаардлага хангаж байдаг. Гэтэл тэр шаардлага хангасан хүнийг авах ёстой тэр албан тушаалтан авлига авч албан тушаалд тавьсан бол түүнийгээ 7 сарын 01-нд хуулийн байгууллагад очоод за би энэ албан тушаалд ажиллах шаардлагыг хангасан байсан гэтэл надаас энэ албан тушаалтан авлигал авч ажилд тавьсан шүү гэдгийг хэлээд очих юм бол тэр албан тушаалд нь үлдээгээд тэр авлигал авч албан тушаалд авсан тэр албан тушаалтанд хариуцлага тооцох ийм л заалт орсон байгаа.

Тэгэхээр ер нь бол одоо төрийн өндөр албан тушаалтнууд яам тамгын газрын дарга нар аймаг, орон нутгийн удирдлагууд төрийн албан хаагчийг авахдаа авлигал хээл хахуул авч байж тэр хүнийг албан тушаалд тавьсан бол 7 сарын 01-нд энэ хууль хэрэгжиж эхлэхээр жинхэнэ шоронд явдаг, шонд өлгөдөг тэр боломж чинь гарч байгаа шүү. 

Тийм учраас авлигал өгч байгаад өөрөө тэр шаардлагыг албан тэр төрийн албан хаагч 7 сарын 01-нд тэр өгсөн мөнгөө буцаагаад авах тийм эрх зүйн орчин нь нээгдэж байгаа шүү гэдгийг нь энд хэлье. 

Тийм учраас цаашдаа бол төр маш шударга байх ёстой. Төрийн үйл ажиллагаа ариун нандин байх ёстой. Тийм учраас төрийн албан хаагч нар төрийн албан тушаалтнууд илүү шударга ажиллах тийм эрх зүйн орчин 7 сарын 01-нээс бүрдэж байгаа гэдгийг энд хэлье. Баярлалаа.

М.Энхболд: - Саналтай холбогдуулж гишүүд үг хэллээ. Г.Занданшатар гишүүн. Г.Занданшатар гишүүнд микрофон өгье.

Г.Занданшатар: - Энэ шүүх эрх мэдэлтэй холбоотой энэ заалтууд дотор 1 дүгээрт улс төрийн намаас ангид гэдэг байсныг улс төрийн нам, бүлгээс ангид гээд оруулсан байгаа. Улс төрийн намын бүлэг гэхээр ямар агуулгаар нь орж байгаа үүнийгээ их тодорхойлохгүй бол улс төр, эдийн засгийн бүлэглэл гэж байгаа юм уу? Бүлэг гэдэг үг нэмсэн нь ямар учиртай юм бэ үүнийгээ дараагийн хэлэлцүүлгээр тодруулаарай. 

2 дугаарт энэ дотор нэг чухал заалт байсан хасагдсан байна. Энд бол хуульд заасан үндэслэл журмын дагуу эрүүгийн хэрэг үүсгэсэн албан тушаалын хэргүүдийн шийдвэрлэлтийн талаар болон үйлдэгдэж байгаа албан тушаалын гэмт хэргийн талаар олон нийтэд тогтмол мэдээлэх гэж. Энэ хуульд заасан үндэслэл журмын дагуу мэдээлэхгүй бол ерөөсөө сэжигтнээр шалгагдаж эхэлсэн үү, үгүй юу л гэмт хэрэгтэн буруутан юм шиг нийтэд зарладаг. Сонин хэвлэлээр гаргадаг. Тэгээд тэр нийгэмд нэг тийм нийгмийн сэтгэл зүйг урьдчилж бүрэлдүүлдэг. 

Тэгсэн байна, ингэсэн байна гээд ингээд. Ингэж хуульд заасан үндэслэл журмын дагуу зөвхөн шүүхээр гэм буруу нь тогтоогдсон этгээдийг л буруутайд тогтооно гэсэн хуулийн үндэслэлийн дагуу энэ зарлан мэдээлдэг тогтолцоо Авлигатай тэмцэх газар болон бусад хууль хяналтын байгууллагууд хэрэгжүүлж байхгүй бол өмнө нь баахан тэр тэгсэн гэнэ, энэ ингэсэн гэнэ гэдэг тийм юм явуулдаг. 

Үнэн, худлаа нь дараа нь тодорхой биш байдаг. Үүнийг нэлээн цэгцэлсэн энэ хуульд заасан үндэслэл журмын дагуу л бол үүнийг олон нийтэд мэдээлж байна гэсэн энэ заалт алга болсон байна. Үүнийг бас дараагийн хэлэлцүүлгийн үеэр илүү тодруулж нарийвчилж оруулбал бас хүний эрхийг хангах талдаа нөгөө талдаа чухал зүйл заалт ингэж хасагдаж болохгүй байх.

Энэ дунд чинь юмнууд бас ингээд хаягдаад байгаа юм байна шүү гэдгийг хэлье. 

М.Энхболд: - Гишүүд үг хэлж дууслаа. Саналаа хураах уу? Санал хураалт. 

48 гишүүн оролцож, 84.4 хувийн саналаар санал дэмжигдлээ. 

22.Төслийн 4.1.6 дахь дэд заалтыг доор дурдсанаар өөрчлөн найруулах:

“4.1.6.Хувийн хэвшил дэх авлигын эрсдэлийг бууруулах, өрсөлдөөний шударга байдлыг хангахад дэмжлэг үзүүлэх

Хувийн хэвшлийн байгууллагыг өрсөлдөх чадвартай, ил тод, нээлттэй болгох, хувийн хэвшил дэх авлигын эрсдэлийг бууруулах, шударга байдлыг хангахад дэмжлэг үзүүлэх, төрийн оролцоог багасган төрийн болон хувийн хэвшлийн байгууллагын хамтын ажиллагааг сайжруулах зорилтыг хангах чиглэлээр дараахь үйл ажиллагааг хэрэгжүүлнэ:


4.1.6.1.хувийн хэвшлийн байгууллагуудын авлигын эсрэг сүлжээний үйл ажиллагааг дэмжих, дэлхийн эдийн засгийн форумын авлигын эсрэг түншлэлийн хамтын ажиллагааг идэвхжүүлэх;


4.1.6.2.хувийн хэвшлийн байгууллагуудыг чадавхжуулж, төрийн зарим чиг үүргийг гүйцэтгүүлэх боломжийг судлан хэрэгжүүлэх, төр, хувийн хэвшлийн түншлэлийн заагийг тодорхойлох;


4.1.6.3.төр, хувийн хэвшлийн болон хувийн хэвшил хоорондын авлигаас урьдчилан сэргийлэх хамтын ажиллагааг өргөжүүлж, аливаа санал, санаачилгыг дэмжиж, хамтран ажиллах;


4.1.6.4.картель, шударга бус өрсөлдөөнийг хязгаарласан эрх зүйн орчинг сайжруулах;


4.1.6.5.олборлох үйлдвэрлэлийн ил тод байдлыг хангах.” ийм саналыг ажлын хэсэг гаргасан байна. Санал хураалт. Санал хураалтыг түр түдгэлзүүлье. Г.Занданшатар гишүүнд микрофон өгье. Саналынхаа талд ч ороогүй явж байгаа шүү. Г.Занданшатар гишүүн.

Г.Занданшатар: - Хувийн хэвшил дэх авлигын эрсдэлийг бууруулах ер нь хувийн хэвшилтэй холбоотой хамтын ажиллагааны хүрээнд бол соён гэгээрүүлэх ажлаа л түлхүү анхаараад хувийн хэвшил тэр энэ хөтөлбөрийн хүрээнд нэг дарамт шахалт үзүүлдэг тэр олборлох салбарын ил тод байдлыг ил тод байлгах энэ тэр гээд ингээд ийм дарамт шахалт үзүүлдэг юм болох вий. Энэ хувийн хэвшлийн юмнуудыг бол өнгөрсөн хугацаанд чинь хэчнээн мянган 9000 аж ахуйн нэгжид бизнес эрхлэгчид хэрэг үүсгэсэн байна. Авлигатай тэмцэх газруудаар шалгаж байна, дарамт шахалт үзүүлж байна гэдэг ийм санал гомдлыг их гардаг юм.

Энэ хүрээнд чинь ингээд ажлын алба Авлигатай тэмцэх газрын дэргэд байгуулагдах юм байна лээ. Тэгээд Монгол Улсын Ерөнхийлөгч ерөнхийд нь хяналт тавих юм байна лээ. Энэ хөтөлбөр чинь үндсэндээ бас хэрэгжих механизмтай болох юм байна лээ. 

Хувийн хэвшилтэй холбоотой энэ заалтуудыг бол ерөнхийд нь хасах саналтай байгаа юм. Ийм малгай өмсөхөөр тэр малгайныхаа доор хувийн хэвшилд янз бүрийн дарамт шахалт учруулдаг тийм юмнууд гарах вий.

Ер нь зүгээр тэр соён гэгээрүүлэх ажлынхаа хамтын ажиллагааг л хөгжүүлэх тэр олон нийтийн дэд зөвлөл байгуулах, хяналтын зөвлөл энэ тэр байгуулах хүрээндээ л хамтарч ажиллахаар байхгүй бол зөвхөн хувийн хэвшил олон нийттэй хамтран ажиллах асуудал байгаа юм чинь хувийн хэвшил дээр заавал нэг их тийм өрсөлдөөний шударга байдлыг хангах гэдэг хүрээнд ингээд төрийн оролцоо нэмэгдэх ийм үүд хаалга нээгдэх вий гэж санаа зовж байна.

М.Энхболд: - Саналтай холбогдуулж гишүүд үг хэллээ. Одоо саналаа хураая. Санал хураалт. 

45 гишүүн оролцож, 73.3 хувийн саналаар санал дэмжигдлээ. 

23.Төслийн 4.1.7.4 дэх дэд заалтыг доор дурдсанаар өөрчлөн найруулах:

“4.1.7.4.авлигаас урьдчилан сэргийлэх үйл ажиллагаанд иргэд, олон нийтийн оролцоог хангах зорилгоор яам, агентлаг, орон нутгийн гэмт хэргээс урьдчилан сэргийлэх ажлыг зохицуулах салбар зөвлөлийн дэргэд авлигаас урьдчилан сэргийлэх олон нийтийн хяналтын дэд зөвлөлийг байгуулан ажиллуулах;” санал гаргасан ажлын хэсэг. Санал хураалт. 

45 гишүүн оролцож, 86.7 хувийн саналаар дэмжигдлээ.

24.Төслийн доор дурдсан агуулгатай 4.1.7.5 дахь дэд заалтыг хасах:

“4.1.7.5.авлигын чиглэлээр судалгаа хийдэг иргэний байгууллагуудын судалгааны үр дүнг үр ашигтай ашиглах механизмыг бүрдүүлэх;” гэснийг хасаж байгаа юм байна шүү ийм санал гаргасан юм байна. Санал хураалт. 

45 гишүүн оролцож, 84.4 хувийн саналаар дэмжигдлээ.


25.Төслийн доор дурдсан агуулгатай 4.1.7.7 дахь дэд заалтыг хасах:

“4.1.7.7.Авлигын эсрэг сүлжээ байгуулах, авлигын эсрэг сүлжээ болон төрийн байгууллагууд, ялангуяа авлигад өртөх эрсдэл өндөр төрийн байгууллагын хамтын ажиллагааг дэмжих;” гэсэн ийм зүйлийг хасаж байгаа юм байна. Санал хураалт. 

45 гишүүн оролцож, 73.3 хувийн саналаар дэмжигдлээ.

26.Төслийн доор дурдсан агуулгатай 4.1.7.8 дахь дэд заалтыг хасах:

“4.1.7.8.Төрийн бус байгууллагыг бүртгүүлэхэд хууль тогтоомжийг сахин биелүүлэх, аливаа эрсдэлээс хамгаалах чиглэлээр санамж өгөх, холбогдох мэдээ, мэдээллээр хангах;” гэснийг хасаж байна. Санал гаргасан ажлын хэсэг. Санал хураалт.

45 гишүүн оролцож, 88.9 хувийн саналаар дэмжигдлээ.

27.Төслийн доор дурдсан агуулгатай 4.1.7.10 дахь дэд заалтыг хасах:

“4.1.7.10.Авлигын нийгмийн хор аюулыг ухуулан таниулах үйлст өөрийн сайн дураар оролцож байгаа иргэнийг урамшуулах.” санал гаргасан ажлын хэсэг. Санал хураалт.

45 гишүүн оролцож, 86.7 хувийн саналаар санал дэмжигдлээ.

28.Төслийн 4.1.7.9 дэх дэд заалтын “ноцтой” гэснийг хасах. Санал гаргасан ажлын хэсэг. Санал хураалт. 

45 гишүүн оролцож, 86.7 хувийн саналаар дэмжигдлээ.

29.Төслийн 4.1.8.4 дэх дэд заалтын “хүргэх” гэснийг “хүргэхтэй холбоотой” гэж өөрчлөх. Санал гаргасан ажлын хэсэг. Санал хураалт.

45 гишүүн оролцож, 88.9 хувийн саналаар дэмжигдлээ.

30.Төслийн 4.1.8.5 дахь дэд заалтын “Мэргэжлийн” гэсний өмнө “сэтгүүлчийн” гэж нэмж, “хэлэлцэж шийдвэрлэн” гэснийг “хэлэлцэх” гэж “боловсронгуй болгох” гэснийг “сайжруулах” гэж өөрчлөх. Санал гаргасан ажлын хэсэг. 



Санал хураалт. 44 гишүүн оролцож, 88.6 хувийн саналаар дэмжигдлээ.

31.Төслийн доор дурдсан агуулгатай 4.1.8.6 дахь дэд заалтыг хасах:

“4.1.8.6.Телевиз, радиогийн үйл ажиллагаа эрхлэх тусгай зөвшөөрөл олгох явц, зах зээлд шинээр нэвтрэх, телевизийн дамжуулах болон дахин дамжуулах зурвасын хуваарилалтыг ил тод болгож, чөлөөт өрсөлдөөнийг дэмжих.” санал гаргасан ажлын хэсэг. Санал хураалт.

43 гишүүн оролцож, 90.7 хувийн саналаар санал дэмжигдлээ.

32.Төслийн 4.1.9.4 дэх дэд заалтыг доор дурдсанаар өөрчлөн найруулах:


“4.1.9.4.Сонгуулийн тухай хууль, Улс төрийн намын тухай хуулийг боловсронгуй болгох;” санал гаргасан ажлын хэсэг. Санал хураалт. 

43 гишүүн оролцож, 83.7 хувийн саналаар санал дэмжигдлээ.

33.Төслийн 4.1.10.1, 4.1.10.2 дахь дэд заалтыг нэгтгэн доор дурдсанаар өөрчлөн найруулах:

“4.1.10.1.олон нийтэд авлигын гэмт хэргийн нийгмийн хор аюулыг ухуулан таниулах, тэдэнд авлигыг үл тэвчих үзлийг төлөвшүүлэх, уг ажиллагаанд татан оролцуулах зорилгоор нийтийн албан тушаалтан, хувийн хэвшил, иргэний нийгэм, хэвлэл мэдээллийн байгууллага, иргэдэд чиглэсэн арга хэмжээг үе шаттайгаар хэрэгжүүлэх, олон нийтийн оролцоог өргөжүүлэх;” гэснийг нэгтгээд найруулсан юм байна. Энэ саналыг ажлын хэсэг гаргасан байна. Санал хураалт. 

44 гишүүн оролцож, 90.4 хувийн саналаар санал дэмжигдлээ.

34.Төслийн 4.1.10.3 дахь дэд заалтыг доор дурдсанаар өөрчлөн найруулах:

“4.1.10.3.авлигын шинжтэй үйлдлийг танин мэдэх, авлигыг үл тэвчих, шударга иргэнийг төлөвшүүлэхэд боловсролын байгууллага болон гэр бүлээр дамжуулан улсын хэмжээнд олон талт арга хэмжээ зохион байгуулах, авлигын эсрэг боловсрол олгох агуулгыг бүх шатны боловсролын байгууллагын сургалтын хөтөлбөр, стандартад тусгах;” санал гаргасан ажлын хэсэг. Санал хураалт.

44 гишүүн оролцож, 88.6 хувийн саналаар санал дэмжигдлээ.

35.Төслийн 4.1.10.5 дахь дэд заалтыг доор дурдсанаар өөрчлөн найруулах:

“4.1.10.5.авлигын эсрэг сургалт, сурталчилгаа зохион явуулах сургагч багшийг бэлтгэх, дэмжлэг үзүүлэх ажлыг зохион байгуулах;” санал гаргасан ажлын хэсэг. Санал хураалт.

41 гишүүн оролцож, 78.0 хувийн саналаар санал дэмжигдлээ.

36.Төслийн 4.1.11 дэх дэд заалтыг доор дурдсанаар өөрчлөн найруулах:

“4.1.11.0лон улсын хамтын ажиллагааг бэхжүүлэх

Авлигатай тэмцэх, түүнээс урьдчилан сэргийлэх ажлын хүрээнд олон улсын хамтын ажиллагааг хөгжүүлэх, олон улсын байгууллагуудын санал, зөвлөмжийг авч хэрэгжүүлэх зорилтыг хангах чиглэлээр дараахь үйл ажиллагааг хэрэгжүүлнэ:


4.1.11.1.НҮБ-ын Авлигын эсрэг конвенцийг эрх зүйн харилцан туслалцааны үндэслэл болгон хэрэглэх, эрх зүйн харилцан туслалцааны гэрээг бусад улс оронтой байгуулах ажлыг эрчимжүүлэх, дотоодын байгууллагуудын үйл ажиллагааны уялдаа холбоог сайжруулах;


4.1.11.2.НҮБ-ын Авлигын эсрэг конвенцийг хэрэгжүүлэх чиглэлээр НҮБ-ын Мансууруулах бодис, гэмт хэрэгтэй тэмцэх газар болон бусад олон улсын байгууллагатай хамтран ажиллах;


4.1.11.3.бусад улсын авлигатай тэмцэх болон хууль сахиулах байгууллагуудтай хамтын ажиллагааг өргөжүүлж, авлигын улмаас гадаад улсад гарсан хөрөнгийг буцаан авч ирэхтэй холбоотой асуудлыг нарийвчлан зохицуулах;


4.1.11.4.авлига, албан тушаалын гэмт хэрэг үйлдсэн этгээдийг харилцан шилжүүлэхтэй холбоотой харилцааг нарийвчлан зохицуулах;


4.1.11.5.авлигын эсрэг олон улсын сүлжээ, санал санаачилгыг дэмжиж, хамтын ажиллагааг өргөжүүлэх.” санал гаргасан ажлын хэсэг. Санал хураалт.

41 гишүүн оролцож, 80.5 хувийн саналаар санал дэмжигдлээ.

37.Төслийн 5.1.1.2 дахь дэд заалтыг доор дурдсанаар өөрчлөн найруулах: гишүүд хамаагүй гарч болохгүй шүү. 41 боллоо.

“5.1.1.2.төрийн байгууллагуудын авлигын эрсдэлийг үнэлэх ажиллагаа хэвшсэн байна;” гэсэн ийм саналыг ажлын хэсэг гаргасан байна. Санал хураалт.

41 гишүүн оролцож, 82.9 хувийн саналаар санал дэмжигдлээ.

38.Төслийн 5.1.1.4 дэх дэд заалтын “Цахим үйлчилгээний дэд бүтэц бий болж,” гэснийг хасах. Санал гаргасан ажлын хэсэг. Санал хураалт явуулъя. Санал хураалт.

40 гишүүн оролцож, 85.0 хувийн саналаар санал дэмжигдлээ.

39.Төслийн 5.1.1.6 дахь дэд заалтын “Зөвшөөрөл олгох зэрэг” гэснийг хасах. Санал гаргасан ажлын хэсэг. Санал хураалт.

41 гишүүн оролцож, 87.8 хувийн саналаар санал дэмжигдлээ.

40.Төслийн 5.1.1.10 дахь дэд заалтын “Монгол Улсын” гэсний өмнө “Транспарэнси Интернэшнл” байгууллагын судалгаагаар” гэж нэмэх. Санал гаргасан ажлын хэсэг. Санал хураалт.

42 гишүүн оролцож, 83.3 хувийн саналаар санал дэмжигдлээ.

41.Төслийн 5.1.1.11 дэх дэд заалтын “түвшин дээшилсэн” гэснийг “үнэлгээ ахисан” гэж өөрчлөх. “түвшин дээшилсэн” гэснийг “үнэлгээ ахисан” гэж өөрчлөх саналыг ажлын хэсэг гаргасан байна. Санал хураалт. 

42 гишүүн оролцож, 83.3 хувийн саналаар санал дэмжигдлээ.

42.Төслийн 5.2 дахь заалтыг доор дурдсанаар өөрчлөн найруулах:

“5.2.Хөтөлбөрийг хэрэгжүүлэх хоёр дахь үе шат /2020-2023 он/: 2 дахь үе шатыг нь 2020-2023 гэж үзэж байгаа юм байна. 


5.2.1.“Транспарэнси Интернэшнл” байгууллагын судалгаагаар Монгол Улсын авлигын төсөөллийн индексийн утга өмнөх үзүүлэлтээс сайжирсан байна;


5.2.2.төрийн байгууллагын шударга байдлын үнэлгээ өмнөх үзүүлэлтээс өссөн байна;


5.2.3.улс төр, хууль, хяналтын байгууллагын хүрээний авлигын төсөөллийн судалгааны дүн сайжирсан байна;


5.2.4.төрийн үйлчилгээний ил тод, нээлттэй байдал хангагдсан байна;


5.3.5.улс төр, хууль, хяналтын байгууллагын хүрээнд авлигатай тэмцэх, урьдчилан сэргийлэх механизмыг бүрдүүлж, авлигын хэрэг, зөрчлийн мэдээллийг шалгах, мэдээлэгчийг хамгаалахад иргэд хяналт тавих бололцоо бүрдсэн байна;


5.3.6.авлигад илүү өртсөн салбаруудын болон өндөр түвшний авлигын хэрэг, зөрчил гарах шалтгаан нөхцөлийг бууруулсан байна;


5.3.7.авлигатай тэмцэх үйл ажиллагаанд олон нийтийн оролцоо, хяналт сайжирсан байна;



5.3.8.төрийн байгууллагад итгэх иргэдийн итгэл нэмэгдсэн байна.” гэсэн саналыг ажлын хэсэг гаргасан байна. Санал хураалт. Санал хураалтыг түр түдгэлзүүлье. Санал хэнд байна. Л.Энх-Амгалан гишүүнд микрофон өгье. Л.Энх-Амгалан гишүүн.

Л.Энх-Амгалан: - Энэ хөтөлбөрийн хэрэгжүүлэх хоёр дахь үе шат гээд үүн дээр зөвхөн “Транспарэнси Интернэшнл” байгууллагын судалгаагаар Монгол Улсын авлигын төсөөллийн индексийг утга өмнөх үзүүлэлтээс сайжирсан байна гээд ганцхан “Транспарэнси Интернэшнл” байгууллагын судалгаагаар ингээд энэ авлигын төсөөллийнхөө индексийг аваад явна гэхээр арай жаахан учир дутагдалтай санагдаад байгаа юм.

Түрүүн бас Д.Цогтбаатар гишүүн нэг санал гаргаж байна. Юу гэхээр Монголын төрийн бус байгууллага энэ авлигын эсрэг тэмцдэг төрийн бус байгууллагууд Монголын өөрийнхөө онцлогт тохирсон авлигын индекстэй болъё гэж. Түүгээр хэмжье 1-т.

2-т болохоор түрүүн би бас яг энэ хэлж байсан. Хэд хэдэн яг авлигын эсрэг энэ олон улсын индексүүд ганцхан “Транспарэнси Интернэшнл” байгууллагаас биш гол, гол дэлхийн санхүүгийн шударга байдлын индекс хууль дээдлэх ёсны индексүүд гээд гол гол индексүүд байдаг байхгүй юу. 

Тэгэхээр энэ индексүүдийг бид нар бас харж явмаар байгаа юм. Энэ индексүүд дээр бас тодорхой зорилтуудаа тавиад, шалгуураа тавиад ингээд үнэлээд явах мөнгө угаахын эсрэг индекс гэж байгаа, шударга байдлын индекс гээд дандаа өөр байгууллагуудаас олон улсын байгууллагуудаас гардаг чухал индексүүд байхгүй юу. 

Нөгөө шударга өрсөлдөх чадварын индекс гэх мэтээр энэ гол дэлхийн  яг одоо хөгжлийг хэмждэг, авлигын эсрэг авч байгаа энэ бодлогуудаа хэрэгжилтүүдээ хэмждэг ийм гол индексүүдийг би оруулж өгөх зайлшгүй шаардлага байна гэж бодож байгаа. 

Тийм учраас энэ “Транспарэнси Интернэшнл” болон авлигын эсрэг энэ дэлийн гол, гол индексүүдийн үзүүлэлтүүдийг үзүүлэлтээр сайжирсан байна. Энэ индексүүдээр бас хэмждэг болно гэсэн ийм зүйлийг л би хэлэх байгаа юм.

М.Энхболд: - Бусад байгууллагуудын судалгаа юмыг бас харгалзана үзнэ гэсэн санааг л нэмье гэсэн юм хэлээд байна. Эцсийн хэлэлцүүлэг дээр бас Байнгын хороо энэ саналыг нь анхаарна биз. Ингээд санал хураалт. 

42 гишүүн оролцож, 81.0 хувийн саналаар санал дэмжигдлээ.

43.Төслийн 6.2 дахь заалтын “иргэдийн Төлөөлөгчдийн Хурал” гэснийг “аймаг, нийслэлийн Засаг дарга” гэж өөрчлөх. Санал гаргасан ажлын хэсэг. Санал хураалт.

42 гишүүн оролцож, 81.0 хувийн саналаар санал дэмжигдлээ.

44.Төслийн доор дурдсан агуулгатай 6.3 дахь заалтыг хасах:

“6.3.Цахим үйлчилгээ нэвтрүүлэхтэй холбогдуулан дэд бүтэц бүрдүүлэхэд шаардагдах зарим зардлын тооцоог асуудал хариуцсан агентлагийн саналыг үндэслэн тогтооно.” гэдгийг хасахаар ажлын хэсэг санал гаргасан байна. Санал хураалт.

42 гишүүн оролцож, 81.0 хувийн саналаар санал дэмжигдлээ.

45.Төслийн 7.1 дэх заалтыг доор дурдсанаар өөрчлөн найруулах:

“7.1 .Хөтөлбөрийн хэрэгжилтийг хангахад Монгол Улсын Ерөнхийлөгч, Улсын Их Хурал, Засгийн газар манлайлан шүүх, прокурор, авлигатай тэмцэх байгууллага, төрийн болон төрийн бус байгууллага, хэвлэл мэдээллийн байгууллага, хувийн хэвшлийн байгууллага нь хөтөлбөрт заасан чиг үүргийг дараахь байдлаар хэрэгжүүлнэ:


7.1.1.Улсын Их Хурал хөтөлбөрийн биелэлтэд хяналт тавьж, хөтөлбөрт тусгагдсан хууль тогтоомжийн төслийг батална;


7.1.2.Монгол Улсын Ерөнхийлөгч хөтөлбөрийн хэрэгжилтийг зохион байгуулах ажпыг ерөнхий удирдлагаар хангана;


7.1.3.Авлигатай тэмцэх газрын бүтцэд хөтөлбөрийн хэрэгжилтийг зохион байгуулах Ажлын алба ажиллана. Ажлын алба нь хөтөлбөрийн хэрэгжилтийг зохион байгуулах, хэрэгжилтэд хяналт-шинжилгээ, үнэлгээ хийх, санал зөвлөмж, аргачлал боловсруулах, хэрэгжүүлэгч байгууллагуудын үйл ажиллагааг уялдуулан зохицуулах, бүс нутгийн болон олон улсын байгууллагуудтай хамтын ажиллагааг хөгжүүлэх, иргэд, олон нийтэд хөтөлбөрийн хэрэгжилтийн талаар мэдээлэл хүргэх, хэрэгжилтийн байдлыг үнэлэх чиг үүргийг хэрэгжүүлнэ.


7.1.4.Авлигатай тэмцэх газар хөтөлбөрийн хэрэгжилтэд хяналт тавьж, хэрэгжилтийн тайланг Улсын Их Хурлын холбогдох Байнгын хороонд танилцуулна. Хөтөлбөрийн хэрэгжилтийг үнэлэх шалгуур үзүүлэлт, аргачлалыг Авлигатай тэмцэх газрын дарга баталж, мөрдүүлнэ;


7.1.5.3асгийн газар нь хөтөлбөрийн хэрэгжилтийг хангах чиглэлээр яам, агентлаг, нутгийн өөрөө удирдах болон захиргааны байгууллагын үйл ажиллагааг уялдуулан зохион байгуулж, дэмжлэг үзүүлнэ.” санал гаргасан ажлын хэсэг. Санал хураалт. 

43 гишүүн оролцож, 79.0 хувийн саналаар санал дэмжигдлээ.

46.Төслийн доор дурдсан агуулгатай 7.2 дахь заалтыг хасах:

“7.2.3асгийн газраас сайд, агентлагийн дарга нарын баримтлах ёс зүйн кодексийг баталж, үр нөлөөтэй хэрэгжүүлэх нь авлига, шударга бус байдал гарахаас сэргийлэхэд чухал нөлөө үзүүлнэ.” гэсэн зүйлийг хасах саналыг ажлын хэсэг гаргасан байна. Санал хураалтыг түр түдгэлзүүлье. М.Оюунчимэг гишүүнд микрофон өгье. М.Оюунчимэг гишүүн.

М.Оюунчимэг: - Бизнесийн байгууллагын ёс зүйн кодексийг батална гэж эндээ заасан хэр нь яг Засгийн газрын сайд, агентлагийн дарга нарын баримтлах ёс зүйн кодексийг баталж үр нөлөөтэй хэрэгжүүлэх нь авлига, шударга бус байдал гарахаас сэргийлэхэд чухал нөлөө үзүүлнэ гэсэн энэ Авлигатай тэмцэх хөтөлбөрийн өөрийнх нь заалт нь байх ёстой. Яагаа үүнийг хасах гэж байгаа юм.

Тэгэхээр үүнийг хэвээр нь үлдээх нь чухал болов уу гэж бодож байх юм. Энэ саналыг бол дэмжихгүй байх хэрэгтэй. Яагаад хасах болсон юм. Давхардсан гэж үү? за. 

М.Энхболд: - Санал хураалт давхардсан учраас давхардлыг арилгаж хасаж байгаа юм байна. Санал хураалт. 

43 гишүүн оролцож, 81.4 хувийн саналаар санал дэмжигдлээ.

47.Төслийн 8 дахь бүлгийг доор дурдсанаар өөрчлөн найруулах:

“Найм.Хөтөлбөрийн хэрэгжилтийг тайлагнах


8.1.Хөтөлбөрийг хэрэгжүүлэгч байгууллагууд хөтөлбөрийн хэрэгжилтийн тайланг жил бүрийн 02 дугаар сарын 01-ний дотор Ажлын албанд хүргүүлнэ.


8.2.Авлигатай тэмцэх газар тайланг нэгтгэн хөтөлбөрийг хэрэгжүүлэгч байгууллагуудын үйл ажиллагаанд хяналт-шинжилгээ хийж, үр дүнг үнэлэн, санал дүгнэлт ээ Улсын Их Хурлын холбогдох Байнгын хороонд танилцуулна.


8.3.Улсын Их Хурлын холбогдох Байнгын хороо тайлан, үнэлгээ, санал дүгнэлтийг хэлэлцэж, хууль тогтоомжийн хэрэгжилтийг хангах, зөрчлийг арилгах, ажлаа эрчимжүүлэх талаар чиглэл өгсөн тогтоол гаргаж болно.



8.4Улсын Их Хурлын холбогдох Байнгын хороо шаардлагатай гэж үзвэл энэ бүлгийн 8.3-т заасан асуудлыг Улсын Их Хурлын чуулганы нэгдсэн хуралдаанаар хэлэлцүүлэн шийдвэрлүүлж болно.” санал гаргасан ажлын хэсэг. Санал хураалт. 

43 гишүүн оролцож, 79.1 хувийн саналаар санал дэмжигдлээ. 

Байнгын хорооноос гаргасан зарчмын зөрүүтэй саналын томьёоллоор санал хураалт явуулж дууслаа. 

“Авлигатай тэмцэх, хариуцлага, шударга ёсыг бэхжүүлэх үндэсний хөтөлбөр батлах тухай” Улсын Их Хурлын тогтоолын төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Ингээд үдээс өмнөх хуралдаанаа завсарлая. 15 цагаас гишүүний асуултад хариулт өгөх байгаа. 13.30 цагаас даргын зөвлөл хуралдана. 

Үдээс хойшхи нэгдсэн хуралдааныхаа ажиллагаанд оръё. Хурал эхэлснийг мэдэгдье. 

Улсын Их Хурлын гишүүн М.Оюунчимэгээс Монгол Улсын хэмжээнд бүх шатны боловсролын байгууллагын хүртээмж, сургууль, цэцэрлэгт хамрагдаж байгаа, хамрагдсан байдал, сургалтын болон сургуулийн дотуур байрны орчин нөхцөл, цэцэрлэг, сургуулийн барилга байгууламжийн хүрэлцээ ямар нөхцөл байдалд байгаа, цаашид авч хэрэгжүүлэх арга хэмжээний талаар Ерөнхий сайдад тавьсан асуулга, түүний хариуг Боловсрол, соёл, шинжлэх ухаан, спортын сайд Ж.Батсуурь хариултыг тавина. Ж.Батсуурь сайдыг индэрт урьж байна. 


Дэгийн хувьд бол Ж.Батсуурь сайд асуулгын хариултыг өгнө. Гишүүд асуулт асууна. Гишүүний асуултад бол сайд, ажлын хэсэг хариулна. Гишүүд асуулт тавиад, хариулт аваад дууссаны дараа асуулга тавьсан гишүүн үг хэлж болно гэсэн байгаа. 5 минутаас илүүгүй хугацаанд. Тэгээд хамгийн сүүлд нь М.Оюунчимэг гишүүн 5 минут үг хэлж болно гэсэн үг. Бусад гишүүд бол асуулт асуух байдлаар явдаг ийм дэгтэй. 


Ж.Батсуурь сайдыг индэрт урьж байна. 

Ж.Батсуурь: - Их Хурлын дарга, эрхэм гишүүд ээ,

Улсын Их Хурлын эрхэм гишүүн М.Оюунчимэгийн асуулгын хариултын талаар мэдээлэл хийе. 

1 дүгээрт цэцэрлэгийн асуудал. 2016, 2017 оны хичээлийн жилд сургуулийн өмнөх боловсролын хамран сургалтыг улсын хэмжээнд 1.1 фунтээр нэмэгдүүлж, 79.2 хувьд хүргэснээр 242,286 хүүхэд цэцэрлэгт хамрагдлаа.

Энэ хичээлийн жилд төрийн өмчийн 865, хувийн өмчийн 506, нийт 1,371 цэцэрлэг ажиллаж байгаагаас 44 хувь болох 106,711 хүүхэд Улаанбаатар хотод, 56 хувь болох 135569 хүүхэд хөдөөд сургуулийн өмнөх боловсролд хамрагдсан байна. 

Улаанбаатар хотод 625 цэцэрлэг үйл ажиллагаа явуулж, 106,717 хүүхдийг сургуулийн өмнөх боловсролд хамруулж байна. Үүнээс 23.6 хувь болох 25,165 хүүхэд хувийн өмчийн 404 цэцэрлэгт байгаа нь өмнөх оноос 11,252 хүүхдийг нэмж элсүүлэн сургуулийн өмнөх боловсрол олгож байна. 

2016, 2017 оны хичээлийн жилд сургуулийн өмнөх боловсролд шинээр 62,679 хүүхэд элсэхээс Улаанбаатар хотод 27,579, хөдөөд 35,100 хүүхэд шинээр цэцэрлэгт хамрагдсан байна.

Цэцэрлэгийн хүртээмжийг нэмэгдүүлэх талаар.

Цэцэрлэгийн хүртээмжийг нэмэгдүүлэхэдцэцэрлэгийн барилгын асуудал гол хүчин зүйл болж байна. Одоогийн байдлаар улсын төсөвт 2016 онд тусгагдсан барилгаас нийт 585 хүүхдийн 6 цэцэрлэг, нийслэлийн төсөвт тусгагдсан барилгаас нийт 380 хүүхдийн 2 цэцэрлэг ашиглалтад ороод байна. 2016 онд багтаж улсын төсвийн хөрөнгөөр 16 цэцэрлэг, нийслэлийн төсвийн хөрөнгөөр 14, Япон Улсын тусламжаар 8, нийт 21 цэцэрлэг ашиглалтад орж, цэцэрлэгийн хүчин чадал 5375-аар нэмэгдэнэ. 

Мөн 2017 онд ашиглалтад орох нийт 850 хүүхдийн хүчин чадал бүхий 9 цэцэрлэгийн барилгын ажил үргэлжилж байна. Энэ 9 цэцэрлэгийн барилгын төсөв 2017 оны төсвийн төсөлд тусгагдсан байгаа.

Улаанбаатар хотын хувьд нийт цэцэрлэгийн 37 хувь болох 79 цэцэрлэгт нь хамран сургах тойргийн хүүхдүүд багтахгүй нөхцөл байдал үүсэж байгаа юм. Мөн нийслэлд цэцэрлэггүй 27 хороо байгаа. Улаанбаатар хотод 2016 онд улсын төсвийн хөрөнгөөр 6, нийслэлийн төсвийн хөрөнгөөр 14, Япон Улсын тусламжаар 1, нийт 21 цэцэрлэг ашиглалтад орж цэцэрлэгийн хүчин чадал 6700-аар, улсын төсвийн хөрөнгөөр он дамжин баригдах 2 цэцэрлэг 2017 онд ашиглалтад орж 175 -аар хүүхдээр тус тус нэмэгдэн.


Төрийн бус өмчийн цэцэрлэг, сургууль нь боловсролын төрийн ачааллыг бууруулахад чухал хувь нэмрийг оруулж байна. Төрийн бус өмчийн цэцэрлэг байгуулахыг дэмжиж, хүүхдийн аюулгүй байдлын нөхцөлийг хангасан тохиолдолд бусад шаардлагыг хангах уян хатан нөхцөл тавьж ажилласнаар 2016, 2017 оны хичээлийн жилд нийслэлд жилд 72 төрийн бус өмчийн цэцэрлэг шинээр нэмэгдэж үйлчилгээний хүчин чадал өөрөөр хэлбэл 4307 нэгжээр хүүхдээр нэмэгдлээ. 

2016 оны 8 дугаар сарын 01-нд баталсан цэцэрлэгийн бүртгэл, элсэлтийг зохион байгуулах хүртээмжийг нэмэгдүүлэх зарим арга хэмжээний тухай. 

Боловсрол, соёл, шинжлэх ухаан, спортын сайд, Нийслэлийн Засаг даргын хамтарсан албан даалгаврыг хэрэгжүүлэх ажлын хүрээнд нийслэлийн хэмжээнд цэцэрлэгийн хамрагдах хүүхдийн тоо 12609-өөр нэмэгдүүлж чадсан байна. 

Зөвхөн цэцэрлэг барих замаар асуудлыг шийдэхгүй нь тодорхой байгаа тул нэн шаардлагатай газарт төрийн өмчийн цэцэрлэг барих, бусад тохиолдолд шинэ арга хэлбэрийг нэвтрүүлэхээр ажиллаж байгаа юм. Энэ талаар тодорхой ажлуудыг эхлүүллээ. Тухайлбал, нийслэлийн цэцэрлэггүй хороодын болон цэцэрлэгийн хүчин чадал нь хүрэлцэхгүй байгаа хороодын хүүхдийг ашиглалтгүй сул суудалтай төрийн бус өмчийн цэцэрлэгт хамруулах асуудлыг шийдвэрлэснээр 3087 хүүхэд цэцэрлэгт нэмж элсэлт авах боломжтой боллоо.


Засгийн газрын шийдвэрээр байгууллагын дэргэдэх цэцэрлэгийг дэмжсэнээр Гадаад хэргийн яам, Хөдөлмөр, нийгмийн хамгааллын яам дэргэдээ цэцэрлэгтэй болж ажиллагчдынхаа 100 гаруй хүүхдийн цэцэрлэгт хамруулсан байна. Мөн МУБИС дэргэдээ цэцэрлэг нээсэн байна. Холбогдох эрх зүйн орчныг нь бүрдүүлбэл байгууллагын дэргэдэх цэцэрлэг нэмэгдэх нөөц боломж байгааг үүгээр харуулж байгаа юм.

Засгийн газар байгуулагдсан эхний сард цэцэрлэгийн хомсдлыг шийдвэрлэх талаар хэлэлцэж тодорхой шийдвэр гаргасны үр дүнд орон сууцны хороолол, хотхоны ерөнхий төлөвлөлтөд цэцэрлэг, сургуулийг тусгаж байх талаар Барилга, хот байгуулалтын яаманд даалгасан байна.

Сургууль, 2016-2017 оны хичээлийн шинэ жилд 798 ерөнхий боловсролын сургуульд 561,691 суралцагч байна. үүнээс хөдөөгийн 563 ерөнхий боловсролын сургуульд нийт суралцагчдын 58.6 хувь болох 239.151 суралцагч, Улаанбаатар хотын 235 ерөнхий боловсролын сургуульд нийт суралцагчдын 41.4 хувь болох 232.2540 суралцаж тус тус суралцаж байна.


Өнгөрсөн хичээлийн жилээс хүүхдийн тоо 26,636-аар нэмэгдсэн байна.

Бага боловсролын хамран сургалтыг 0.7 функтээр нэмэгдүүлж 97.0 хувьд хүргэснээр энэ хичээлийн жилд бага боловсролд 287,554 хүүхэд хамрагдасан байна. Өмнөх оноос 21,661 хүүхэд нэмж хамрагдлаа. Үүнээс Улаанбаатар хотод бага боловсролын сурган хамрагдалтыг 0.5 пунктээр нэмэгдүүлэн 98.0 хувьд хүргэснээр өмнөх оноос 11,926 хүүхдийг нэмж элсүүлж, нийт 127,975 хүүхдийг хамруулж чадсан байна.

Суурь боловсролын хамрагдалтыг 2.9 функтээр нэмэгдүүлж, 97 хувьд хүргэснээр өмнөх жилээс 3660 хүүхдийг нэмэгдүүлэн 167050 хүүхдийг хамруулсан байна. Улаанбаатар хотод 1 функтээр өсгөн хамран сургалтыг 99 хувь хүргэснээр хүүхдийн тоо 67.239-д хүрлээ. 2016, 2017 оны хичээлийн жилд Улаанбаатар хотод нийт 235 ерөнхий боловсролын сургууль 232540 суралцагч, үүний хувийн өмчийн 102 сургуульд нийт суралцагчдын 11.1 хувь болох 25,815 хүүхэд суралцаж байгаа нь өнгөрсөн хичээлийн жилээс хүүхдийн тоо 11,000 мянгаар илүү байгаа юм.

2016-2017 оны хичээлийн жилд 69100 хүүхэд 1 дүгээр ангид элссэнээс 27629 хүүхэд нь Улаанбаатар хотод байна. 

Нийслэлийн хүн амын өсөлт, сургуулийн барилгын насжилт өндөр байгаагаас хамааран ерөнхий боловсролын сургуулийн хүчин чадал хомсдох аюул үүсэж байна. 2015-2016 оны хичээлийн жилд Улаанбаатар хотод 24 сургуулийн 6.3 мянга сурагч гуравдугаар ээлжинд хичээллэж байсан бол 2016-2017 оны хичээлийн жилд 34 сургуулийн 9923 сурагч болж нэмэгдээд байгаа юм.  Өөрөөр хэлбэл одоогийн байдлаар Улаанбаатар хотод ер нь хөдөөгийн бас нэг 3, 4 сургууль байгаа. Ингээд 34 сургууль 3 ээлж ба түүнээс ээлжтэй байна. Анги дүүргэлт нормативт хэмжээнээс дээгүүр 36.9-46.9 байгаа 25 сургууль байгаа юм.

Сургуулийн хүртээмжийг нэмэгдүүлэх талаар. Улсын төсвийн хөрөнгөөр 2016 онд нийт 2448 суудал бүхий 5 сургууль ашиглалтад ороод байна. 2016 онд багтаж улсын хэмжээнд нийт 6960 суудалтай 17 сургууль, 2017 онд нийт 11408 суудал бүхий 22 сургууль улсын хэмжээнд ашиглалтад орохоор бэлтгэл ажил хангагдаж өөрөөр хэлбэл сургуулийн барилга баригдаж байна.

Улаанбаатар хотод 2016 онд 320 суудалтай 1 сургууль ашиглалтад ороод байгаа юм. 2016 онд багтаж улсын төсвийн хөрөнгөөр 3, нийслэлийн төсвийн хөрөнгөөр 7, нийт 10 сургууль ашиглалтад орж, сургуулийн сургуулийн суудлын тоо 3140-өөр, улсын төсвийн хөрөнгөөр он дамжин баригдах 4 сургууль, концессоор баригдаж буй 4 сургууль 2017 онд ашиглалтад орж 6800 суудлаар тус тус нэмэгдэнэ.


Улаанбаатар хотод 2016 онд төрийн бус өмчийн 1500 суудлын хүчин чадалтай 8 сургууль шинээр нээгдэхээр сургалт эрхлэх зөвшөөрөл авч үйл ажиллагаа явуулж эхлээд байна.

Гурван ээлжээр хичээллэж байгаа сургуулиудыг 2 ээлжид шилжүүлэх зорилгоор Засгийн газраас 32 сургуулийн барилгыг концессын гэрээгээр 2017 онд бариулах, хөрөнгийн асуудлыг нь 2018 оны төсөвт тусгах шийдвэр гаргаад байгаа юм. Үүний 29 барилга нь Улаанбаатар хотод баригдах бөгөөд 3 ээлжээр хичээллэж буй сургуулиудыг 2 ээлжид оруулах нөхцөл бүрдэх юм. Энэ 32 сургуулийн барилгын концессын гэрээгээр баригдах ажлыг энэ 2017 онд бэлтгэл ажлыг хангаж 2017 онд яаралтай эхлүүлэх, болж өгвөл 60-70 хувийг нь онд нь багтааж ашиглалтад оруулахаар төлөвлөн ажиллаж байна. 

Мөн концессын гэрээгээр хуучин барилгыг нь буулгаж шинээр барьж эхлээд байгаа нийслэлийн 14, 32, 38, 73 дугаар сургуулийн барилга 2017 онд ашиглалтад орсноор эдгээр сургуулийн хүүхдүүд шилжин хичээллэж байсан сургуулиуд 3 ээлжээс 2 ээлжид шилжих юм. Одоогийн байдлаар 14, 32, 38, 73 дугаар сургуулиуд хэд хэдэн сургууль дээр хуваагдаж хичээллэн мөн тэр сургуулиудынхаа ээлжийг 3 ээлж болгоод байгаа юм. 

БНХАУ-ын тусламжаар эхний ээлжид 2017 онд нийт 5740 суудал бүхий 7 суургулийг Улаанбаатар хотод, 100 хүүхдийн 1 цэцэрлэгийг Архангай аймагт барих, 2 дугаар ээлжид 8440 суудал бүхий 14 сургуулийг барьж байгуулахаар болсон.  


Дотуур байрны талаар. 2016-2017 оны хичээлийн жилийн байдлаар үйл ажиллагаа явуулж байгаа 457 дотуур байрны 321 нь стандартын, 136 нь стандартын бус орчинд өөрөөр хэлбэл барилгад үйл ажиллагаагаа явуулж байна.

Дотуур байранд суух хүсэлт гаргасан 34659 хүүхдийн 95.9 хувь нь буюу 33253 хүүхэд нь дотуур байранд амьдарч байна. Хүсэлт гаргасан нийт хүүхдийн 70.8 хувь буюу 24536 нь малчдын хүүхэд байгаа юм. Тэдний 98.2 хувь нь буюу 24094 нь дотуур байранд орж суралцаж байна.

Улсын төсвийн хөрөнгөөр 2016 онд 100 хүүхдийн багтаамжтай 1 дотуур байр ашиглалтад ороод байна. 2016 онд багтаж нийт 6 дотуур байр, 2017 онд 700 хүүхдийн 6 дотуур байр ашиглалтад орохоор өөрөөр хэлбэл барилга нь баригдаж байна.

Сургууль, цэцэрлэгийн хүртээмжийн талаар хийж байгаа дээрхи ажлуудыг цаашид өргөжүүлснээр Засгийн газрын 2016-2020 үйл ажиллагааны хөтөлбөрт дэвшүүлсэн зорилтыг бүрэн хэрэгжүүлэх боломжтой гэж үзэж байгаа юм. Анхаарал тавьсанд баярлалаа. 

М.Энхболд: - Ж.Батсуурь сайдад баярлалаа. Энэ асуудалтай холбогдуулж ажлын хэсэг хүрэлцэн ирсэн байна. Боловсрол, соёл, шинжлэх ухаан, спортын сайд Ж.Батсуурь, Боловсрол, соёл, шинжлэх ухаан, спортын яамны Санхүү, эдийн засгийн газрын дарга Д.Батмагнай, Боловсрол, соёл, шинжлэх ухаан, спортын яамны Сургуулийн өмнөх бага боловсролын хэлтсийн даргын үүргийг түр орлон гүйцэтгэгч Ж.Мягмар, Боловсрол, соёл, шинжлэх ухаан, спортын яамны Суурь, бүрэн дунд боловсролын хэлтсийн даргын үүргийг түр орлон гүйцэтгэгч С.Болормаа, Нийслэлийн Засаг даргын Тамгын газрын Нийгмийн бодлогын хэлтсийн дарга Д.Эрдэнэсүрэн, Нийслэлийн Боловсролын газрын орлогч дарга Ц.Отгончимэг, Нийслэлийн Боловсролын газрын Санхүү, хөрөнгө оруулалт, төлөвлөлтийн хэлтсийн дарга Ж.Энхтөр, Нийслэлийн Боловсролын газрын Захиргааны хэлтсийн сургуулийн өмнөх боловсролын байгууллагын барилга, хөрөнгө оруулалтын мэргэжилтэн н.Баярмагнай нарын албаны хүмүүс хүрэлцэн ирсэн байна.

Асуулгатай холбогдуулаад одоо гишүүд асуулт тавих хүн байвал нэрсээ өгье. Яг энэ асуулгын сэдвийн хүрээнд гишүүд 3 минутад багтаж асууна. Хариулт 5 минутад багтаж хариулт өгөгдөх ийм дэгтэй байгаа. 

Б.Ундармаа гишүүнээр тасаллаа. О.Баасанхүү гишүүн асуултаа тавья.

О.Баасанхүү: - Энэ 1990 оноос өмнө сургууль, цэцэрлэг, яслийн хүртээмж өндөр байсан. Залуучууд ч ихтэй байсан. Хүн болгон сургууль, цэцэрлэгт хамрагдаж байсан. Одоо тэр байрууд нь хаана байна вэ? Үүн дээр та нар дүгнэлт хийгээд зарим нэгэн улс төрийн яг ний нуугүй хэлэхэд бол эр зориг гаргаад зарим нэгэн байруудыг улсад тэр үеийн ханшаар худалдаж авах боломжийг судлах болон бололцоо бий юу гэдгийг асуумаар байна. 

Манай Эрдэнэт гэхэд жишээлбэл Очир төв гээд байж байна. Цэцэрлэгийн байранд байдаг. Тийм. Гэх мэт. 

2 дугаарт нь энэ хөгжлийн бэрхшээлтэй иргэдийн сургалтын асуудлаар төсөвт хэчнээн төгрөг оруулсан бэ? Жишээлбэл манай Эрдэнэтэд хөгжлийн бэрхшээлтэй хүүхдийн цэцэрлэг ч байхгүй, сургууль ч байхгүй. Үүнийг яаж зохицуулах бодолтой байгаа вэ үүнийг нэг асуумаар байна.

Дээрээс манай 1 дүгээр сургууль гээд 3 ээлжтэй байсныг цэцэрлэгийн байранд оруулаад 2 ээлжтэй болгоод байна. Бид нар цэцэрлэг илүүдээд тийшээ оруулсан юм биш. Одоо яах аргагүй ингээд тавиад байна. Тэгэхэд цэцэрлэгээсээ түүнийг гаргаад бид нар тэр 1 дүгээр сургуулийн өргөтгөл баримаар байна. Энэ Хятадын хөрөнгө оруулалтаар буцалтгүй тусламжаар барина гээд өмнөх парламентын үед яриад за гээд байснаа одоо бүр чимээгүй боллоо. Үүн дээр нэг арга хэмжээ яг ямар түвшинд яваа гэдгийг хэлж өгөөч.

Дээрээс нь нээрээ үнэхээр 2013 онд бол Дарханд жишээлбэл компанийн байрыг бид нар аваад хөгжлийн бэрхшээлтэй цэцэрлэг болгоод овоо гайгүй болгосон. Гэтэл одоо тэр бол нээрээ юу ч байхгүй. Ний нуугүй хэлэхэд унаа тэрэг автобус ч байхгүй, дээрээс нь одоо гэдэс нь өвдөөд. Яагаад гэхээр компани бол хүний өмчид хүйтэн ханддаг юм байна л даа. Тэр утгаараа өнөөдөр юу гэдэг юм тэр цэцэрлэг дээр одоо хэрхэн арга хэмжээ авахаар төлөвлөсөн байгаа вэ? Яам үүнийг мэдэж байгаа юу?

Үнэхээр одоо манай Эрдэнэтэд одоо хэд хэдэн тийм сургууль цэцэрлэгүүд компаниуд авсан байгаа. Одоо тэр үеийнхээ хуулиар л авсан байна. Одоо үүнийг эргэж хараад улсдаа хэрэв авах юм бол шинэ байшин барих мөнгөнөөс хамаагүй хямд тусах юм биш үү?

Үүн дээр ер нь ажлын хэсэг гаргаад шийдэх боломж байна уу? Би хувьдаа бол үнэхээр тэр санаа зовж байна л даа. Одоо энэ 7 дугаар цэцэрлэг манай Эрдэнэтэд бас байна. Монгол Улсад цорын ганц бассейнтай цэцэрлэг. Тэгээд ний нуугүй хэлэхэд хүүхдийн бассейнтай тэр цэцэрлэг хаагдлаа. Бассейн нь. Үүн дээр хөрөнгө оруулалт хийх боломж байгаа юу? Яагаад гэхээр MCS-ийн одоо бассейнтай цэцэрлэг бол хэдэн сая төгрөгөөр явдаг билээ бид мэднэ. 

Энэ ардууд яагаад үр хүүхдээ сайхан усан бассейнд явуулж болдоггүй юм бэ? Бассейнтай цэцэрлэгт. Эрдэнэтэд бол спорттой бас урлаг спортын орон шүү дээ. Тэр утгаараа ийм компаниудыг та нар судалгаа гаргаад хэвлэлээр тавих боломж байна уу? 

М.Энхболд: - Хариулъя. 80 дугаар микрофон. 

Ж.Батсуурь: - О.Баасанхүү гишүүний асуултад хариулъя. Ер нь бол 1990-ээд онд ингээд цэцэрлэг, сургууль бол хүртээмжтэй байсан гэж байх шиг байна. Тэр үед бол бас төрөлт харьцангуй бага, одоогоос хүн амын өсөлт бас харьцангуй өсөлтийн хувь бага байсан байх. 

Зүгээр хүрэлцэж байсан. Гэхдээ 1990-ээд он гараад бол бас орон нутагт нэлээн олон цэцэрлэгүүдийг бас янз бүрийн компани хувьчилж авсан барьсан цэцэрлэгийн зориулалттай байшингуудыг ийм нөхцөлүүд бол байгаа. Орхон аймагт 3 одоо цэцэрлэгийг зориулалтын бусаар ашиглаж байсныг эргүүлж буцааж авч 1000-аад хүүхдийг цэцэрлэгт хамрагдах боломж нэмэгдүүлсэн.

Улсын хэмжээнд аймаг хотуудыг дарааллаар нь аваад үзэх юм бол Эрдэнэт хотын хүүхдийн цэцэрлэгт хамрагдах хувь бол бас нэлээн өндөр 90 шахам 88, 89 хувьтай байгаа. 1 цэцэрлэг том цэцэрлэг бол баригдаж байгаа. 7 дугаар цэцэрлэг гэж бассейнтай бассейн нь хаагдаад байгаа гэж энэ цэцэрлэгийг бол бидэнд бол одоогоор энэ цэцэрлэгийн бассейныг засварлах зураг төсөв, хүсэлт энэ тэр орж ирээгүй байна. Цаашдаа судалж үзэж үүнийг бол бас шийдвэрлэх боломжтой гэж бодож байна.

М.Энхболд: - З.Нарантуяа гишүүн асуултаа тавья.

З.Нарантуяа: - 2 зүйлийг тодруулж асууя. 1 дүгээр энэ жил сайдын багцад Завхан аймгийн цэцэрлэгүүдийн шаардлагатай завсар үйлчилгээ, тоног төхөөрөмжийн талаар техник хэрэгслийн талаар тодорхой хөрөнгө оруулалтын зүйлүүд тусгагдсан уу? Та тодруулж өгөөч. 

Ялангуяа 150 хүүхдийн хүчин чадалтай 1 дүгээр цэцэрлэг өнөөдөр 350 хүүхэд аваад явж байгаа. Яам руугаа бол нэлээн их хүсэлтүүдээ өгсөн байгаа боловч энэ 2017 оны төсвийн төсөл дээр бол шинээр ямар нэгэн зүйлийг нэмэхгүй гэдэг зарчим барьж байгаа учраас энэ жил Завхан аймгийн нийт цэцэрлэгүүд сургуулийн өмнөх боловсролын систем дээр ямар нэгэн хөрөнгө оруулалт тодорхой харагдахгүй байна. 

Ялангуяа хөдөөгийн энэ сургуулийн өмнөх насны боловсролын байгууллагууд дээр тоног төхөөрөмжийн шинэчлэл, орчин үеийн тийм цахим төхөөрөмжийн хэрэгслүүдийг бас сургалтынхаа процесст ашиглах ийм зүйлүүд их дутмаг байна гэдэг ийм хүсэлтийг их тавьж байгаа. Та үүн дээр ямар бодлого, арга хэмжээ хэрэгжүүлэхээр төлөвлөж байна вэ 1 дүгээр асуулт.

2 дугаарт энэ жил Хүүхэд харах үйлчилгээний хуулийн хэрэгжилтийн хүрээнд 10000 орчим хүүхдүүд энэ хүүхэд харах үйлчилгээнд хамрагдахаар төлөвлөгдөж байсан. 4 сарын 06-ны байдлаар 6100 орчим хүүхэд бол хамрагдсан. Сая энэ хуулийн үйлчлэлийг 2021 он болгож хойшлуулсантай холбогдуулж энэ хамрагдсан байсан 6000 гаруй хүүхдийг ер нь цаашдаа хаана хүмүүжүүлэх аль сургууль цэцэрлэгт байршуулах ийм төлөвлөгөөтэй байна вэ? Яам дээр энэ талаар судалж хэрэгжүүлэхээр төлөвлөж байгаа тийм ажил байна уу? 

М.Энхболд: - Ж.Батсуурь сайд 80 дугаар  микрофон.

Ж.Батсуурь: - Завхан аймгийн төвийн хувьд ч гэсэн хөдөө сумын хувьд ч гэсэн бидэнд бол сүүлийн үед гаргасан нэлээн тодорхой судалгаа байгаа. Ер нь бол сургууль, цэцэрлэгийн хүртээмж бол харьцангуй өндөр хувьтай байдаг. Хөдөө орон нутагт бол цэцэрлэгт хамрагдалт нэг 70 гаруй хувьтай байдаг нь бол 20 гаруй хувь нь бол яг цэцэрлэгт бүрэн хамрагдах боломжгүй хөдөөгийн нүүдэллэж амьдарч байгаа малчдын хүүхэд тэр тоонд ороод явснаас харьцангуй тийм бага хувь гардаг. 

Тэлмэн суманд бол цэцэрлэг баригдаж байгаа. Цаашдаа бид судалгааны үндсэн дээр ер нь хөдөөгийн бүх аймаг сумын түвшинд барилгыг нь завсарлах шаардлагатай бол завсарлах мөн өргөтгөж хүчин чадлыг нь нэмэгдүүлэх шинээр баригдах шаардлага байгаа бол энэ болгонд анхаарлаа хандуулж өөрөөр хэлбэл 2016-2020 онд Монгол Улсын Засгийн газрын хэрэгжих үйл ажиллагааны хөтөлбөрт тусгагдсан тэр зорилтоо бүрэн хэрэгжүүлж хүүхэд бүрийг цэцэрлэгт хамрагдах боломжтой болгоно.

Ерөнхий боловсролын сургуулиудыг 2 ээлжтэй хичээллэх тийм сургуулийн орон байрны нөхцөлөөр хангахаар ажиллаж байна. Энэ ажлыг бол дөнгөж сая тэр 32 концессын тогтоол гаргаж 32 сургуулийн барилгыг шинээр барихаар ажлыг нь эхлүүлэхээр Засгийн газрын тогтоол гаргасан. Энд бол дандаа 3 ээлжтэй сургуулиудыг хамруулсан байгаа. 

Мөн хөдөөгийн бусад сургууль, цэцэрлэгүүдийг хамруулна. Ер нь тоног төхөөрөмж мөн засварын зардал багцаараа манай салбарын төсөвт бол тодорхой хэмжээний зардал батлагдаж байгаа. Үүгээр засварлах шаардлагатай сургууль, цэцэрлэгүүдийг ээлж дараатайгаар засварлуулах тийм ажлыг бол орон нутгийн удирдлагатай шинэ төсөв батлагдахаар гэрээ байгуулж тусгаж энэ үйлчилгээг сайжруулна. 

Хүүхэд харах үйлчилгээний асуудал бол сургуулийн өмнөх яг боловсрол олгож байгаа манай салбарын хүрээнд хамрагддаггүй. Ер нь бол хүүхэд харах үйлчилгээгээр хамрагдахгүй чөлөөлөгдөж байгаа хүүхдүүдийг бол энэ улсын болон хувийн цэцэрлэгт өөрөөр хэлбэл сургуулийн өмнөх боловсролд хамруулах бүрэн боломжтой. Зарим байршил дээр л жаахан цэцэрлэгийн хүртээмж муу байгаад байгаа болохоос зарим байршил дээр бол цэцэрлэгүүд нь нэлээн олон хувийн цэцэрлэг байдаг, төрийн ч цэцэрлэг байдаг. Хүүхдүүдээ харин хоорондоо булаалдах ийм нөхцөл байдалтай. 

Зарим ор нь сул байж байгаа цэцэрлэгүүд ч Улаанбаатар хотод ч байгаа. Гэхдээ зарим байршил дээр бол цэцэрлэг ер нь Улаанбаатар хотын захиргаатай хамтраад газрыг чөлөөлж байршлууд дээр цэцэрлэг барихаар бол бид ажиллаж байгаа. 

Завхан аймгийн сумууд, Завхан аймгийн төвийн хувьд бол бидний анхаарлын төвд манай судалгаанд бол бүрэн байгаа. 

М.Энхболд: - Д.Дамба-Очир гишүүн асуултаа тавья. 

Д.Дамба-Очир: - Баярлалаа. Тэгэхээр Эрдэнэтийн хувьд бол бас л 3 ээлжээр хичээллэж байгаа. 2017 онд үндсэндээ бол ямар ч хөрөнгө оруулалтууд тавигдахгүй байгаад байгаа шинээр. Тэгэхээр ер нь Эрдэнэт дээр анхаарч сургууль, цэцэрлэгүүд барих гэж байгаа асуудлууд байна уу гэж 1 дүгээрт асуух гэсэн юм.

2 дугаарт тэр хүүхэд харах үйлчилгээ 2017 оны төсөвт бол хэдэн төгрөг тавиад явах хэрэгтэй байгаа юм. Шалгах юмнуудыг нь шалгаад үнэхээр сургуулиуд эд нар үйлчилгээ, цэцэрлэгүүд нь ажиллаж байгаа бол түүнд нь мөнгө тавьж байгаад үүнийг үргэлжлүүлэх нь зүйтэй. Хүүхэд харах үйлчилгээ дээр. Үүн дээр бол та бүхэн 2017 онд бол хөрөнгө мөнгө тавиад явах хэрэгтэй байна гэдгийг хэлэх гэсэн юм.

3 дугаарт нь би нэг юм хэлэх гэж байгаа. Дэлхийн 100 гаруй их дээд сургууль шилдэг их дээд сургуульд Монгол хүүхдүүд нь сурдаг. Төлбөрийг бол төрөөс бас дааж явж ирсэн. Үүн дээр бол ямар ч хөрөнгө мөнгө 2017 онд суугаагүй гэж байгаа. Энэ талаар бас хариулт өгөхгүй юу. 

Багш нар 5 жилд 1 удаа хөдөө орон нутагт ажилладаг багш нар бол 5 жилд 1 удаа бол бас тэтгэмж авдаг. Тэр нь бол миний ойлгож байгаагаар 2017 онд болж байгаа. Тэр 5 жил нь. Үүн дээр 2017 онд бол бас төсөвт бол мөнгө суугаад явах ёстой байх. Энэ талаар бас нэг хэлж өгөхгүй юу. 

2017 оноос ер нь өнгөрсөн 4 жил бол багш нарын цалинг 1 удаа нэмээгүй. Цалинг 1 ч удаа нэмээгүй. Тийм учраас 2017 оноос энэ тэр үе шаттайгаар нэмэх боломж байна уу үгүй юу? Боловсролын яам нь юу гэж харж байгаа юм бэ гэж. МСҮТ-ийн асуудал бас сая бас бид нар орон нутгаар явж байхад бол бас л хэл ам татлаад байна лээ.

Шалгаж дуусаад үнэхээр тэр хүүхдүүд нь байдаг сурч байгаа юм бол түүнийгээ МСҮТ-д сурч байгаа юм бол тэр сурч байгаа газрууд дээр нь бол тэр хүүхдүүд нь бол тэр 70000 гэдгийг нь юм уу тэтгэмжийг нь өгөөд явах юм хэрэгтэй юм. МСҮТ дээр бол санхүүжүүлэх асуудлаа зогсоохгүйгээр 2017 онд аваад яваач гэж би хэлэх гэж байгаа юм.

Энэ талаар бол хэргийг хэрэгжүүлэх гэж юмнууд юу байна? Их, дээд сургуулиудыг босгыг нь өндөр болгоод их, дээд сургуулиудыг бас стандарт тогтоогоод ингээд багасгах талын юмнуудаа энэ тэр ингээд барьж байгаа юм байна уу, үгүй юу Боловсролын яаманд. 

Ер нь бол шинээр бол та нар их, дээд сургуулиудад лиценз өгч байна уу үгүй юу. Ер нь багасгаад явах тийм хэрэгжүүлж байгаа арга хэмжээнүүд байна уу гэж би энэ хэдэн зүйлүүдийг асуух гэсэн юм. Баярлалаа.

М.Энхболд: - 80 дугаар микрофон Ж.Батсуурь сайд.

Ж.Батсуурь: - Д.Дамба-Очир гишүүний асуултад хариулъя. Орхон аймгийн төвд бол 3 ээлжээр хичээллэж байгаа сургууль байгаа. Орхон, Эрдэнэт цогцолбор сургууль 960 хүүхдийн сургууль баригдахаар бэлтгэл ажил хангагдсан. Энэ барилгыг бол БНХАУ-ын буцалтгүй тусламжийн 22 сургууль баригдах хүрээнд энэ нэрээрээ ороод шийдвэр гараад бэлтгэл ажил хангагдаад явж байгаа. 

Тийм учраас би энэ Орхон, Эрдэнэт цогцолбор сургууль 960 гэдэг чинь одоо 1000 хоёр ээлжтэй гээд тооцохоор 2000 шахам хүүхэд суралцах боломжтой ийм цогцолбор сургууль бол ашиглалтад орно. 

Зүгээр тэр МСҮТ мөн хүүхэд харах үйлчилгээний асуудал бол Нийгэм хамгаалал, хөдөлмөрийн яамны эрхлэх асуудлын хүрээнд байдаг. 5 жил тутамд 1 удаа олгох тэр багш нарын тийм 5.2 тэрбум төгрөг ирэх оны төсвийн төсөлд бол туссан байгаа. Тэгэхээр цаашдаа энэ төсвийн төсөл энэ хэвээрээ батлагдах юм бол ирэх онд ашиглалтад орно. Энэ тэтгэмжийг олгох энэ хэвээр нь өөрөөр хэлбэл 5 жил тутамд хөдөө орон нутагт ажиллаж байгаа багш нарт олгох боломжтой гэсэн үг. Баярлалаа.

М.Энхболд: - Я.Содбаатар гишүүн асуултаа тавья.

Я.Содбаатар: - Эхлээд сая бас Д.Дамба-Очир гишүүн асуугаад та хариулсангүй л дээ. Дэлхийн шилдэг 100 сургуульд суралцаж байгаа хүүхдүүдэд бид нар эхний 20-д нь бол мэргэжил харгалзахгүйгээр сүүлийн 80-д бол мэргэжил харгалзаад ингээд сургаж эхэлсэн. Энэ 2017 оноос эхлээд 0 дүнтэй байгаа. Үүн дээр төсөв дээр Боловсролын яам юу гэж бодож байгаа юм бэ?

Одоогоор бол яах вэ урд жилүүдэд олгосон хүүхдүүдэд 11 тэрбум төгрөг тавихаар явж байгаа. Тэгэхээр ер нь энэ хөшүүрэг чинь зүгээр юм биш үү. Бид нар яагаад гэхээр дэлхийн шилдэг их дээд сургуульд орж байгаа 100 шилдэг их дээд сургуульд орж байгаа хүүхэд гэдэг бол арын хаалга байхгүй яг өөрсдийнхөө чадлаар. 

Тийм учраас энэ 11, 12 дугаар ангид сурч байгаа хүүхдэд чинь энэ маш их хөшүүрэг болж байгаа юм. Тэр TOEFL өгдөг, IELTS өгдөг тэд нарын шалгуурыг давах гэж өөрийгөө бэлддэг маш их хүүхдүүдийг бол идэвхжүүлж байгаа тэгээд энэ бодлогоо цаашдаа үргэлжлүүлээд явах дээр Боловсролын яам ямар бодлоготой байгаа вэ тодорхой хэлж өгөөч гэж.

2-т болохоор малчин хүүхдүүдийг заавал 6 настай нь биш оруулахаар хуулийн өөрчлөлт орсон энэ 4 сард. Энэ жилийн байдлаар одоо Монгол Улсын хэмжээнд хэчнээн хүүхэд энэ хүрээнд байна вэ? Энэ гаргасан шийдвэрийг олон түмэнд сурталчлах чиглэлээр арай дутмаг байгаа юм биш үү гэж бодож байгаа. Сая тойрог дээр явж байхад нэлээн олон хүмүүс малчдын хүүхдүүдийг 6-8 настай нь сургуульд уян хатан оруулах асуудлаар танай намын мөрийн хөтөлбөрт орсон хэдийнээс хэрэгжих вэ гэж асуугаад байна лээ. 


Энэ бол энэ жил 4 сард ингээд юунууд нь ороод бид нарын санаачилсан хууль тогтоомжууд нь батлагдаад явсан. Хэрэгжилт нь ямар байгаа юм бэ гэдэг асуудал дээр бас тодорхой санал юу өгөөч гэж.

3-т бол манай энэ Зүүнбаян улаан сумын цэцэрлэг, Бат-Өлзий сумын дунд сургууль Өвөрхангай аймгийн Уянга сумын цэцэрлэг гээд энэ дээврээс нь ус гоожиж байна. Нэг ёсны хавтгай дээвэртэй барьсан. Ялангуяа манай хангайн сумуудад бол энэ хавтгай дээвэр ер нь зохимжгүй юм байна гэж бодоод байгаа юм. 

Цаашдаа энэ нэгдсэн байдлаар энэ сургууль, цэцэрлэгүүдийн дээврийг шувуун дээвэртэй болгох энэ юмыг шийдэж болохгүй юу. Жишээ нь таны Боловсролын сайдын багц дээр бол их засварын мөнгө нэлээн хэдэн тэрбум бий л дээ. Тэгээд үүнийгээ ингээд энд тэнд ингээд цоохордож яаж байснаас ерөөсөө энэ хөдөө орон нутагт байж байгаа энэ цэцэрлэг, сургуулиудын дээврийн асуудлыг 1 удаа шийднэ гэдэг юм уу ийм цогц байдлаар шийдэж болох уу?

Ер нь энэ талаар танай дээр яг судалгаа өнөөдөр ажиллаж байгаа сургууль цэцэрлэгээс хэд нь ус нь дээврээс гоожсон үүнээс болоод барилгын чанар мууддаг. Үүнээс болоод хэл ам гардаг. Одоо манайд зарим нь бол танхим нь хичээллэх аргагүй болсон байгаа л даа. 

Тэгэхээр үүнийг нэг нэгдсэн ийм стандарт гаргаад ийм хэмжээний төсөв мөнгөтэй гээд тэгээд үүнийг нэгдсэн байдлаар ингээд зохицуулаад бүгдийг нь шувуун дээвэртэй, нуруутай дээвэртэй болгох ийм одоо чиглэлээр нэгдсэн стандарт гаргаад төсөв мөнгийг нь тооцсон. Тэгэхгүй бол тусад нь зураг хийнэ гэхээр дахиад л нэг зургийн ажил болох юм. 

Дээврийн янзлуулна гээд дахиад л зураг гээд хэдэн төгрөг гарах юм. Тэгэхээр нөгөө нэг бид нар 320, 640, 900 хэд гээд ингээд нэгдсэн зураг байдаг шиг нэгдсэн ийм зурагтай болгоод ингээд энэ дээврийн асуудлыг ер нь нэг мөр шийдвэрлэх талаар ингэж цогц арга хэмжээ … /минут дуусав/

М.Энхболд: - Би энэ хүрэлцэн ирсэн зочдыг танилцуулъя. Улсын Их Хурлын гишүүн Ш.Раднаасэдийн урилгаар аймаг, нийслэлийн мэргэжлийн хяналтын газрын албан хаагчдын төлөөлөл Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд ажлын амжилт, сайн сайхан бүхнийг хүсэн ерөөе. 

80 дугаар микрофон Ж.Батсуурь сайд асуултад хариулъя. 

Ж.Батсуурь: - Баярлалаа. Эрхэм гишүүн Я.Содбаатар гишүүний асуултад хариулъя. Шилдэг 100 гэдэг сургуульд төсвөөс сургалтын төрийн сангаас мөнгийг нь хариуцаад өөрөөр хэлбэл төлбөрийг нь хийгээд сургаж байсан. Үүнийг цааш нь үргэлжлүүлэх шаардлагатай гэж хэлж байгаа таны саналтай санал нэг байна.

Манай яамны хувьд Сангийн яаманд улсын төсөвт төсөл боловсруулаад өгөхдөө бол саналаа өгсөн. Зүгээр энэ жилийн эдийн засгийн нөхцөл, хүндрэл нөхцөл байдлаас шалтгаалаад бол энэ онд өөрөөр хэлбэл 2017 онд дахиж шинээр хүүхэд явуулах мөнгө бол батлагдаагүй, ороогүй байгаа. 

6 наснаас малчдын хүүхдийг 6 биш 7, 8 настайд нь элсүүлэх хууль эрх зүйн орчин бол өөрөөр хэлбэл шийдэгдсэн байгаа. Энэ нь ерөнхий Боловсролын тухай хуульд тусгагдсан. Зүгээр энэ онд сая энэ хичээлийн шинэ жил эхлэхэд бол 700 гаруй хүүхэд 6 нас хүрсэн боловч сургуульд хамрагдаагүй байна гэсэн мэдээ улсын хэмжээгээр бид авсан.

Тэгэхээр энэ хууль хэрэгжиж байгаа. Гэхдээ зүгээр ер нь бол 1 дүгээр ангид зарим нь 6 настай, зарим 7 настай, зарим нь 8 настай орж ирэх юм бол одоо 12 ангиа 20 настай төгсөнө. Тэгэхээр намайг бас бэлтгэл ажил ханга энэ тэр гэж шаардаж байгаа. 20-той эмэгтэй хүүхэд сургууль төгсөхдөө 20-той залуу ч гэсэн сургууль төгсөхөд бол одоо тэнд гэр бүл болох нөхцөл бүрдүүлэхгүй бол өөр бэлтгэл ажлууд байхгүй. Хууль эрх зүйн орчин бол бүрдсэн байгаа. 

Дээврээс ус гоожоод байна гэж энэ манай салбар бол ер нь улсын хэмжээгээр суманд байгаа 10-аад барилгын 7, 8 нь манай салбарын, нийт улсын хэмжээгээр 6000 гаруй барилга объектын тоогоор яривал. Энэ болгоныг дээврийг нь шувуу нөгөө нуруутай болгоно гэвэл энэ тоо томшгүй улсын нэг жилийн төсөв ч бараг хүрэхгүй байх. Тэгэхээр энэ бол маш их зардал гарна. Зүгээр барилгын материал болон барилгын хөгжил дэвшлээс шалтгаалаад хавтгай дээвэртэй барилаа ч гэсэн дээврийн материал маш их сайжирсан. 

Зүгээр барилгачдын ур чадвараас ур чадвар нь ч гэсэн сайжирсан. Тийм учраас одоо баригдаж байгаа барилгууд бол ус гоожихооргүй дээврийг хийж болох байх. Зүгээр хуучин барилгуудыг завсарлахдаа дандаа ийм шувуун нуруутай гэж ярьдаг. Тийм хэмжээгээр болгох юм бол маш их зардал, дээрээс нь бол зураг төсөвгүйгээр түүнийг хийх боломжгүй. Тийм учраас энэ бол нэгдсэн тийм арга хэмжээ. Манайд байгаа засварын хэдхэн төгрөг бол огт хүрэхгүй жилдээ бол 10.5 тэрбум төгрөг. Тэгээд энэ боловсрол, соёл, сургууль, дотуур байр, цэцэрлэг, соёлын төв гээд ингээд явах юм бол түрүүний миний хэлдэг 6000 гаруй барилгын бараг 3000 гаруй нь бол нөхцөл байдал ихээхэн хэмжээний томоохон засвар үйлчилгээ хийх шаардлагатай байгаа ийм барилгууд байгаа. 

Үүнд бол үндсэндээ манай дээр ирсэн санал хүсэлт зарим баримжаа тооцоогоор бол их наяд шахам төгрөг шаардлагатай байгаа. Зүгээр 1960, 1970, 1950 оны барилгууд энэ тэрийг бол хуучирсан гээд одоо мэргэжлийн хяналтын байгууллагаас нураах шийдвэр бидэнтэй үзэж харалгүйгээр гаргасан байдаг. Гэхдээ энэ барилгуудыг бол бас дорвитойхон их завсар хийх юм бол шинэ барилга барихаас хамаагүй зардал хэмнэх боломжтой.

Тийм учраас энэ засварын зардлын төсвийн хөрөнгийг нэмэгдүүлэх юм бол бид энэ барилгуудыг бол ээлж дараатай засвар хийгээд ингээд явах боломжтой. 

М.Энхболд: - Ц.Цогзолмаа гишүүн. 

Ц.Цогзолмаа: - Монгол Улсын боловсролын салбар гэдэг бол ер нь бас хөгжлийн хувьд маш их чухал үүрэгтэй салбар. Тийм учраас энэ салбар ирээдүйн хөгжилд өмнө нь хэрэгжүүлээд явж байсан боловсролын салбарын шинэчлэлийн бодлогуудаас ялгагдах гэдэг юм уу онцлог ямар шинэчлэлийн бодлого барих гэж байна вэ? Сургуулиас өмнөх боловсрол дээр, бага, дунд боловсрол дээрээ. МСҮТ-ийг яах гэж байна. Их дээд сургуулиудын ерөнхийдөө нэг тийм урсгалаар боловсролын салбар маань явж байгаа. Гарч ирсэн сайдууд маань юу гэдэг юм гаднын туршлага гэдэг нэрээр Монгол Улсын хөрсөнд буугаагүй Монгол хүүхдийн бас онцлогт тохироогүй янз бүрийн бодлогыг нэлээн тийм туршилтын байдлаар энэ салбараар үндсэндээ л одоо тоглож байна гэж эцэг, эхчүүд бол үзэж шүүмжлэлтэй ханддаг. 

Тэгэхээр энэ чиглэл дээр дараагийн бүх үйл ажиллагаа бол энэ бодлого концепцитэй уялдаж явах ёстой.  Энэ чиглэл дээр яах гэж байна вэ? Энэ дотор би бол тодруулаад хэлэхэд тэр хүүхэд харах үйлчилгээг сая асуухаар Нийгмийн хамгааллын яамных гээд ингээд л нэг хэлж байна. 

Тэгэхээр зүгээр яах вэ нэг талаад Нийгмийн хамгаалал, хөдөлмөрийн яамнаас ажлын байрыг олгох зорилго нь явж байгаа боловч цаад талдаа гол нь объект нь тэр хүүхэд маань энэ хүүхэд харах үйлчилгээний ард талд мэргэжлийн бус бэлтгэгдээгүй яг одоо сургуулиас өмнөх насны боловсролын хэмжээнд тэр 24 цаг юм уу 6 цагийн туршид эцэг, эхийг нь орлох хэмжээнд багшлах эрхээр хангагдсан тийм лицензтэй хүмүүс ажиллах ёстой байтал зүгээр ажлын байр, ажилгүй хүнээр харуулах гэж байна гэдэг нэрээр face-book, twitter-ээр бид нар харсан шүү дээ. Хүүхэд хохирсон зодсон хүүхдэд эм өгөөд унтуулсан гээд энэ эрсдэлийг энэ Боловсролын яам яаж уялдаж хянах гэж байгаа юм бэ гэдэг асуудлаа ярихгүй бол энэ маань нэг талдаа нийгэмд хэрэгцээтэй боловч нөгөө талдаа яг тэр боловсролын хяналт талаасаа энэ бол асуудалтай байгаа юм. Үүнийг асуумаар байна.

3 дугаарт миний асуудал юу вэ гэхээр Улаанбаатар хөдөө орон нутаг хоёр дээр сургууль, цэцэрлэгийн хүрэлцээний асуудал дээр уян хатан бодлогыг яам ер нь онцгойлон анхаараач. Хөдөөд сургууль нь хүүхэдгүй байж байхад Улаанбаатар хот чинь хүн ам нягтаршилтай холбоотой хүүхдүүд нь багтахгүй байгаа. Тэгэхээр хөдөө орон нутагт сургууль төлөвлөж барьдгаа болиоч. Улаанбаатар хотод бариач гэдэг энэ зүйлийг нэлээн мэдрэмжтэй зөв байдлаар яамаар байна.

Тэгэхээр Улаанбаатар хотын үгүй ээ байдал ерөөсөө л тийм байгаа шүү дээ. Сургууль нь хүүхэдгүй байж байгаа. Тэгэхэд Улаанбаатар хотод сургууль хэрэгтэй л байж байгаа. Тэгэхээр Улаанбаатар хотын дахин төлөвлөлтийн асуудлыг би ганцхан гэр хорооллын барилгажуулах асуудал гэж бодохгүй байгаа байхгүй. 

Одоо энэ хуучин мэргэжлийн хяналтын байгууллагаас дүгнэлт нь гарсан энэ муу одоо ачаалал хэтэрсэн актлагдсан байгаа барилгуудыг хэзээ дахин төлөвлөлтөөр төлөвлөөд шинэ цэцэрлэг сургууль орон тоог нь нэмэгдүүлэх … /минут дуусав/

М.Энхболд: - 1 минут байхгүй. Ж.Батсуурь сайд. Н.Номтойбаяр сайд нэмж хариулах уу тийм ээ? Эхлээд Ж.Батсуурь сайд хариулъя.

Ж.Батсуурь: - Хүүхэд харах үйлчилгээний талаар манай хоёр яамны хамтарсан ажлын хэсэг гараад ажиллаж байгаа. Энэ асуудал дээр энэ шалгалтын үр дүнгээр тодорхой хоёр яам хамтарч тодорхой бодлого гаргаж хэрэгжүүлнэ. 

Би бас тантай санал нэг байна эрхэм гишүүнээ. Хөдөө орон нутагт бол сургууль цэцэрлэгийн хүртээмж харьцангуй бас боломжийн түвшинд очсон. 2000 хүүхэдтэй хүн амтай сум ямар ч байсан цэцэрлэгтэй, сургуультай байгаа. Улаанбаатар хотод бол 5000, 6000, 10000 хүн амтай хороо цэцэрлэггүй, сургуульгүй жишээ бол нэлээн хэд байгаа. 

Бид тодорхой судалгаа тооцоо тэр битгий хэл бид Улаанбаатар хотын дүүргүүдийг гол одоо төвийн томоохон дүүргүүдийг газрын зураг хороодын байршлыг нь хүртэл одоо гаргаж аваад ингээд одоо сургууль цэцэрлэгийн байршлыг яаж шийдэх вэ, хүн амын нягтрал хаана байна сургууль, цэцэрлэгийн хүрэлцээ хаана шаардлагатай байна гээд ингээд судалгаа тооцооны үндсэн дээр хандаж байгаа. 

Сая 10 дугаар сарын 11-ний Засгийн газрын хуралдаанаар шийдвэрлэсэн концессын гэрээгээр 2017 онд баригдах 32 сургуулийн жагсаалтыг баталсан. Үүний 3  нь бол хөдөө орон нутагт. 29 нь бол Улаанбаатар хотод байгаа. 

Тийм учраас бид бол хаана сургууль, цэцэрлэгийн шаардлага хэрэгцээ шаардлага байна тэнд нь тэр байршилд нь бүр одоо аймгийн төвүүд бол аль багт нь Улаанбаатар хотод бол аль дүүргийн, аль хороонд гээд маш нарийн тооцоо судалгаатай бид ажиллаж байгаа.

Энэ баригдаж байгаа сургуулиудын одоо 6 нь бол жишээлбэл 1, 2, 3, 4, 5, 6, 7 нь бол Сонгинохайрхан дүүрэгт баригдахаар 9 нь Сонгинохайрхан дүүрэгт энэ концессын гэрээний тогтоолоор баригдахаар төлөвлөгдсөн сургуулийн 9 нь Сонгинохайрхан дүүрэгт байх жишээтэй. Улаанбаатар хотод бол хамгийн хүндрэл бэрхшээлтэй байгаа Сонгинохайрхан, Баянзүрх дүүргүүд бидэн дээр бол судалгаа тооцоогоор байгаа. 

Үүнийгээ бид Улаанбаатар хотын зохис байгууллагуудтай хамтраад ингээд шийдвэрлэж байгаа. Баянзүрх дүүрэгт жишээлбэл 29 сургуулиас 7 нь бол Баянзүрх дүүрэгт баригдахаар шийдвэрлэсэн. Одоо удахгүй дахин концессын асуудлыг оруулж цаашид хаана сургууль, цэцэрлэгийг байршуулах шаардлагатай байна вэ гэж бид энэ 2017 онд үндсэндээ баригдах ёстой сургууль цэцэрлэгийн байршлыг тогтоогоод асуудлыг нь шийдвэрлэхгүй бол 2020 он гэхэд энэ Засгийн газрын үйл ажиллагааны хөтөлбөрт тусгагдсан хүүхэд бүрийг сургууль, цэцэрлэгт 2 ээлжээр сургуулиудыг ажиллуулна гэсэн мөрийн хөтөлбөрийнхөө зорилтыг хэрэгжүүлж чадахгүй.

Ийм учраас бид бол одоо ингээд хугацааныхаа эхэнд шийдвэрлээд газрыг нь бий болгоод бэлтгэл ажлыг нь хангаад ингээд концесс болон гадаадын бусад донор орнуудын зээл тусламж, Азийн хөгжлийн банк, Дэлхийн банкны хөрөнгө оруулалтуудаар Япон, Хятадын Засгийн газар ч бас нэлээн хэдэн сургууль, цэцэрлэг барьж өгөхөөр тохирсон зүйлүүд байгаа. Энэ болгонд хуваарилж, хийж хэрэгжүүлэх ажлыг эхлүүлэхээр бид ажиллаж байгаа.

М.Энхболд: - Н.Номтойбаяр сайдын микрофоныг өгье. Асуултад хариулъя. 

Н.Номтойбаяр: - Я.Содбаатар гишүүн, Ц.Цогзолмаа гишүүний асуултад хариулъя. Надад 2 асуулт ирсэн. 1-т хүүхэд харах үйлчилгээтэй холбоотой. Хүүхэд харах үйлчилгээний нийтлэг стандарт болох MNS 6540 стандартын дагуу чухам хэр стандарт мөрдөгдөж байна вэ шалгалтыг оруулсан. Одоогийн байдлаар 29 хүүхэд харах үйлчилгээнд шалгалт ороод байна. 

Урьдчилсан байдлаар ямархуу дүгнэлт гарч байна гэхээр стандарт бол мөрдөгдөхгүй байна. Үнэхээр цэцэрлэгийн түвшинд стандартад хүрээгүй байгууллагууд  хүүхэд харах үйлчилгээ рүү шилжсэнээрээ одоо зарим сургуулиуд хүүхэд харах үйлчилгээний төвүүд дээр бол үнэхээр сайн талууд бас ажиглагдаж байна. Саар ч зүйлүүд бас байна. 

Саар нь жишээлбэл тухайн одоо байшин, барилгын одоо стандарт халаалт дулааны асуудал, цэвэр аюулгүй орчин. Нэг сургууль гэхэд бараг хүүхэд харах үйлчилгээний төв нь золбин нохойныхоо цугладаг хэсэгтэй бараг нийлсэн байх жишээтэй. 

Хоолны хувьд бол бас нэлээн ноцтой асуудлууд бас гарч ирж байна. Хүүхэд харагчдад тавигддаг шаардлагууд бол бас төдийлөн хангагдахгүй байна. Тэгэхээр одоо тэр MNS 6540 стандарт бол ерөөсөө хүрэхгүй байна.

Энд нэг зарчмын хэд хэдэн асуудлууд гарч ирж байгаа. Ер нь зүгээр гишүүдийн дунд ийм нэг буруу ойлголт яваад байх шиг байна. Хүүхэд харах үйлчилгээг зогсоох уу, эсхүл үргэлжлүүлэх үү гэдэг. Ер нь үргэлжлүүлнэ гэсэн байр суурьтай байгаа. Энэ бас нөгөө талдаа нэгэнт цэцэрлэгийн хэрэгцээ хангагдахгүй байгаа 40 орчим хувиа хасахтай байгаа нь хүүхэд харах үйлчилгээг дэмжинэ. 

Үүний дэмжихийн хажуугаар бас ажлын байр бий болоод байгаа. Энэ боловсролын салбарт ажиллаж байгаад тэтгэвэртэй гарсан хүмүүсийн бас үргэлжлүүлж ажиллуулах, өрх толгойлсон эмэгтэйчүүд гэх мэт ажил хөдөлмөр эрхлэхэд хүндрэл бэрхшээлтэй иргэдийг ажлын байраар хангахад бол бас их дөхөмтэй. 

Гагцхүү зөв болох хэрэгтэй байгаа юм. Зөв болгоё гэвэл бидэнд 2 сонголт гарч ирнэ. Одоо MNS 6540 стандартад нийцүүлэх үү, эсхүл сургуулийн өмнөх Боловсролын тухай хуульд байгаа тэр хувилбарт цэцэрлэг гээд хэд хэдэн төрлийн цэцэрлэгийн стандартад шууд аваачих уу. Яг одоо байгаагаар бол хүүхдийн баталгаа ямар ч талаар бас хангагдахгүй талууд бас байгаа. 

Ганц нэг санхүүгийн зөрчлүүд юу вэ гэхээр хийсвэр бичилт хийдэг, түүгээр хувьсах зардал болох сар болгон 113000 төгрөгийг авдаг гэх мэт асуудлууд бол байна.

Тэгээд ажлын хэсгийн дүгнэлт бол гарна. Дүгнэлтийг би урьдчилаад хэлэхэд бол үүнийг ер нь үргэлжлүүлье. Үргэлжлүүлэхдээ энэ стандартыг 1-т 100 хувь хэрэгжүүлье. Хэрэв Их Хурлын гишүүд үүнийг хуульд нэмэлт, өөрчлөлт оруулаад сургуулийн өмнөх Боловсролын тухай хуультай нийцүүлье гэвэл тэгвэл энэ зарчмын хувьд боловсролын асуудал болж ирнэ. 

Манай яамд харьяалагдахгүй асуудал болж ирнэ. Тэгэхээр ийм байна.

2-т гэхээр МСҮТ-тэй холбоотой асуудал. Одоогийн байдлаар 24 МСҮТ-т шалгалт оруулаад байна. Үүнтэй холбогдуулаад хувьсах зардал болох 1 хүүхэд жилд 560000 төгрөг өгдөг. 70000 гээд олон асуудлууд байна. Нэг ноцтой асуудал нь юу гэхээр сургууль олдохгүй байна. Сургууль байхгүй. Тэгсэн мөртөө мөнгө авсан. Хүүхдүүд нь байхгүй. Бичилтээр бичигдээд явдаг. Иймэрхүү олон асуудлууд бас гарч ирж байна.

Мөнгөө бол аваад байдаг. Сургууль нь байдаггүй. Хайгаад олдоггүй. Ирэх долоо хоногт бол цагдаагийн байгууллагад хандаж байгаа. Ийм асуудлууд байна. 

М.Энхболд: - Зочин танилцуулъя. Улсын Их Хурлын гишүүн Ш.Раднаасэдийн урилгаар Мэргэжлийн хяналтын ерөнхий газрын албан хаагчид, ахмад ажилтны төлөөлөл Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд Улсын Их Хурлын нэрийн өмнөөс болон хувиасаа ажлын амжилт сайн сайхан бүхнийг хүсэн ерөөе. 

Г.Тэмүүлэн гишүүн асуултаа асууя. 

Г.Тэмүүлэн: - Баярлалаа. Би хөдөөгийн багш нарын цалингийн нэмэгдэл, илүү цагийн хөлсний асуудлаар 2 зарчмын асуудлыг хөндөж тавих гэж байгаа юм. Сая Улсын Их Хурлын чуулганы завсарлаагаар миний бие бас аймгийнхаа сумын сургууль, цэцэрлэгийн үйл ажиллагаатай нь газар дээр нь очиж танилцлаа. 

Тэгээд багш нартайгаа уулзаж ярилцлаа, санаа бодлыг нь сонслоо. Манай багш нарын зүгээр хэд  хэдэн асуудлыг бас уламжилж шийдвэрлэж өгөхийг бол хүссэн байгаа. 

1 дүгээрт бол сургуулийн багш нар сургуулийн улирлын амралт, хүүхэдтэй ажиллаагүй цаг хугацаанд нь цалингийн болон мэргэжлийн зэргийн нэмэгдэл олгох эрх зүйн зохицуулалтыг бий болгооч гэж хүссэн байгаад байгаа юм. 

Багш нар маань хичээлтэй хугацаа нь 9 сард байдаг. Хавар, намар, өвлийн амралтаар 7 хоног, 14 хоног гээд 45 хоногт бол сургуулийн амралт болж байгаа. Тэгэхээр энэ хугацаанд 90 дүгээр тогтоолын хөдөөгийн нэмэгдэл, зэргийн нэмэгдэл бол авдаггүй юм. 

Гэтэл багш нар маань сургуулийн амралтын хугацаанд байнга хичээлийн бэлтгэлээ бүрэн хангаад ажиллаж байдаг. Энэ цаг хугацаанд нь цалингийн болон мэргэжлийн зэргийн нэмэгдэл олгох эрх зүйн зохицуулалтыг бол бий болгооч гэсэн байгаа. 

2 дугаарт энэ манай цэцэрлэгийн багш нар Хөдөлмөрийн тухай хуульд заасны дагуу илүү цагийн хөлс олгох эрх зүйн зохицуулалт нөхцөлийг бүрдүүлж өгөөч гэж хүссэн байгаад байгаа юм. Та бүхэн маань бүгдээрээ мэдэж байгаа. Өглөө багш нар маань яадаг вэ гэхээр өглөө 7-оос орой 18 цаг хүртэл гээд доод тал нь 1-2 цагийг илүү цаг ажиллаж байгаа. 

Уг нь бол 2009 оноос хойш сургуулийн өмнөх боловсролын байгууллагын 1 бүлэгт 2 цагийн илүү хөлс олгож ирсэн. Гэтэл сүүлийн жилүүдэд яасан бэ гэхээр шинэ цэцэрлэг барина, төсөв мөнгө хүрэлцэхгүй гээд ерөөсөө  энэ илүү цагийн хөлс олгохоо болиод байгаа юм. Зөвхөн 1 аймагт гэхэд сүүлийн 2015, 2016 онд 2 жил илүү цагийн хөлс багш нар маань аваагүй байгаа шүү. 

Энэ бол их том асуудал биш. Тэгэхээр өнөөдөр эрх зүйн талаасаа та нар маань анхаарах асуудал ерөөсөө ямар нэг энэ цэцэрлэгийн багш нарын илүү цагийн хөлстэй холбоотой ямар нэг баримтлах дүрэм журам бол байхгүй байгаа шүү. Багш нарын эрх ашиг бол үүн дээр хөндөгдөөд хаягдаад яваад байна. 

Энэ хоёр асуудлыг бол манай хөдөөгийн сумдын бүх сургууль, цэцэрлэгийн багш нар маань бол бас дуу нэгтэй энэ асуудлыг бол тавьсан байгаа гэдгийг та бүхэндээ бас хэлэх байна. 

Нэг талаасаа  хөдөөгийн багш нарын хөдөлмөрлөх орчин нөхцөл бол тийм сайн биш. Ажиллах орчин сайн биш. Халуун, хүйтэйн зуухтай зуухгүй дээрээс нь ажлын ачаалал өндөр байдаг. Нэг багш 30-50 хүүхэдтэй ажилладаг. 5-6 ангид орлоо гэхэд өдөртөө 150-300 хүүхэдтэй бол ийм нүүр тулах бол тийм нөхцөл байдал ч үүсэж байгаа.

Нөгөө талаасаа бид нар энэ боловсролын хүртээмжийг нэгэн жигд хөгжүүлэх хот хөдөө гэх ялгааг байхгүй болгоё гэвэл бид нар бол шинэчлэлийг бол бас эндээс эхлэх ёстой. Багш нарын амьжиргааг дэмжих ёстой. Орлогыг нь нэмэгдүүлэх орон нутагтаа ажиллаж хөдөлмөрлөх нөхцөлийг нь бол сайжруулах ёстой гэдэг асуудал байгаа.

Тэгээд хөдөөгийн багш нарын хөдөлмөрийг төр засаг маань бас зөв үнэлдэг болох шаардлагатай байна. Та нар маань багш нарын маань энэ нэмэгдэл илүү цагийн хөлсийг бол олгох талаас нь бол эрх зүйн орчныг нь бас бүрдүүлэх талаас нь ажиллаарай гэдэг бол хүсэлтийг бас тавьж байна. Баярлалаа.

М.Энхболд: - 80 дугаар микрофон Ж.Батсуурь сайд.

Ж.Батсуурь: - Баярлалаа. Г.Тэмүүлэн гишүүний асуултад хариулъя. Тэгэхээр цэцэрлэгт багш болгонд өдөр бүр 2 цагийн илүү цагийн хөлс бодоод улсын хэмжээгээр 4.8 төгрөг бол хөдөө орон нутаг, Улаанбаатар хотын цэцэрлэгийн багш нарт бол олгогдож байгаа. Өдөр бүр ажлын өдөр бүр 2 цагаар тооцоод ингээд нэмэгдэл, зүгээр зарим цэцэрлэгийн менежерүүд энэ тэрээс шалтгаалаад хүрэхгүй байна гэсэн шалтгаанаар бас нэг хаа нэг хасдаг тийм тохиолдол байж магадгүй. 

Ер нь бол улсын хэмжээгээр өдөр бүр 2 цагаар нэмэгдүүлж олгож байгаа. Цалин бол 2010 онд 12 хувь, 2012 онд 55 хувь, 2014 онд 15 хувь гээд ер нь бол нэмэгдэхийн хувьд бол нэмэгдсэн. Харин багш нарыг зуны амралтын үеэр хүүхэд амарч байгаа жилд 3 удаа улирлын амралтууд байгаа. Энэ үеэр нь бол багш нарт янз бүрийн нэмэгдлийг бол өгдөггүй нь үнэн.

Тэгэхээр үүнийг нэгэнт хичээлээ заахгүй байгаа зүгээр одоо бусад бэлтгэл ажил сургууль дээрээ бусад бэлтгэл ажил хичээлийн заах, хичээлийн бэлтгэл ажилтай холбоотой ажил хийдэг учраас бол янз бүрийн тэр нэмэгдлүүдийг нь бол олгодоггүй нь үнэн. 

Гэхдээ үүнийг судалж цаашдаа олгох шаардлага байна уу үгүй юу гэдгийг олгоё. Зүгээр хөдөөгийн багш нарт бол 5 жилийн нэмэгдлийг жил тутам олгож байгаа. За би түрүүн эрхэм гишүүн Ц.Цогзолмаа гишүүний асуултад бая яг хариулах гэж байсан чинь яасан. Өөр тийш нь шилжлээ. 

Тэгээд сургуулийн өмнөх боловсрол, ерөнхий боловсролын сургуульд бол ямар хөтөлбөр хэрэгжих юм бэ гэж. Энэ Боловсролын тухай хуульд бол маш тодорхой заасан байгаа. Стандарт байх ёстой. Сургуулийн өмнөх боловсролын стандарт, ерөнхий боловсролын сургуулийн стандарт гэж. Үүнийг манай яах боловсруулаад Стандартчилал тохирлын үнэлгээний тухай хуулийн дагуу батлуулаад, хэрэгжүүлэх учиртай. 

Ийм тогтолцоо бол явж байсан. Харин сүүлийн жилүүдэд бол сургуулийн өмнөх бага боловсролд нэг цөм хөтөлбөр гэдэг юм оруулж ирээд сая сүүлийн 3 жилийн дотор 3, 4 бага боловсролын цөм хөтөлбөр, дунд боловсролын, сургуулийн өмнөх боловсролын цөм хөтөлбөр гээд хамгийн сүүлийнх нь ахлах ангийн цөм хөтөлбөр гэдэг юмыг бол сая 2016 оны 7 сард нэг тийм цөм хөтөлбөр 7 сарын 03-ны тушаалаар баталсан байх жишээтэй. 

Тэгээд энэ бол бэлтгэл ажил хангагдаагүй. Олон улсын бас одоо мөрдөж байгаа тэр стандарт энэ тэрийг зөрсөн олон зүйл байгаа. Бид судалгаа шинжилгээний ажил ажлын хэсэг гаргаад ажиллаж байна. Ингээд энэ Боловсролын хуульд байгаа стандартыг боловсруулж мөрдүүлэх ажилдаа орно. Энэ бол олон шинэ шинэлэг зүйл ерөөсөө байхгүй. 

Манай ерөнхий боловсролын бүрэн дунд сургуулийг төгссөн хүүхэд 12 дугаар ангиа төгсөөд стандартын дагуу дэлхий нийтийн ерөнхий боловсролын 12 дугаар анги төгссөн хүүхэд болгонтой аль ч улс оронд суралцах тийм хэмжээний боловсрол, хүмүүжил төлөвшил ялангуяа тийм төрлийн бүх хичээлүүдийг яг заах цагийн агуулга хөтөлбөрийн дагуу адил тэгш үзэж судалсан. 

Харин багш нар бол тэр хөтөлбөрөө хүүхдүүдэд хэр зэрэг эзэмшүүлж байна. Бүх хүүхдэд бас нэлээн боломжийн түвшинд эзэмшүүлж чадаж байна уу үгүй юу гэдэг асуудал бол тусдаа боловсролын чанарын асуудал болж байгаа.

Тийм учраас энэ стандартыг мөрдөж энэ хуулийнхаа дагуу ажлаа зохион байгуулна.

М.Энхболд: - С.Чинзориг гишүүн асуултаа тавья.

С.Чинзориг: - Ж.Батсуурь сайдаас 2, 3 асуулт асууя. Ер нь бид сүүлийн жил хүүхдүүдийг эрдэм номтой хүн болгож хүмүүжүүлнэ гээд баахан ярьсан. Нөгөө талдаа зөв хүмүүжил төлөвшилттэй, эх оронч үзэл бодолтой, ахмадаа хүндэтгэдэг, зан заншил уламжлалаа бас мэддэг тийм зөв хүн одоо болгож хүмүүжүүлэх асуудал маш их орхигдсон. Тийм учраас хүүхдүүдийг эрдэм номтой хүн болгохын зэрэгцээгээр зөв Монгол ухаантай, ийм иргэн төлөвшүүлэх зөв хүмүүжил төлөвшилттэй Монгол хүн болгож хүмүүжүүлэх талаар энэ хичээлийн хөтөлбөр агуулгад ямар чиглэлээр одоо өөрчлөлтүүд оруулах юм бэ, ажиллаж байна вэ 1 дэх асуудал. 

2 дахь асуудал ер нь хүүхдийн хүмүүжил сурлагын ажилд манай эцэг, эхчүүд ч гэсэн бас оролцоо маш их үнэхээр туйлын хангалтгүй байна. Ер нь бол хүүхдийнхээ хувь заяаг бид нар бид ч гэсэн адилхан сургууль багш нарт даатгаад л хаядаг. Багш нараас бүх юмыг нь нэхээд байдаг. Хүмүүжил сурлагын чанарыг. Тэгэхээр энд бол эцэг, эхчүүдийн оролцоог нэмэгдүүлэх талаар манай Боловсролын сайд ямар зарчмын томоохон шинэлэг зүйл хийх гэж байна вэ гэж нэг асуудал. 

2 дахь асуудал манай Өвөрхангай аймагтай холбоотой Есөнзүйл сумын бага сургуулийн өргөтгөлийн барилгыг үндсэндээ санхүүжилт аваад дууссан ингээд ашиглалтад хүлээлгэж авдаггүй. Ашиглалтад оруулдаггүй үйл ажиллагааг нь эхлүүлдэггүй. Энэ сургуулийн асуудлыг та нэг ойрын хугацаанд судалж үзээд яаралтай шийдэх ийм боломж байна уу, үгүй юу?

2 дахь асуудал манай Арвайхээр сумын Мэргэд цогцолбор сургуулийн барилгын ажлыг 3 жил эхлээд бол 3 жил болж байгаа. Энэ ажлыг ирэх онд бүрэн санхүүжилтийг өгөөд дуусгах тийм боломж байна уу, үгүй юу. Мөн Хужирт сумын сургуулийн Хужирт сумын цэцэрлэгийн бас санхүүжилттэй холбоотой асуудал. Үүнийг ирэх онд санхүүжилтийг нь дутууг нь өгөөд бүрэн ашиглалтад оруулаад дуусгах ийм боломж байна уу гэсэн ийм асуулт байна. 

Дараагийн асуудал ер нь дотуур байрны хүртээмжийг нэмэгдүүлэх талаар яам ямар бодлого баримталж байна вэ? Дотуур байрны гал тогооны шинэчлэлийг тоног төхөөрөмжийг шинэчлэх талаар ямар бодлого баримталж байна. Би бол гал тогооны тоног төхөөрөмжийг шинэчлэх замаар энэ үдийн цай хөтөлбөрийг аж ахуйн нэгж байгууллагуудаар биш өөрсдөө сургууль дотуур байрныхаа хүч бололцоогоор явуулах ийм боломжтой гэж бодоод байдаг юм. 

Энэ талаар ямар бодлого баримталж байгаа юм бэ? Төгсгөлд нь Н.Номтойбаяр сайд та хоёр сайдаас асуухад энэ их дээд сургууль болоод, МСҮТ-дэд хөдөлмөрийн зах зээлтэй уялдуулсан эрэлтийг тулгуурласан одоо ийм элсэлт авдаг талаар манай хоёр яам хамтарч ажиллаж байна уу үгүй юу. МСҮТ-ийн багш нарыг сургах, ур чадварыг дээшлүүлэх талаар хоёр яамнаас ямар хамтарч ажил хийж байна вэ? 

Н.Номтойбаяр сайдаас энэ гадуур яригдаад байх юм. МСҮТ-дэд өгдөг хувьсах зардал бууруулсан. 70000-тай холбоотой асуудал маш ихээр асуудлууд байгаа. Эдгээр асуудлыг яаж цаашдаа шийдэх гэж байгаа юм бэ гэсэн ийм хэдэн асуултад хариулт авъя. 

М.Энхболд: - Эхлээд хэн нь хариулах вэ? Н.Номтойбаяр сайд, дараа нь, за Н.Номтойбаяр сайд.

Н.Номтойбаяр: - Түрүүний хариулж байсан байдлаас үргэлжлүүлээд хариулъя. Одоогийн байдлаар 24 мэргэжлийн сургалт үйлдвэрлэлийн төвүүдэд шалгалт хийгээд байна. Шалгалтын явцын зүгээр дүнгийн мэдээллээс хэлэхэд түрүүн бол сургууль байхгүй тэгсэн мөртөө хувьсах зардал бичилт хийгээд авдаг асуудлууд байна. 

Хийсвэр тоо буюу нэмж тоогоо бичдэг. Улмаар нэмж хувьсах зардлыг авдаг. 70000-ыг ч бас авдаг. Хөдөлмөрийн зах зээлтэй хэр уялдаатай байна вэ гэхээр үндсэндээ бараг бүх МСҮТ-д 21 аймагт гэсэн үг. Бүгдээрээ уул уурхайн танхимтай. Зарим аймгууд бол тухайн аймгийн эдийн засгийн хөгжлийн бодлоготой уялдуулаад уул уурхайн анги танхим байх нь зохистой. Заримд нь бол ямар ч шаардлагагүй. 

Жишээлбэл эрчим хүчний салбар 6 кв-ын шугамаас 10 руугаа шилжсэн байдаг. Гэтэл МСҮТ-үүд дээр 6 кв шугамын хүрээнд мэргэжилтэй ажилтан бэлтгээд байж байх жишээтэй. Үндсэндээ бол энэ салбарынхаа хөгжлөөс бол хоцрогдсон гэсэн үг. 

Ер нь цаашдаа яах юм бэ гэхээр Засгийн газрын үйл ажиллагааны хөтөлбөр МСҮТ-ийн хувийн хэвшил түншлэл хоорондын одоо хамтын ажиллагааг хөгжүүлнэ гэсэн ийм байдлаар орсон байгаа. Энэ нь юу вэ гэхээр ажил олгогч болон ажил горилогч хоорондын эрэлт нийлүүлэлтийг нийцүүлдэг байх. Мөн 2015 оны 01 сарын 26-нд батлагдсан Хөгжлийн бодлого төлөвлөлтийн тухай хуультай уялдуулж мөн Засгийн газрын үйл ажиллагааны хөтөлбөртэй уялдуулж мэргэжлийн сургалтын үйлдвэрлэлийн бодлого, үйл ажиллагааг явуулдаг байх гэх мэт бодлогын арга хэмжээнүүдийг авна.

Энэ ирэх 11 сард 11 сарын эхний 7 хоногт шалгалтын дүн гарч дуусна. Дүн шинжилгээ хийнэ. Улмаар холбогдох хуульд нь нэмэлт, өөрчлөлт оруулах 11 сардаа багтаад Засгийн газрын хуралдаанаар хэлэлцэх Улсын Их Хуралд өргөн барих ийм төлөвлөгөөт ажил явж байгаа. Энд бол мэдээж Боловсролын яам бол зайлшгүй хамтарч оролцох ийм байгаа. Ажлын хэсэгт ч гэсэн орсон явж байгаа. Ийм мэдээллийг өгье. 

М.Энхболд: - 80 дугаар микрофон Ж.Батсуурь сайд хариулъя.

Ж.Батсуурь: - С.Чинзориг гишүүний асуултад хариулъя. Тэгэхээр бид бас манай Засгийн газрын үйл ажиллагааны хөтөлбөрт бол хүүхдийн хүмүүжил төлөвшлийн асуудлаар тодорхой хэд хэдэн заалтууд туссан байгаа. Ер нь бол хичээлийн хөтөлбөр хичээл тус бүрийн хөтөлбөрийн агуулгад бол яах аргагүй хүмүүжил төлөвшил олгохоор бид бас судалгаа хийж байна.

Манай яамны дэргэдэх боловсролын хүрээлэн энэ хөтөлбөрийг боловсруулах ажилд мэргэжлийн эрдэмтэд энэ зохион байгуулдаг. Цаашдаа бол манай бүх сургуулийн бүх шатны сургуулийн багш нар бол дандаа сурган хүмүүжүүлэгч мэргэжилтэй хүмүүс ер нь байдаг. Ялангуяа ерөнхий боловсролын сургууль, сургуулийн өмнөх сургуулийн багш нар бол бүгд сурган хүмүүжүүлэгч нар. 

Тэгэхээр сурган хүмүүжүүлэгч нар маань эцэг, эхчүүдтэй нягт уялдаа холбоотой ажиллаж, тэдэнд одоо сурган хүмүүжүүлэх талаар мэргэжлийн зөвлөгөө туслалцаа дэмжлэг үзүүлэх тал дээр бид онцгой анхаарч байна. Мөн одоо гарын авлага эцэг, эхчүүдэд зөвлөгөө жил бүр хэвлэж хүргүүлэхээр бид бас ажиллаж байна. Тийм учраас эцэг, эхчүүдэд. 

Их дээд сургуулийн оюутнуудыг бол ангийн багштай болгож байгаа. Их дээд сургуулиудын төрийн мэдлийн их дээд сургуулийн удирдлагуудтай уулзаж үүнийг тохирсон. Яагаад гэвэл мөн оюутан залуучуудыг эцэг, эхтэй нь ар гэртэй холбогдож зөв хүмүүжил төлөвшилтэй ядаж хөдөө гэрээсээ өгөөд явуулсан хэдэн төгрөгийг сургуульдаа төлбөр хэлбэрээр нь төлөх хэрэгтэй. Замаас нь үрдэг тохиолдол маш их гардаг. 

Тийм учраас эцэг, эхтэй нь тэр хүүхдүүдийг хараа хяналттай байлгах тал дээр бид бас онцгой анхаарч байгаа. Ер нь бол соёл урлагийн мөн эх оронч цэрэг эх оронч гээд төрөл бүрийн хүмүүжил олгох тал дээр бид бас энэ соёл урлагийн байгууллагууд түүх дурсгалын байгууллагууд мөн сонгодог урлагийн үзвэрийг амралтаар нь үзүүлэх ажлыг зохион байгуулах гэх мэт санаачлаад хийх гэж төлөвлөж байгаа, хийж байгаа ажлууд бас нэлээн байгаа. 

Есөнзүйл сумын сургуулийн барилгыг дуусгах тал дээр онцгой анхаарал хандуулъя. Мэргэд сургуулийн цогцолбор сургуулийн барилга, Хужирт сумын цэцэрлэгийн барилгыг бол үлдэгдэл мөнгө нь бол 2017 оны төсөвт тусгагдсан байгаа. Ер нь дотуур байр, цэцэрлэгт стандартын гал тогоог манайх бас тоног төхөөрөмж бэлтгэх зардлаас бэлтгэж хүргүүлж байгаа. 

Энэ тоног төхөөрөмжид бол яах аргагүй тэр үдийн цай хөтөлбөрийг сургуулийн дотуур байрны гал тогоонд хийлгээд өөрсдөө хэрэгжүүлэх боломж бол байгаа. Ингээд явж байгаа сургууль бас байгаа. Түүнээс гаднаас үдийн цай зөөлгөөд байдаггүй ийм зүйлүүд байгаа. Ер нь бол манай Боловсролын яам захиалагч мэт харагддаг. Энэ нь бол дүр эсгэсэн захиалагч болж харагдаад байгаа юм. 

Яагаад гэхээр захиалагчийн хяналт тавих эрх захиалагчийн алба энэ тэрийг бол манай яамнаас салгаж аваад Барилга хот байгуулалтын яамны улсын үйлдвэрийн газар барилгын хөгжлийн төвийн эрхлэх асуудлын хүрээ мэтээр зохион байгуулсан байгаа. Тэгэхээр бид бол цаашдаа захиалагчийн хяналтыг тавьж барилгыг цаг хугацаанд нь ашиглалтад авах гэрээний хариуцлага тооцох ийх ажлын албатай болох шаардлагатай байгаа. Энэ талаар Засгийн газарт би бас тогтоолын төсөл ойрын үед оруулъя гэж бодож байгаа. Цаашдаа энэ дуусаагүй барилга тал дээр бол бид онцгой анхаарал тавьж байна.

Би Өвөрхангай аймагт ажилласан. Мэргэд цогцолбор сургуулийн баригдаж байгаа дуусаагүй барилга дээр очиж сонирхсон. Энэ сургууль ашиглалтад орох юм бол бас Өвөрхангай аймгийн төвийн сургуулийн ачааллыг бууруулах маш чухал ач холбогдолтой. Гэхдээ бас нэлээн хэдэн тэрбум төгрөг шаардлагатай байгаа. Тэгэхээр Их Хурлаас энэ төсөв батлагдахаар энэ дуусаагүй барилгуудын мөнгийг бүрэн тавиад батлах юм бол бид энэ сургуулиудыг цаг хугацаанд нь энэ барилгуудыг ашиглалтад оруулах бүрэн боломжтой. 


Харамсалтай нь жил болгон цөөхөн төгрөг тавиад энэ нь сунжирдаг. Энэ талаар бол гүйцэтгэгч компаниуд бол ихээхэн санал гомдол гаргадаг. Тэр Мэргэд юу … /минут дуусав/

М.Энхболд: - Г.Мөнхцэцэг гишүүн асуултаа тавья. 

Г.Мөнхцэцэг: - Энэ Говьсүмбэр, Дорноговь аймаг бол үндсэндээ цэцэрлэг, сургууль, соёлын төвийн барилга бол маш хүндрэлтэй. Ялангуяа Говьсүмбэр аймаг бол одоо орос цэргийн ангийн үлдэгдэл объектуудыг ашиглаад хичээлийн байр, соёлын төвийн үйл ажиллагаа явуулдаг ийм одоо байдлууд бол нэлээн байдаг. 

Тэгээд нэгэнт стандартын бус сургуульд цэцэрлэгийн байранд хүүхэд хүмүүжиж байна гэдэг бол мэдээж ямар нэгэн хүндрэл гарах нь бол тодорхой. Ялангуяа тэр объектуудад тог цахилгааны асуудлын холболтуудыг буруу хийгдсэн байдаг. Дээрээс дээврээс ус гоожих тэгээд хичээлийн анги танхимын стандарт бол маш их зөрчигдсөн ийм асуудлууд их хүнд байдаг юм.

Сүмбэр суманд одоо цэцэрлэгийн барилга бол маш хүртээмж муутай. Үндсэндээ Говьсүмбэр аймагт бол 2000-аад хүүхэд цэцэрлэгт хүмүүжих ийм тоо байдаг. Гэхдээ тэднээс бол 700-аад нь л үндсэндээ цэцэрлэгт хамрагдах үгүйтэй ингээд явж байгаа. Үндсэндээ үлдсэн хэсэг нь бол гэртээ байж байна гэсэн үг.

Тэгэхээр би сайдыг бас энэ асуудлыг мэдэх хүний хувьд нэг асуудлыг тавья гэж бодсон юм. Энэ Сүмбэр сумын 100  хүүхдийн цэцэрлэгийн барилга гэж одоо олон жил яригдаж байгаа. 2013 онд баригдаад түүнээс хойш үндсэндээ бол 70 хувьтай хийгдсэн хэр нь ямар нэгэн байдлаар ашиглалтад ороогүй. Одоо бол ашиглалтад ороогүйгээс болоод барилгынх нь өөрийнх нь одоо тэр бараа материал юмнууд нь бол үндсэндээ одоо ямар нэгэн чанарын шаардлага хангахгүй ийм түвшинд очсон ингээд байж байгаа. 

Сүмбэр сумынхан энэ намар арга бараад 2 гэр барьж 4 ханатай 2 гэр барьж 1 гэрт 30-40 хүүхэд авч ингэж ийм хүнд байдалтайгаар энэ намрыг өнгөрөөсөн. Одоо ингээд өвөлжилт болох гэж байна. Гадаа 0 градустай. Цэцэрлэгийн хүүхдийн тоглоомын талбай гэх зэрэг асуудлууд нь бол үндсэндээ орхигдсон ийм байдалтай байж байгаа. 

Тэгэхээр энэ Канад цэцэрлэгийн 100 хүүхдийн багтаамжтай Канад цэцэрлэгийн үлдэгдэл 480 гаруй сая төгрөгийг одоо энэ сайдын багцад тусгаад энэ асуудлыг шийдэх ийм бололцоо нь одоо хэр байна вэ гэдэг 1 асуултыг тавья. 

2-т нь Замын-Үүд сумын 960 хүүхдийн сургууль энэ 12 сард ашиглалтад орох ёстой байгаа. Тэгээд үндсэндээ бол дулааны мөнгө байхгүй гэдэг шалтгаанаар дотоод засварын ажлууд бол хийгдэхгүй байгаа. Энэ асуудлуудыг яаж шийдэх гэж байгаа вэ гэдэг энэ асуултыг сайдад тавьж байна.

3-т нь болохоор энэ хүүхдийн сурах бичгийг манай яам анхаарч хандахгүй бол энэ сурах бичгийн стандарт, сурах бичгийн агуулга гэдэг бол үндсэндээ ямар ч горимгүй, ямар ч агуулгагүй ийм сурах бичгээр Монголчууд маань Монголын ард түмэн хүүхдүүд маань хүмүүжээд олон жил боллоо. Үүн дээр яам ямар бодлого барьж ажиллах гэж байна вэ? Энд бас анхаарлаа хандуулж өгөөч гэдэг ийм асуулт саналыг тавьж байна. 

М.Энхболд: - Зочин танилцуулъя. Улсын Их Хурлын гишүүн Ш.Раднаасэдийн урилгаар аймаг, нийслэлийн мэргэжлийн хяналтын газрын албан хаагчдын төлөөлөл Улсын Их Хурлын үйл ажиллагаа, төрийн ордонтой танилцаж байгаа юм байна. Та бүхэнд Улсын Их Хурлын гишүүдийн нэрийн өмнөөс болон хувиасаа ажлын амжилт, сайн сайхан бүхнийг хүсэн ерөөе. 

Ж.Батсуурь сайд асуултад хариулъя 80 дугаар микрофон.

Ж.Батсуурь: - Г.Мөнхцэцэг гишүүний асуултад хариулъя. Дорноговь, Говьсүмбэр аймгийн түвшинд сургууль цэцэрлэгийн асуудал бас шийдвэрлэх шаардлагатай асуудлууд байгаа нь үнэн.

960 гэж Замын-Үүдэд шинэ сум төслийн хүрээнд Барилга, хот байгуулалтын яамны эрхлэх асуудлын хүрээнд энэ цэцэрлэгийн сургуулийн 960 Замын-Үүдийн сургуулийн барилгын ажил эхэлсэн. Тэгэхээр захиалагч нь бол манайх биш. Би үүнийг гэхдээ Барилга, хот байгуулалтын яамд бол байнга шаардаж байгаа. Бас нэг одоо хийгдээгүй дулааны эх үүсвэрийн шугам сүлжээ баригдах мөнгө тусгагдаагүй энэ тэр гээд мөнгөний асуудал яригдаад тэр хоёр бас л захиалагч, гүйцэтгэгчийн хооронд маргаантай ажлыг нь дуусгаж өгөхгүй 1 дүгээрт.

2 дугаарт төлбөр төлөгдөөгүй. Мөнгө одоо батлагдаагүй гэсэн үндэслэлээр компани нь барилгаа дуусгахгүй ингээд байгаад байгаа асуудал байгаа. Үүнийг бол би Барилга, хот байгуулалтын яамны захиалагч хийж байгаа холбогдох хүмүүстэй нь бүгдтэй нь уулзаж бас энэ сургуулийг нэг ашиглалтад өгвөл шаардлагатай байна шийдээд өгөөч гэдэг асуудлыг бол удаа дараа тавьсан ярьсан байгаа. 

Говьсүмбэр аймгийн цэцэрлэг аймгийн төв дээр баригдаж байгаа цэцэрлэгийн хувьд бол тэр компани нь өөрөө анх одоо тендерт орж тэр Канад цэцэрлэгийг 100 хүүхдийн Канад цэцэрлэгийг барихдаа уг баригдах төсөв нь бол 680 орчим сая төгрөг байсныг өөрсдөө 480 төгрөгөөр барина гэж тендерт ороод гэрээ байгуулаад хүлээгээд авсан. Тэгээд ажлаа дуусахын түүн дээр ажлаа дуусгаж чаддаггүй. Энэ мөнгө хүрэхгүй байна, багтахгүй байна гээд ингээд хууль эрх зүйн бас бэрхшээл үүсээд ингээд явж байгаа нэг цэцэрлэг байгаа. 

Үүнийг хууль эрх зүйн зангилааг тайлж өөрөөр хэлбэл яаж төсвийг нэмэгдүүлэх вэ. Ганц дан ганц яам дан ганцхан Засгийн газрын гишүүнд бол тэр төсвийг нэмэгдүүлэх нэгэнт гэрээ байгуулаад өөрөө ингээд авсан тэр төсийн мөнгийг нэмэгдүүлэх эрх хэмжээ бол байдаггүй учраас үүн дээр бас нэлээн ээдрээтэй асуудал үүссэн. 

Гэхдээ ирэх оны төсөвт мөнгө тусгаж үүнийг шийдвэрлэх арга хэмжээ авч болох байх гэж би хувьдаа бодож байна. 

Говьсүмбэр аймгийн төв дээр 2 дугаар сургууль гэж сургуулийг бол шинээр барихаар концессын саяын 10 сарын 11-нд батлагдсан концессын гэрээнд бол 2 дугаар сургуулийн барилга шинээр баригдахаар орсон байгаа. Сурах бичгийн хувьд бол таны ярьж байгаатай би санал нэг байна. Том ажлын хэсэг эцэг, эхийн төлөөлөл мөн одоо сурах бичиг боловсруулдаг байгууллагуудын төлөөлөл, сургуулийн төлөөлөл гээд том ажлын хэсэг гараад ажлаа хийгээд явж байна. 

Энэ сар гаруй болж байна. Манай боловсролын хүрээлэн эрдэм шинжилгээний байгууллага сурах бичгийн эх зохиодог хүмүүс хамтарч байгаад үнэлгээ дүгнэлт өгөөд энэ сурах бичгийг иж бүрэн шинэчлэх мөн сургалтын хөтөлбөрийн стандарттай нь уялдуулах энэ арга хэмжээнүүдийг авч хэрэгжүүлнэ. Энэ жил ахлах ангиуд бол сурах бичиггүй хичээл эхэлсэн байгаа. Тэр цөм хөтөлбөр гэдэг өөр хөтөлбөр батлаад тэгээд энэ хөтөлбөрийнхөө дагуу сурах бичгээ зохиож гаргаж өгөөгүй. Тэгээд энэ жил бол сурах бичиггүй хичээл эхэлсэн. 

Тийм учраас энэ бэрхшээлүүдийг засаж залруулж зөв голдрилд нь оруулах тал дээр анхаарлаа хандуулна.

М.Энхболд: - Д.Тогтохсүрэн гишүүн асуултаа тавья.

Д.Тогтохсүрэн: - Баярлалаа. Боловсролын салбартай холбоотой өмнөх гишүүдтэй давхардуулахгүйгээр 3 зүйлийг тодруулъя. 

1 дүгээрт боловсролын зээлийн сан гэж төсвийн тодотголоор Улсын Их Хурал ээлжит бус чуулганаар Улсын Их Хурал хуульд нь өөрчлөлт оруулж Боловсролын хуульд өөрчлөлт оруулж боловсролын зээлийн сан байгуулсан. Хөрөнгийн эх үүсвэрийг нь шийдвэрлэсэн. Энэ чиглэлээр Боловсролын яамд ямар ажил хийгдэж байна вэ? Одоогийн байдлаар ер нь хэчнээн оюутан боловсролын зээлийн санд хамрагдаж мөнгөө юу зээлээ аваад байгаа вэ гэсэн нэг ийм асуулт байна.

2 дугаарт нь боловсролын салбарын царцсан барилгуудын тухай гишүүд нэлээн олон зүйл яриад байгаа юм. Тэгээд би нийтэд нь асууя гэж бодоод байна. Боловсролын салбарын хэмжээнд өнөөдрийн байдлаар царцсан барилга ер нь хэд байна вэ? Хөрөнгийг нь цаашид шийдвэрлэх шаардлагатай байгаа. Үүнийг шийдэх талаар яамны зүгээс ямар ажил хийж байна вэ?

3 дугаарт нь концессын асуудал сая яригдлаа. Сайдын ярианаас. Концесс би Засгийн газрын концесс гаргасан юм байна гэж ойлголоо ярианаас нь. Концессын жагсаалт хэдэн объектод ямар хэмжээний хөрөнгийн дүнтэй, хэзээ хэрэгжүүлэх ямар концесс гаргасан юм бэ гэдэг талаар дэлгэрэнгүй тайлбар өгөөч гэсэн ийм 3 асуулт байна. 

М.Энхболд: - Ж.Батсуурь сайд хариулъя. 

Ж.Батсуурь: - Баярлалаа. Д.Тогтохсүрэн гишүүний асуултад хариулъя. Зээлийн сан боловсролын зээлийн сан гэж Засгийн газрын тогтоол гараад хэрэгжүүлэх ажлаа ер нь үндсэнд нь зохион байгуулаад дууссан. 1 дэх өдрөөс зээл авах оюутан гар дээр ирэх долоо хоногт бол түрүүний оюутнууд зээлээ аваад сургуулийнхаа данс руу сургалтдаа шилжүүлэх боломж бүрдэж байгаа.

Арилжааны банкнуудад санал хүргүүлээд Монголбанкны оролцоотойгоор арилжааны банкнуудтай гэрээ хэлцэл хийгээд арилжааны банкаар дамжуулж зээлийг олгоно. Зээл бол шууд сургууль руу нь шилжүүлнэ. Зээлийн хүү бол бүтэн жилийн 5 хувийн хүүтэй байна. Энэ бол маш хөнгөлөлттэй зээл. Боловсролын зээлийн сан дээр оюутнууд сургалтынхаа сургуулийнхаа бичиг баримт, нэхэмжлэх, сургалтын төлбөр холбогдох бүх баримт бичиг мөн асран хамгаалагч буюу зээлийн батлан даагч эцэг, эхтэйгээ ирж энэ зээлийн гэрээг байгуулснаар энэ ажил бол хэрэгжээд эхлэх бүрэн нөөц бололцоо бүрдсэн.

Ер нь бол зээл хүссэн бакалаврын түвшинд суралцаж байгаа магадлан итгэмжлэгдсэн дотоодын их дээд сургуульд суралцаж байгаа зээл хүссэн бүх оюутанд зээл олгох боломж бол бүрдсэн гэж тооцож байгаа. 125000 орчим оюутан байдаг. Үүний 3000 гаруй нь бол магадлан итгэмжлээгүй сургуульд сурч байгаа. Энэ 120000 оюутны 70-80, 70 хувь орчимд нь бол энэ зээлийг олгох боломж бол бүрдсэн. 

Урд өмнөх тооцоогоор бол мөн зээлийн олгож байгаа хэлбэр бол хичээлийн жил тус бүрд нь, тэр битгий хэл улирал тус бүрд нь ч олгож болно. Яагаад гэвэл хүүгийн дарамт үзүүлэхгүйн тулд. 

2 дугаарт бол концесс дуусаагүй барилгыг эхлээд ярья. Манай яамны хэмжээгээр сая би тоолж үзлээ. 376 орчим дуусаагүй барилга байна. Үүний 60 хувь нь бол маш том барилгууд байна. Дандаа нэлээн олон тэрбум төгрөгийн өртөгтэй. Жишээлбэл манай үндэсний төв номын сангийн барилга 12, 13 орчим тэрбум төгрөг. Жил болгон 900 саяас 1 тэрбум төгрөг төсөвт суудаг. Тэгээд түүнийгээ зуны 2 сард ашиглаад дуусдаг. Тэгээд дараагийнхаа мөнгийг хүлээгээд суугаад байдаг. Ийм номын сангийн барилга жишээлбэл байна. 

Дундговьд театр гээд, Өвөрхангай, Баянхонгорын төвд том, том сургуулиуд гээд, спорт цогцолбор энэ тэр гээд маш том барилгууд байна. 30, 40-өөд хувь нь харьцангуй жижиг барилгууд байгаа. Энэ барилгыг дуусгахад бол маш их мөнгө хэрэгцээтэй. Зүгээр би бүгдийнх нь төсвийг тооцоод хэдий хэмжээний улсын төсвийн хөрөнгө оруулалт шаардлагатай байна гэж бас хараахан тооцож амжаагүй байна. Зарим барилгуудын захиалагч нь бол манайх. Зарим нь бол дандаа захиалагч нь өөр, өөр орон нутгийн захиалагчтай барилгууд ч байна, түрүүний миний хэлдэг Замын-Үүдэд бол хэд хэдэн соёл, спортын цогцолбор соёлын төв, спортын цогцолбор, сургууль гээд 960 хүүхдийн сургууль гээд хэд хэдэн 10, 10 орчим тэрбум төгрөгийн өртөгтэй том, том барилгууд дөнгөж эхлээд ингээд зогссон. Өөрөөр хэлбэл царцаагдсан барилгууд маш их байгаа. 

Үүний тал дээр бол тооцоо судалгаа гаргаж байгаад тэгээд төрсөн түүх явц байдлыг нь судалж байгаад бид бас заримыг нь арга хэмжээ авч хэрэгжүүлнэ. Ер нь 70-аад барилга нь бол ашиглалтад орох, ойрын 2017 онд ашиглалтад орох боломжтой. 300-аад барилга бол бас түвэгтэй. 100 барилгыг бол одоо тусгай шийдвэр гаргахаас өөр арга байхгүй ийм барилгууд байгаа.

Концесс бол сая 10 сарын 11-нд Засгийн газраар хэлэлцэж байгаад Сангийн яам оруулж ирсэн. Манай Боловсролын яам хамтарч нэг концессын тогтоол гаргасан. Энд бол 32 сургуулийн өөрөөр хэлбэл 3 ээлжтэй сургуулиудын энэ барилгуудын асуудлыг шийдвэрлэх эхний алхмуудыг бол хийсэн гэсэн үг. 

Тэгээд энэ концессыг бол хэрэгжүүлж 2017 онд эхлүүлж ингээд явах байх. Үүнийг манай Засгийн газрын гишүүн Ж.Мөнхбат … /минут дуусав/

М.Энхболд: - Ш.Раднаасэд гишүүн. Ш.Раднаасэд гишүүн асуултаа тавья.

Ш.Раднаасэд: - Энэ орон нутгийн сургууль, цэцэрлэгийн байр байшин байдал чинь бол ер нь болохоо больсон байна лээ. Бусад аймгууд бас ижил байгаа байх гэж бодож байна. Би Говь-Алтай аймаг 28 сургуультай, 29 цэцэрлэгтэй. 28 сургуулийн 17 нь 1970, 1980 онд хамгийн залуу нь бараг 1980 онд баригдсан. Тухайн үеийн аж ахуйн аргаар барьсан чулуун байшингууд тэр чинь хүүхэд сургах битгий хэл бараг очсон хүүхэд нь чулуунд даруулаад унамаар. 

Зарим сургууль, цэцэрлэгийн гадна, дотно зургийг нь ингээд харъя. Нурах гэж байна гэж ярьж байгаа юм. Нурсан байгаа байхгүй юу. Ийм том, том зай гарсан. Хана хооронд нь. Тэгэхээр хөрөнгө оруулалтын юм дээрээ эрэмбэлэх юм хийх ёстой юм болов уу гэж хараад байна. Аль нь нэн түрүүнд байгаа юм аль нь нэн түрүүнд бус юм. 

Зарим газар эмнэлэг, сургууль сумын төвд байгаа хэдхэн объект байна. Тамгын газар, эмнэлэг, сургууль, соёлын төв, цэцэрлэг гэсэн. Гэтэл зарим суманд сумын төв шинэ сумын төв барина гээд явж байгаа. Нөгөө суманд нь хүүхэд сурах сургуульгүй эмнэлэгт нь хэвтэх хүнгүй байхад тэнд Тамгын газраар яах юм бэ? 

Тэгэхээр энэ хийж байгаа хөрөнгө оруулалтаа эрэмбэлмээр байна. Ялангуяа энэ боловсролын салбар дээр харахад бол би нийтдээ ийм юм болов уу гэж бодож байна. Аймгийн төвд нь болохоор хамран сургалт хүүхдийн тоо нь хэрээс хэтэрсэн. 100 хүүхэдтэй цэцэрлэгт 400 орчим хүүхэд сурдаг. 320 хүүхдийн сургуульд 760 хүүхэд сурдаг. 

Тэгээд хүүхдийн тоо багтахаа болихоор бусад агуулах бэлтгэх юмнуудаа сургууль, цэцэрлэг анги танхим болгосон. Тэнд нь хүүхэд сурах нь битгий хэл очвол бараг ханиад хүрээд өвчин тусахаар ийм байдалтай байна. 

Тэгэхээр энэ ялангуяа алслагдсан бүс рүүгээ жаахан анхаарахгүй бол сургууль, цэцэрлэгийн нөхцөл үүнээсээ болоод бол нэлээн асуудал яваа яваандаа цугларах болов уу гэж харж байна. Тэгээд шинээр баригдсан цэцэрлэгүүдийг нь харахаар бохирын дотор талдаа ариун цэврийн өрөө байгаа юм суултууртай. Бохирын ус гаргадаг юм байхгүй. Шугам байхгүй. Цэвэр усны худаг байхгүй. 

Эсхүл ийм байдлаар тендер зарладаг юм уу эсхүл дундаас нь тэр мөнгө төгрөгийг нь аваад иддэг юм уу? Одоо Говь-Алтай аймагт гэхэд Бигэр байна Гуулин тосгон байна яг ижилхэн. Сургууль, цэцэрлэг ижилхэн дотроо 00-тай гадна талдаа худаггүй, цэвэр ус байхгүй. Ийм зүйлүүд байна үүнийг нэг харахгүй бол болохгүй байна. Бас нэг … /минут дуусав/

М.Энхболд: - Ж.Батсуурь сайд хариулъя. 

Ж.Батсуурь: - Эрхэм гишүүний асуултад хариулъя. Эрхэм гишүүн таны өгч байгаа дүгнэлттэй би санал нэг байна. Одоо хөдөөгийн сумын төвд байгаа төрийн мэдэлд байгаа орон нутгийн мэдэлд байгаа 10-аад барилгын 7-8 нь бол манай салбарын мэдэлд өөрөөр хэлбэл үйл ажиллагаа явуулж байгаа эрхлэх асуудлын хүрээнд. Жилд нэг энэ жил бол 10-аад тэрбум төгрөг завсар гээд энэ боловсрол, соёл, шинжлэх ухаан, спорт, шинжлэх боловсрол, цэцэрлэг, дотуур байр гээд хэмжээнд 10-аад тэрбум төгрөг засварын мөнгө тусгагдсан байх шиг байна. Энэ бол нийт бид нарын гаргасан тооцоо, ирсэн хүсэлт, судалгаанаас бол 5 хувьд нь ч хүрэхгүй. 

Өөрөөр хэлбэл энэ 1960, 1970, 1980-аад онд баригдсан бүх барилгуудад бол дандаа томоохон засварууд шаардлагатай байгаа. Бид үүнийг эрэмбэлсэн манай дээр бүр зайлшгүй хамгийн түрүүн эгнээнд засахгүй бол болохгүй болсон барилгууд гээд салбар тус бүрээрээ гарсан байгаа.

Гэхдээ харамсалтай нь үүнийхээ сая би хэлсэн шаардлагатай байгаа 5 хувьд нь ч жилдээ засаж хүрэхгүй байна. Тэгэхээр 5 хувь нь засаж чадахгүй болохоор дараагийн жилд нь болохоор дахиад түүнээс олон барилга засвар шаардлагатай болоод бороо гоожоод, тэгээд одоо ашиглагчийн буруу болбол бас их байдаг. Би бас хэлж ярьдаг. Жаахан нүх гарах юм бол түүнийг нь бороо гоожуулахгүй гээд бөглөхийн оронд ирээд л засах хэрэгтэй шүү дээ бороо гоожоод байна одоо яах юм гээд сууж байдаг газрууд их байгаа.

Би Говь-Алтай аймагт очиж ажиллая гэж бодож байгаа. Баянхонгор, Өвөрхангай аймагт бол ажиллаж зарим сумаар орж аймгийн төв дээр байгаа бүх барилгынхаа нөхцөл байдалтай танилцсан. 

Тэгээд Засгийн газар дээр сая ярьж байгаад Сангийн яамтай тохиролцсон. Ер нь сум хөгжүүлэх сан гээд өнгөрсөн 2008 оноос хойш жил болгон аймгуудад нэг заримд нь 10 тэрбум, 5 тэрбум, 6 тэрбум зарим суманд 500, 600 сая төгрөг гээд ингээд сум хөгжүүлэх сан гээд тэгээд түүнийг энэ төсвийн жижиг байгууллагууд сургууль, цэцэрлэг, эмнэлэг, дотуур байрны барилгад тэр мөнгөөр гар хүрч болохгүй гээд зогсоосон байсныг хууль эрх зүйн боломжтой юм байна гэж шийдсэн. 

Тийм учраас 2 талаасаа сум орон нутгийн удирдлага бас зарим жижиг засвар үйлчилгээг хийх шаардлагатай. Энэ сум хөгжүүлэх сангийн нэг суманд очиж байгаа 500, 600 сая төгрөгийн ядаж 50 хувьд нь тэгээд ард иргэдээрээ хэлэлцүүлээд сургууль, цэцэрлэгийнхээ зарим засварыг бол хийж гүйцэтгэхгүй бол манайх хүрч ажиллах боломж хомс байна. 

Гэхдээ манай яамд бол барилгатай ноцолдох чиг үүргийн нэг ч ажлын байр тийм байгууллага огт байхгүй. Биднээс хөндийрүүлээд аваад явсан. Урд өмнөх явсан тогтолцоонд бол бурууг чихээд яах вэ цаашдаа бид анхаарлаа хандуулна гэж бодож байгаа. Тэгээд хөрөнгө оруулалтын эрэмбэ дараалал бол бидэнд байгаа. Би түрүүн хэлсэн манай салбарын хэмжээнд 6000 гаруй барилга байгаа. 

Үүний 1000 орчим нь одоохондоо засвар шаардлагагүй. 5000 орчим барилга бол зайлшгүй их, бага засвар шаардлагатай. Баянхонгор аймагт бол хүүхдийн театр энэ тэр гээд хэд хэдэн барилгууд бол бүр сууриар нь дүүрэн ус, тэр подвалын давхар руу бол орохын арга байхгүй нуур тогтсон тийм юм сая намайг явахад үзүүлсэн гэх мэт асар их хүндрэл бэрхшээл бол манай салбарт байгаа. 

Батлагдаж байгаа хөрөнгө маань бол хумсын толионы чинээ маш бага байгаа. Тэгээд бид үүнийг эрэмбэ дараа тогтоогоод ээлж дараатай хийж хэрэгжүүлэхийн төлөө бид бол өөрсдөөсөө шалтгаалах бүхнийг хийгээд ажиллаж байна. Дуусаагүй барилга, засварлах шаардлагатай барилгуудыг аймаг аймгаар нь манай газрын дарга нарт би арга ядаад хуваарилж өгсөн. 1 газрын дарга 2 аймгийг хариуцаж байгаа. 

М.Энхболд: - Асуулгын үед бол гишүүд асуултаа 3 минутад багтааж хариулт 5 минут гэж би чуулган хэлэхэд хэлсэн шүү дээ. Яг тэр дэгээрээ явахаас нэмэлт бол байхгүй. Б.Саранчимэг гишүүн асуултаа асууя.

Б.Саранчимэг: - Баярлалаа. Тэгэхээр Засгийн газрын мөрийн хөтөлбөрт яг энэ боловсролын бүх шатны боловсролын байгууллагын хүртээмж, тэдний хамрагдалт ажиллах орчинг сайжруулахаар 2016-2017 оны хичээлийн жилд бас нэлээн олон ажлуудыг ингэж төлөвлөж ажлаа эхлүүлээд явж байгаад бас талархалтай хандаж байна.

Өнөөдөр бол сургууль, цэцэрлэгийн асуудал яах аргагүй хамгийн чухал асуудлын 1 болоод байгаа. Тэгэхээр хүн амын өсөлт, хүн нягтралтайгаас болоод ялангуяа нийслэл Улаанбаатар хотод бол сургууль, цэцэрлэгийн хүртээмж бол үнэхээр чухал асуудал болоод байгаа. 

Тэгэхээр ялангуяа Баянзүрх дүүрэг бол өнөөдөр 2016 оны 01 сарын 01-ний статистик мэдээгээр 852000 хүн амтай гэж байгаа. Энэ нь бол 9 дүүргийн ¼ нь Баянзүрхэд амьдарч байгаа. Тэгэхээр тэнд бол яах аргагүй сургууль, цэцэрлэгийн хүртээмж үнэхээр хэцүү байгааг бол иргэд бас хэлж байгаа.

Ганцхан жишээ хэлэхэд яг хотын дүүрэг энэ Баянзүрх дүүргийн 14 дүгээр хороонд бол улсын ганц ч сургууль, цэцэрлэг байхгүй байх жишээтэй. Өнөөдөр 24 сургууль 3 ээлжээр ажиллаж байна гэж байна. Түүний 8 нь Баянзүрх дүүрэгт байх жишээтэй. 

Өнөөдөр бид нар бүгдээрээ 76 гишүүн яг л ингээд өөрөө өөрсдийнхөө ингээд тойргийн сургууль, цэцэрлэгийн яриад байна. Тэгэхээр бид нар ялангуяа энэ Боловсролын яам маань яг бодлогоороо яг үнэхээр тэр хөрөнгө оруулалтаар нь зарчмаар нь ингэж дугаарлаад хүмүүст их ойлгомжтойгоор тэдэн онд тэр сургуулийн, тэр газар нь баригдах юм байна гэдэг юмыг их тодорхой болгож өгмөөр байна.

Тэгэхээр би миний асуулт бол ямар зарчмаар энэ сургууль цэцэрлэгийн төсвийн энэ хөрөнгө оруулалтыг бол хийж байгаа юм бэ гэсэн нэг асуулт байна. Нөгөөтээгүүр нэгэнт сургууль, цэцэрлэгийн талаар яг ярьж байгаа учраас Баянзүрхийн талаар бас ярихгүй орхихын аргагүй байна. 

14 дүгээр хороог би бас онцолж хэлэхийг хүсэж байна. Тэнд үнэхээр маш олон иргэд амьдарч байна. Сургууль, цэцэрлэг байхгүй байна. Газар байхгүй байгаа учраас сургууль, цэцэрлэг болохгүй байна гэсэн. Тэгээд сая хөөцөлдөж байгаад яг хувийн хэвшлийн байгууллага яг дахин төлөвлөлтийнхөө шугамаар тэнд газар олгоод сургууль, цэцэрлэг барьж болж байна гэж байна.

Тэгэхээр үүнийг судлаад үүн дээр 2017 онд төсөвт суулгах боломж байна уу гэсэн нэг ийм асуулт байна. 

Нөгөөтээгүүр хөгжлийн бэрхшээлтэй хүүхдүүдийн хөгжих, сурах эрх нь үнэхээр зөрчигдөөд байна. Нэлээн сургуулиар явлаа. Ялангуяа одоо энэ 10 дугаар цогцолбор гэдэг бол сургууль, цэцэрлэг, сувиллын яслийн хамгийн гол төв байсан. Гэтэл одоо актлагдаад тэнд байсан хүүхдүүд өөр газар шилжээд ямар ч стандартын бус … /минут дуусав/

М.Энхболд: - Ж.Батсуурь сайд.

Ж.Батсуурь: - Баярлалаа. Б.Саранчимэг гишүүний асуултад хариулъя. Бидэнд дээр бол эрэмбэ дараа тогтоосон маш тодорхой баримт материал байгаа. Хотын захиргаа, боловсролын газар, асуудал эрхэлсэн орлогч дарга гээд бид нягт хамтарч ажиллаж байгаа.

Баянзүрх дүүрэг дээр сая 10 дугаар сарын 11-нд Засгийн газрын хурлаар шийдвэрлэсэн концесст бол 7 сургууль барихаар бариулахаар Концессын хуулийн дагуу Засгийн газрын тогтоолоор бариулахаар шийдвэрлэсэн. Улсын төсөвт бол харин энэ онд нэг ч шинэ барилга тусгагдаж чадаагүй. 

Тэгэхээр 7 сургууль гэдэг бол үндсэндээ Баянзүрхэд байгаа тэр 3 ээлжтэй бэрхшээлтэй бүх хороодод бол асуудлыг шийдвэрлэсэн гэсэн үг. Түүнээс гадна Баянзүрх дүүрэгт 19 дүгээр хороо, 12 дугаар хороонд бас 960 хүүхдийн сургууль, 640 хүүхдийн сургууль, 960 гэдэг бол 2000, 640 гэдэг бол 1300, 1400 сургууль гэсэн үг. Энэ БНХАУ-ын буцалтгүй тусламжийн хөрөнгөөр шийдвэрлүүлэхээр ажил эхлэхэд бэлэн болсон. Бэлтгэл ажил бол хангагдсан. 

Ингээд 9 ерөнхий боловсролын томоохон сургуулийг бол Баянзүрхэд барьж байгуулах, зарим нь бол өргөтгөл байгаа. Өргөтгөл ч гэсэн энэ бол 640 өөрөөр хэлбэл 1300, 1400 хүүхдийг 2 ээлжид хүлээж авах боломжтой ийм өргөтгөлүүдийг бол хийхээр Засгийн газраар шийдвэрлүүлээд байгаа. Тэгээд энэ барилгуудыг ингээд ээлж дараатай ажил эхлүүлэх, 14 дүгээр хороонд бол Баянзүрх дүүргийн 14 дүгээр хороонд шинэ цэцэрлэг бол жишиг зургаар гүйцэтгэнэ. 

Энэ нь Улаанбаатар хотын хөрөнгө оруулалтаар бас тусгагдсан байгаа. Ингээд 24 дүгээр хороо, 26 дугаар хороонд мөн Баянзүрхийн 16, 10 дугаар хороо, 16 дугаар, 5 дугаар хороонд бол бас барилгыг заримыг нь буулгаж шинээр барих, ачаалал ихтэй заримд нь бол өргөтгөл хийх. Улаанбаатар хот бол ер нь шаардлагатай байршил, хороонд бол газар олгох ажлыг зохион байгуулъя. Бүр болохгүй бол зарим газрыг бол нөгөө айлуудыг чөлөөлүүлэх арга хэмжээг авъя гэдэг дээр бид бол санал нэгтэй тохиролцсон байгаа.

Тийм учраас Баянзүрх дүүргийн тэр сургууль, цэцэрлэгийн ачааллын бэрхшээлийг бол ирэх онд ихэнх барилгууд бол үндсэндээ эхэлнэ. Тэгээд зарим барилгуудыг бол 2017 онд багтааж дуусгах арга хэмжээ авъя гэсэн бодолтой байгаа. Гэхдээ энэ барилгуудыг гэрээлэх, гүйцэтгэгчийг олох, ялангуяа концессын гүйцэтгэгчийг олох энэ тэр гээд аягүй их бичиг цаасны ажил ихтэй. Дан ганц манай яамнаас шалтгаалахгүй учраас би бас хэр зэрэг удах, энэ тэр гэдгийг бол хэлж бас чадахгүй байна. Баярлалаа.

М.Энхболд: - М.Оюунчимэг гишүүн асуулт тавья.

М.Оюунчимэг: - Сургууль, цэцэрлэгийн хүртээмжийн энэ асуудал өөрөө яг хүн бүхний өрх бүрийн амьдрал ахуйтай холбоотой асуудал учраас манай гишүүд тавих ёстой асуудлууд бүх гишүүдийн сая асуултаас гарч байна. 

Хамгийн гол нь юу вэ гээд асуухаар өнөөдөр байгаа тэр явж байгаа сургууль, цэцэрлэгүүдийн чанар бүр хангадахаа байсан. Жил бүр боловсролын салбарын төсөвт мөнгө тусгадаг хэр нь тэр нь урсгал засвар нэртэйгээр явдаг. Жилийн дараа дахиад давтагддаг байдал нь одоо яг харагдаж байна.

Сая дээврээс ус гоождог гэдэг шиг өнөөдөр энэ асуулга тавихтай холбоотой надад хэд хэдэн сургуулиас ингээд хүсэлт ирж байгаа юм. Бүр сая Ш.Раднаасэд гишүүн бас үзүүлж байсан. Түүн шиг одоо над дээр ийм 10 сургуулийн хүсэлт ирсэн байгаа. Бас л урсгал зардал тусгагдаагүй бүр хичээл эхлээд явж байтал нураад унасан гээд жишээлбэл Баянгол дүүргийн сэтгэмж цогцолборын хүүхдүүдээс, багш, эцэг, эхээс нь ингээд хүсэлт ирж байна.


Энэ өөрөө манай Чингэлтэй дүүргийн 7, 8 дугаар хорооны бас л 10000 хүүхэд явдаг ийм л цогцолбор байгаа. Тэгэхээр 2017 оны төсөв хэлэлцэж байгаа энэ чухал цаг үед бид өнөөдөр сургууль, цэцэрлэгийн хүртээмж, хангамж орчны чанарын тухай асуудал яригдаж байгаа учир энэ төсвийг Их Хурал дээр хэлэлцэж байхад салбарын яам маш анхааралтай хандаж сая хэллээ. Хаана хөрөнгө оруулалтыг яаж хийх тэр эрэмбэ дарааллаа маш цэгцтэй оруулж ирэх хэрэгтэй байна. 

Одоо энэ 27 хороог хэрхэн цэцэрлэгжүүлэх бодлого жишээлбэл яаж энэ 2017 оны төсөвт, 2018 оны төсөвт барьж байгаа вэ? Үүн дээр би нэг тодорхой хариултыг хүсэж байна. Сая бас газрын асуудлыг гишүүд хөндөж байна. Чингэлтэй дүүргийн 11 дүгээр хороо гэхэд 7000 хүн амтай хэр нь газар олдохгүй гээд өнөөдрийг хүртэл тэнд 1 ч цэцэрлэг байхгүй.

Тэгээд арай гэж нэг төсвийг нийслэлийн 1.2 тэрбум төгрөг суутгаад нэг айлын хашааг ярилцаад ингээд 83 сая төгрөгөөр авч байтал эргээд гэр хорооллын дахин төлөвлөлт нэрийн доор энэ газар үнэтэй болно гээд хүчингүй болгосон. Тэгээд нөгөө газар нь хүчингүй боллоо гээд эргээд 1.2 тэрбум төгрөг нь өөр санхүүжилт болоод байхгүй болсон. 

Өнөөдөр ингээд 10, 11 дүгээр хороо гээд энэ олон мянган айл өрх цэцэрлэггүй хүлээгээд ингээд байж байна. Тэгэхээр энэ асуудлуудыг ер нь 2017 оны төсөв, 2018 оны төсөвт яаж тусгаж харж байгаа вэ гэдэгт тодорхой хариулт хүсэж байна. 

Нөгөө талаасаа өнөөдөр бүх сургуулиуд, цэцэрлэгүүд уурын зуухаар халаалтаа авч байна. Төвлөрсөн системд холбогдсон бараг нэг ч алга. Тэгээд уурын зуухаар гээд хэлэхээр шөнөдөө санхүүжилтээ бодоод унтраадаг. Өглөө асаадаг. Тэгээд одоо ихэнх цэцэрлэгүүд хүйтэн, ханиад томуу эхэлж байна. Үүн дээр төсөв хэлэлцэж байгаа үед анхаарч өгөөч гээд сургууль, цэцэрлэгийн эрхлэгч нараас хүсэлт ирж эхэлж байгаа.

Тэгэхээр Боловсролын яам энэ сургууль, цэцэрлэгийн халаалт тэр уурын зуухаа төвлөрсөн систем руу оруулах тал дээр энэ төсөвт юу тусгагдсан яаж анхаарсан бэ гэдэгт хариулт өгнө үү. 

М.Энхболд: - Ж.Батсуурь сайд хариулъя. 

Ж.Батсуурь: - М.Оюунчимэг гишүүний асуултад хариулъя. Чингэлтэй дүүрэгт ер нь Улаанбаатар хотод бол огт цэцэрлэггүй 10 хороо байгаа. Үүнийг бол эхний ээлжид цэцэрлэг барьж байгуулах асуудлаар бид ажиллаж байна. Улаанбаатар хот бол өөрийнхөө нөөц бололцоогоор заримыг эхлүүлнэ. Мөн одоо ер нь 2017 оны төсөвт бол Засгийн газраас нэг ч шинэ барилга тусгагдаж ирээгүй. 

Их наяд 400 орчих тэрбум төгрөгийн хуучин өрийн хүү таглах энэ тэр гээд төсөвт бол маш өндөр ачаалалтай байгаа учраас шинэ барилга бол төлөвлөх боломжгүй гэж үзсэн юм байна лээ. Тэгээд бид бол концессын жагсаалт өөрөөр хэлбэл Засгийн газрын тогтоолын дагуу мөн бусад донор орнууд Хятад Улсын буцалтгүй тусламж, Японы буцалтгүй тусламж гээд бусад эх үүсвэрээр сургууль, цэцэрлэгийг барьж байгуулах ажлыг нь эхлүүлэх ажлыг зохион байгуулж байна.

2013 оны 317 дугаар тогтоолоор нийслэлийн Баянзүрх дүүргийн 10 дугаар цэцэрлэг бол хуучин барилгыг буулгаад шинээр барих санхүүжүүлэх шилжүүлэх гэсэн ийм концессын гэрээнд орсон. 280 хүүхдийн хүчин чадалтай ийм цэцэрлэг. Концесс эзэмшигч нь концессын онцгой эрхээсээ татгалзаад ингээд дараагийн концесс нь зарлагдаагүй хүлээгдэж байгаа юм байна лээ. 

Тэгээд би бол үүнийг сая бас энэ 17 дугаар тогтоол 73, 74 дүгээр тогтоолуудыг бол эрчимжүүлэх ажлаар Засгийн газарт бол бас Хэрэг эрхлэх газрын 1 дүгээр орлогч энэ тэрд тогтоолуудыг нь хувилаад ингээд энэ ажлыг жаахан эрчимжүүлж өгөөч гээд асуудал, хүсэлт тавьсан байгаа.

Чингэлтэй дүүргийн 3 дугаар хороо 19 дүгээр цэцэрлэгийн өргөтгөл, Чингэлтэй дүүргийн 11 дүгээр шинэ цэцэрлэг, Чингэлтэй дүүргийн 6 дугаар 108 дугаар цэцэрлэгийн өргөтгөл гээд ер нь сургууль, цэцэрлэгийн цогцолбор гэж бол бас нэлээн олон барилгуудыг барьж эхлүүлэхээр сая Чингэлтэйд бол бас 2, 3 цэцэрлэг 3 шинэ сургууль, цэцэрлэгийн нэг нь шинэ  цэцэрлэг, хоёр нь сургууль, цэцэрлэгийн комплекс цогцолбор гэж ярьж байгаа бид нар. Ийм барилгууд бол ашиглалтад орсон. Баригдаж байгаа ч бас хэд хэдэн барилга байгаа.

317 дугаар тогтоол гэж миний түрүүний хэлдэг концессын энэ хуучин тогтоолд бол бас хэд хэдэн сургууль, бага сургууль, цэцэрлэгийн цогцолбор барьж байгуулахаар тусгагдсан байгаа. Тийм учраас бидэнд бол би сая ажил аваад 3 сар болох гэж байна. Энэ хугацаанд бол маш олон баримт цуглуулсан. Дүүргүүдийг бол газрын зургийг авчирч байгаад хороо хороогоор нь аль хороо нь аль хороотойгоо хиллэж байна. Нутаг дэвсгэр нь хэдий хэмжээтэй байна, хүн ам нь хэдий байна гээд ингээд судалгаа бол маш сайн хийж байгаа.

Зарим хороодод бол сургуульгүй гээд байсан хороод бол нөгөө зэргэлдээх хорооны сургууль тэр талдаа байдаг учраас тэнд бүрэн хамрагддаг ийм тогтолцоо ч бас байгаа юм байна лээ. 

Тэгэхээр газар бүр, байршил бүрийн онцлогоос шалтгаалаад бид энэ бүх арга хэмжээг авч хэрэгжүүлэхээр ажиллаж байна. Зүгээр засварын хувьд бол энэ улсын төсөвт манай яамны багцад энэ манай эрхлэх асуудлын хүрээний хэдхэн асуудлын хүрээнд бол хэдхэн сургууль цэцэрлэгийн завсар хийж хүрэхээр 5.5 тэрбум төгрөг батлагдахаар төсөлд явж байгаа. 

Энэ бол яах аргагүй миний түрүүний хэлдэг шаардлагатай засварын 5 хувийг ч бид хийж чадахааргүй ийм бага хөрөнгө оруулалт. Тэгээд улсын эдийн засаг ийм байгаа нөхцөлд бол бид үүнээс илүүг бас тусгах боломж байгаагүй байх гэж бодож байна.

Зүгээр би бол санал, хүсэлт мөн хөдөө орон нутгаас цэцэрлэгүүд хүртэл өөрсдөө хүртэл ирдэг. Бичгээ бариад хүрээд ирдэг. Энэ болгоныг эмхэтгэж нэгтгээд Сангийн яаманд бол ийм хэрэгцээ шаардлага байна гэдгээ гаргаж хүргүүлж байгаа. 6000 гаруй барилга гэдэг бол маш олон барилгатай ийм салбар. Тэгээд энэ болгоны 1 сургууль 1 барилгатай гээд тооцохоор зарим нь бол 3 барилгатай сургууль маш олон байгаа. 

Хөдөө суманд байгаа сургуулиуд 1, 2, 3 дугаар байр гээд. Дээрээс нь хажууд … /минут дуусав/

М.Энхболд: - С.Эрдэнэ гишүүн асуултаа асууя.

С.Эрдэнэ: - Баярлалаа. 2016 оны Улсын Их Хурлын сонгуулийн үр дүнд бүрдэж саяхан 100 хоногийн хугацаа нь өнгөрч байгаа мэргэжлийн гэх тодотголтой Засгийн газар төрийн болон төрийн бус өмчийн цэцэрлэг, сургуулийн өнөөгийн байдал, цэцэрлэг, сургуулийн хүүхдийн хамрагдалтыг сайжруулах чиглэлээр авч хэрэгжүүлж буй арга хэмжээний талаар хийсэн мэдээллийг та бид хамтдаа сонслоо. 

2016-2017 оны хичээлийн жил эхлээд 1 сар хагасын хугацаа өнгөрч байна. Боловсрол, соёл, шинжлэх ухаан, спортын сайд цэцэрлэг, сургуулийн хүрэлцээ хангамжийн талаар мэдээлэлдээ дурдахдаа 2016-2017 оны хичээлийн жилд сургуулийн өмнөх боловсролын хамран сургалтыг 2012 онтой харьцуулахад 61317 хүүхэд буюу 33.9 хувиар, 2015 онтой харьцуулахад 16898 хүүхдээр нэмэгдүүлж, сургуулийн өмнөх боловсролын хамран сургалтыг улсын хэмжээнд 1.1 функтээр нэмэгдүүлсэн. 


2016 онд дууссаны эцэст төсвийн хөрөнгөөр нийт 8 цэцэрлэг барьж ашиглалтад оруулсан. Энэ онд багтааж улсын хэмжээнд нийт 21 цэцэрлэг ашиглалтад оруулснаар цэцэрлэгийн хүчин чадал 5375-аар нэмэгдсэн. Сургуулийн хүртээмжийг нэмэгдүүлэхээр хийсэн ажлын үр дүнд 2016-2017 оны хичээлийн жилд хүүхдийн тоо өнгөрсөн оноос 26636-аар нэмэгдсэн. Төрийн бус өмчийн цэцэрлэг байгуулахыг дэмжиж ажилласнаар 2016-2017 оны хичээлийн жилд төрийн бус өмчийн 72 цэцэрлэг шинээр нэмэгдэж 4307 хүүхдийг хамруулж чадлаа гэж тоо баримтууд дурдаж байх шиг байна. 

Бидэнд ирсэн мэдээллээр. Үнэн хэрэгтээ цэцэрлэгийн хүртээмжийг нэмэгдүүлэх талаар сайдын мэдээлэлд дурдагдаж буй дээрх бүх ажлуудыг Ардчилсан нам өнгөрсөн 4 жил эхлүүлж дуусгасан гэдгийг Монголын ард түмэн мэдэж байгаа. Тийм болохоор Улсын Их Хурлын чуулганы индэр дээрээс өнгөрсөн 4 жилд одоо хийсэн ажлын талаар, хийсэн Боловсролын сайдын мэдээлэлтэй холбогдуулан Ардчилсан намын Засгийн газар сургууль, цэцэрлэгийн хүртээмжийг сайжруулах чиглэлээр хийсэн их бүтээн байгуулалт, хэрэгжүүлсэн ажлын талаар мэдээлэлдээ энэ үнэн зөв мэдээллийг өгсөн сайдад Улсын Их Хурал дахь Ардчилсан намын бүлгийн зүгээс талархал илэрхийлж байна. 

Сайд 2016 оны хичээлийн жилд 1 дотуур байр, 3 спорт заал, 5 сургууль шинээр ашиглалтад орсон бөгөөд энэ ондоо багтаан 6 дотуур байр, 1 спорт заал, 17 сургуулийн барилгыг 2017 онд 6 дотуур байр, 21 спорт заал, 23 сургууль, 9 цэцэрлэгийн барилгын ажлыг шинээр ашиглалтад оруулна гэж хэлж байна.

Энэ бүх бүтээн байгуулалтыг Ардчилсан намын Засгийн газар 2010 оноос шат дараатайгаар барьж эхлүүлсэн. 2017 оны ашиглалтад орох гүйцэтгэл нь 50-80 хувьтай байгаа дээрх барилгуудыг Монгол ардын намын Засгийн газар үргэлжлүүлэн дуусгах үүрэгтэй. 

Ардчилсан намын хийж хэрэгжүүлсэн сайн хөтөлбөрийг зогсоож, амьдралд чухал хуулиудыг цуцалж чадсан Монгол ардын нам Ардчилсан намын барьж байгуулсан цэцэрлэг, сургуулийн барилгуудыг буулгаж нурааж чадахгүй нь ойлгомжтой юм. 

Монгол ардын намын Засгийн газар сургууль, цэцэрлэгийн хүртээмжийг нэмэгдүүлэх талаар ямар шинэ бодлого, хөтөлбөр хэрэгжүүлэх байна вэ гэж асуувал үнэндээ Монгол ардын намын Засгийн газар 2017 оны төсөвт 1 ч цэцэрлэг, сургуулийн барилгыг … /минут дуусав/

М.Энхболд: - 80 дугаар микрофон Ж.Батсуурь сайд хариулъя. 

Ж.Батсуурь: - Бид бол би түрүүнээс хойш энэ орон нутгийн тойргийн эрхэм гишүүдэд асуултад маш тодорхой хариуллаа. Тэгэхээр сая бол 3 ээлжийг 2 ээлж болгохоор жишээлбэл 32 сургуулийн барилгыг энэ 2017 онд эхлүүлэхээр хууль эрх зүйн актыг бол бэлэн болголоо. 

Дараагийн сургууль, цэцэрлэгийн асуудал дийлэнх нь орох байх. Дараагийн концессын гэрээгээр барьж байгуулах ажлыг эхлүүлнэ. Энэ бол улсын төсөвт зүгээр 2017 оны төсөвт багцад яг дүнгээрээ батлагдаагүй ч гэсэн 2018 оноос эхлээд төсөвт батлагдаад өөрөөр хэлбэл гүйцэтгэгчийн зардлаар барьж байгуулаад гүйцэтгэгч нь барьсан барилгынхаа төсөв батлагдсан одоо гэрээнийхээ дагуу 2017, 2018, 2019 оноос эхлээд ингээд ээлж дараатай төсөвт суулгаад мөнгөө аваад явахаар. 

Тэгэхээр энэ бол төсөвт шинэ барилга огт эхлүүлэхгүй нь гэсэн ойлголт биш. Мөн БНХАУ-ын Засгийн газрын буцалтгүй тусламжийн хүрээнд 22 сургууль барьж байгуулагдана. Энэ бол 2017 онд мөн Азийн хөгжлийн банк, Японы Засгийн газрын бас завсар үйлчилгээнүүд нэлээн байгаа. Шинэ цэцэрлэгийн барилгууд 7 цэцэрлэгийн барилга баригдахаар бэлтгэл ажлаа хийгээд явж байна.

Мөн дараагийн концессын жагсаалт Засгийн газрын хурлаар орж батлагдах байх. Энд бол дийлэнх нь цэцэрлэгүүд байна байх гэж бодож байна. Тэгээд ер нь бол манай Засгийн газрын мөрийн хөтөлбөрт тусгагдсан хүүхэд бүрийг цэцэрлэгт хамрагдах боломжийг бүрдүүлнэ. Бүх ерөнхий боловсролын сургуулийн ачааллыг тэнцвэржүүлж, 2 ээлжээс дээшгүй ээлжээр хичээллүүлнэ гэсэн энэ зорилтоо хэрэгжүүлэхийн төлөө барилга маань нэлээн урт удаан хугацаанд баригддаг. Дор хаяж 2-оос доошгүй жил. Тийм учраас 2017 онд дийлэнх хэсгийг эхлүүлж, 2018 онд дараагийн хэсгүүдийг эхлүүлж ингээд энэ ажлаа бол энэ ойрын 3 жил, 4 жилийн  хугацаанд бол бүрэн хэрэгжүүлэхээр манай яамны хувьд бол ажиллаж байна.

Дараагийн ээлжид сумын соёлын төв, мөн одоо музей гээд соёлын салбарын барилга байгууламжууд мөн бусад барилга байгууламжийг ч гэсэн барьж байгуулах шинэчлэх мөн энэ Баянзүрхэд барьж байгуулагдах байх гэж бодож байна. Байгалийн томоохон музей барьж байгуулахаар Хятадын юу Солонгос Улсын Засгийн газрын буцалтгүй тусламжийн хүрээнд 55.8 сая долларын хүрээнд энэ ажлыг эхлэхээр Улаанбаатар хотын захиргаа манай Боловсролын яам манай яам хамтран гэрээ байгуулах ажил эхэлж байна. 

Энэ болгон бол манай энэ эрхэлж байгаа салбарын өөрөөр хэлбэл мөрийн хөтөлбөрт тусгагдсан бүх үйл зорилтуудыг хэрэгжүүлэх ийм боломж бүрдэж байгаа гэж хэлэх байна. 

Ингээд бидний анхаарлын хүрээнд бол 1 ч сум, 1 ч баг, Улаанбаатар хотын 1 ч хороо үлдээгүй байгаа. Бид бол өргөн хэмжээнд судалгаа, тооцоо явуулж байгаа. Харин урд өмнө эхэлсэн нэлээн олон дуусаагүй томоохон бэлтгэл ажил нь хангагдаагүй байхад эхэлсэн урт удаан хугацаагаар царцаагдаад төсөв нь хүчингүй болохоос өөр аргагүй болсон тийм барилгууд бол бас нэлээн тоотой байгаа. 

Үүний заримыг нь бол хөрөнгө гаргаад дуусгах боломжгүй барилгууд ч нэлээн байгаа. Заримыг нь бол одоо өөр аргаар шийдвэрлэх заримыг нь бол ээлж дараатай улсын төсөвт суулгаж энэ барилгуудыг дуусгах харин дахин гэрээ байгуулах төсвийг нь дахиж батлах энэ тэр гээд нэлээн олон байгууллагын оролцоо хууль эрх зүйн шийдвэр гарах ийм шаардлагатай барилгууд бол манай салбарт бас нэлээн хэд байгаа. 

Энэ болгоныг шийдэхээр манай газар бүгд аймаг дүүгээр нь хувааж аваад ингээд ажиллаж байгаа. Тийм учраас гишүүд маань … /минут дуусав/

М.Энхболд: - Б.Ундармаа гишүүн алга байна. Д.Ганболд гишүүн асуултаа тавья. Уучлаарай. Б.Ундармаа гишүүн.

Б.Ундармаа: - Ингээд та бүхэнд өдрийн мэнд хүргэе. Ж.Батсуурь сайдыг бас шуурхай хурдтай ажиллаж байгааг мэдэж байгаа. Ялангуяа манай Сонгинохайрхан дүүрэг дээр олон цэцэрлэг сургуулиудын асуудлуудыг 9 сарын 01, 9 сарын 15-ны дотор бас боломжийн хэмжээгээр тоног төхөөрөмж, хүүхдийн тоглоом хэрэгслээр бол хангаж өгснийг бол мэдэж байна. Талархлаа дэвшүүлье танай баг хамт олонд. 

1 асуудал байна. Хувийн хөрөнгөөр баригдсан хувийн цэцэрлэгүүд байна. Энд яам хувьсах зардлыг нь яаралтай өгөх боломж байна уу 1 дүгээр асуулт.

2 дугаар асуулт тэр хувийн хөрөнгөөр байгуулагдсан цэцэрлэгт тоглоом болон бусад тоног төхөөрөмжүүдийг нийлүүлэх гал тогооны тоног төхөөрөмжийг нийлүүлэх 2 дахид нь ямар боломж байна вэ? Өнөөдөр төрийн үйлчилгээ, төрийн ажлыг бол бас энэ хувийн хэвшлийнхэн маань хийж байна. Ялангуяа Сонгинохайрхан дүүргийн хамгийн баруун талын зах болсон 22 дугаар хороо, 2, 1 дүгээр хороонд бас энэ цэцэрлэгүүд баригдаж байгаа. 

Та хэлж байна. Сургуульгүй цэцэрлэггүй хороо байгаа гэж. Тэгвэл Сонгинохайрхан дүүргийн 20 дугаар хороонд сургууль ч байхгүй, цэцэрлэг ч байхгүй байгаа. Энэ сургууль ямар хугацаанд баригдах вэ? 

3 дугаар асуулт. 4 ээлжтэй сургууль байна. Бид бол 3 ээлж гэж ярьж байгаа. Тэгвэл 4 ээлжтэй сургууль маань 22 дугаар хороонд, мөн 1 дүгээр хороонд 107 дугаар сургууль гэж байгаа. Үүнийг бол та анхааралдаа авсан гэж сая хэллээ. Тэгээд хэдийгээр энэ Сонгинохайрхан дүүргийн 4 ээлжтэй сургуулиуд ямар хугацаанд өргөтлөө хийж орох вэ гэсэн энэ 3 асуулт байна.

4 дэх асуулт нь мэдээж дэлхийд өрсөлдөх чадвартай Монгол хүүхдүүдийг Монголын боловсролын систем Боловсролын яам маань бол бэлдэж байгаа. Тэгвэл 2012 он хүртэл олон улсын стандартыг нэвтрүүлсэн энэ кембриж стандартыг нэвтрүүлсэн нэлээн өргөн бааз суурьтай сургуулиудыг бол барьж байгуулсан. Багш нар мэргэжилтнүүдийг нь маш сайн бэлдсэн.

Гэтэл авьяаслаг Монгол хүүхдүүд маань өндөр төлбөртэй энэ хувийн сургуульд бол бас сурч чадахгүй байна. Олон улсын стандартыг олон улсын шалгуурт хангасан тэр сургалтад бол хамрагдаж чадахгүй байна. Гэтэл шалгалт өгөөд хамрагдаж болох шинэ эрин тэргүүтэй тийм энэ сургуулиудын үйл ажиллагаа нь ямар хэмжээнд явагдаж байна вэ? 

Хэрэв үүнийг үргэлжлүүлж байгаа энэ хөтөлбөрийг цааш нь үргэлжлүүлж байгаа юу? Үргэлжлүүлэх үү гэсэн ийм асуултуудыг асуумаар байна. Баярлалаа. 

М.Энхболд: - 80 дугаар микрофон Ж.Батсуурь сайд хариулъя. 

Ж.Батсуурь: - Б.Ундармаа гишүүний асуултад хариулъя. Энэ кембриж стандарт гэж туршилтын журмаар хичээллэж байгаа ажил эхлүүлсэн 3 сургууль байгаа. Энэ 3 сургууль бол үргэлжлээд үйл ажиллагаа явуулж байгаа. Цаашдаа бид бүх сургуулийг ийм стандарт руу шилжүүлэх бол боломж байхгүй. 

Энэ сургуулиуд бол одоо тусгай шилжүүлгээр нэлээн их өндөр зардалтайгаар үйл ажиллагаа явуулдаг. Зүгээр ер нь бол бид ерөнхий боловсрол, сургуулийн өмнөх боловсролынхоо манай яамны боловсруулж стандартчилал хэмжил зүйн байгууллагуудаар хуулийн дагуу хянуулж батлуулж мөрдүүлэх энэ мөрийн энэ ерөнхий боловсролын сургуулийн хөтөлбөрүүд маань хуульд заагдсан энэ хөтөлбөрүүд маань олон улсын түвшинд очих ёстой. 

Үүнийг хүргэхийн төлөө манай боловсролын байгууллага багш нар хаана хаанаа хичээж ажиллах юм бол одоо манай бүх хөдөө суманд байгаа сургууль, аймагт байгаа сургууль, Улаанбаатар хотод байгаа бүх сургуулиуд бол хүүхдүүдэд тэр батлагдсан стандарт хичээлүүдээ аль болох бүх хүүхдэд нь нэлээн харьцангуй өндөр түвшинд эзэмшүүлэх ийм боломж нөхцөлүүд бүрдэх юм бол бид 12 жилийн боловсрол эзэмшээд, аль ч улс орны аль ч хотын их дээд сургуулиудад тэр орны залуучуудтай мөр зэрэгцээд суралцах боломж бүрдэнэ.

Харин хэлний бэлтгэл бол зайлшгүй хийх шаардлагатай байдаг. Сонгинохайрхан дүүрэгт бол саяын миний яриад байгаа 10 дугаар сарын 11-ний концессын Засгийн газрын тогтоолоор бол 9 сургуулийн барилга, зарим нь бол өргөтгөл байгаа. Зарим нь бол шинээр баригдах барилгууд байгаа. 107 дугаар сургууль, 102 дугаар сургууль, 32 дугаар хороонд мөн сургуулийн шинэ барилга энэ бол 1400, 1600 хүүхдийн сургууль байна байх. Энэ бүх сургуулиуд мөн 640 сургууль, 122 дугаар сургуулийн өргөтгөл тэр ногоон барилга гэх мэт энэ барилгуудын ажлыг бол аль болох яаралтай бэлтгэл энэ өвөл бэлтгэл ажлыг нь хангаад ирэх оны эхэнд хавар бол барьж байгуулах ажлыг эхлүүлэх ийм бодолтой байгаа.

Гэхдээ ганцхан манай яам оролцдоггүй. Үндэсний хөгжлийн газар гээд тал талын олон байгууллагын оролцоо байдаг. Тэгээд концесст бол оролцох хүсэлтээ илэрхийлж байгаа гадаад, дотоодын компаниуд бол нэлээд байгаа. Тийм учраас энэ барилгуудын ажлыг эхлүүлнэ. 

Мөн цэцэрлэгийн барилга барьж байгуулах концессыг бол Засгийн газрын хурлаар оруулахаар бид бэлтгэж байна. Энэ Засгийн газрын хурлаар оруулсан концессын тогтоол маань бас батлагдах юм бол мөн адилхан энэ сургуулиудтай адил энэ ажлуудыг эхлүүлнэ.

Сонгинохайрхан дүүрэгт байгаа хороо болгоны хүн амын судалгаа, сургууль, цэцэрлэгийн орны тоо, хүүхдийн тооны хэрэгцээ шаардлага бол бидэнд маш газрын зураг дээр ч тэмдэглэгээтэй ил тодоор байж байгаа. Тэгээд Улаанбаатар хотын захиргаа бол бидэнд газрын бэрхшээлийг бол арилгаж өгнө. Газар бол олж өгнө гэсэн байгаа. 

Тийм учраас газар олдоно гэж бид бодож байгаа. Тийм учраас энэ хэрэгцээтэй байршилд нь бол сургууль цэцэрлэгийн барилгыг эхлүүлэх ажлыг зарим сургууль, цэцэрлэгийн барилгын өргөтгөлийг хийх ажлыг бол эрчимтэй, яаралтай зохион байгуулна гэж бодож байгаа. 

М.Энхболд: - Д.Ганболд гишүүн, цаг нь дуусаагүй байсан уу? 80 дугаар микрофоныг өгье. 

Ж.Батсуурь: - Бид ер нь бол сургуулийн түвшний гал тогооны шинэчлэл хийсэн иж бүрэн 7, 8 төхөөрөмжтэй, цэцэрлэгийн түвшинд 5, 6 тоног төхөөрөмжтэй ийм гал тогооны иж бүрдлийг бол манай яамнаас нийлүүлж байгаа. Гэхдээ 2016 оны төсөв хөрөнгөө бол аль хэдийн зарцуулаад дууссан учраас энэ жил бол тийм нөөц байхгүй. Дараа оны тоног төхөөрөмжийн зардлаас бол тийм, энэ тоног төхөөрөмжийн зардлаас бол тодорхой хэмжээний шаардлагатай газар нь бол гал тогооны тоног төхөөрөмжийг бол нийлүүлнэ.

Харин хувийн цэцэрлэгүүдэд бол бид нийлүүлэх боломж бол байхгүй. Эхний ээлжид шинээр ашиглалтад оруулах сургууль, цэцэрлэгүүдийнхээ тоног төхөөрөмжийг бол аль болохоор иж бүрнээр нь нийлүүлэхийг зорьж байгаа. 

М.Энхболд: - Д.Ганболд гишүүн асуултаа тавья.

Д.Ганболд: - Баярлалаа. Би эдийн засгийн хямрал энэ нөхцөл нүүрлэсэн үед бид төсөв төлөвлөгөөгөө хэлэлцэж батлуулахаар явж байгаа үед энэ асуулга тавиад хариулт өгч байна л даа. 

Тэгэхээр аливаа нэг юмыг нэг эрэмбэлмээр юм санагдаад байгаа юм. Ялангуяа өнгөрсөн он жилүүдийн хийсэн дутуу ажлууд гээд олон юм яриад байгаа боловч түүнийгээ тодорхой дүн тоогоор нь хэлж чадахгүй байна. Энэ өөрөө их чухал.

2 дугаар концессын гэрээгээр хийгдэж байгаа ажлууд гэхэд хэчнээн тэрбумын ажил хийгдэж байгаа эргээд хэдийд өгөх юм хэдийд эргээд буцаагаад олгох ёстой юм гэдэг юмаа зөв цогцоор нь цэгц авч үзэхгүй юм бол эргээд бид дахиад өрийн гэдэг юм уу эргээд үүнээсээ гарч чадахгүй 4 жилийн ард байдгаараа байх вий гэж болгоомжлол байна. 

Тэгээд энэ дээр ямар хариулт өгөх вэ гэсэн санаа. Жишээ болгоод 2 юм яримаар санагдаж байна. Би юу вэ гэхээр Төв аймгийн Их Хурлын гишүүд өнгөрсөн жилүүдэд гүний дулаанаар сургууль цэцэрлэг хийх ийм боломжийг нээгээд ашиглалтад оруулаад одоо сайхан үйл ажиллагаа явуулж байна. 

Яг үүнтэй адилыг нийслэлийн захын гэр хорооллуудад хэрэгжүүлэх үү, бид эдийн засгийн хямралтай үед харин энэ боломжийг гадна дотнын хямд төсөр аргаар хүүхдүүдээ цэцэрлэг, сургуультай болгох бодлогыг яам яаж харж үзэж байна вэ? 

Дээр нь би Чингэлтэй дүүрэг дээр 2 юм хэлмээр санагдаж байгаа. Бид нар гэрээр хүүхэд асрах үйлчилгээ болон цэцэрлэг хүрэхгүй байгаа энэ нөхцөл цэцэрлэгүүд дээр нэмэлт бүлэг гээд дүүргийн төсвийн хөрөнгө оруулалтаар одоогийн байдлаар 10-аад бүлгийг бий болгосон. 10-аад бүлэгт ингээд дэгстүүлээд хэлэх юм бол нийтдээ 800 хүүхдийг хүлээгээд авсан. 

Гэхдээ 1 тэрбумын барилга байшин 120 хүүхдийн цэцэрлэг биш бид нар өөрийн боломжоороо цэцэрлэг дээрээ нэмэлт бүлгийг тэгэхээр үүнийг судалж үзсэн үү энэ чиглэл дээр та нар тодорхой алхам гаргаж болж байгаа нь юу байна, болохгүй нь юу байдаг вэ санаа оноо аваад ингээд хэрэгжүүлэх юм бол улсын эдийн засаг хүндрэлтэй байгаа үед дотоод нөөц боломжоо ашиглах гэдэг боломжийг хараач гэж.

Одоо цаг дуусахаас өмнө би 2 юм бас хэлмээр санагдаж байна. Энэ борооны дараахь мөөг шиг их дээд сургуулиудаа ер нь бодлогоор яах гэж байгаа юм бэ? Би үгүйсгээд хаачих гэж байгаа биш. Монголд одоо хөдөлмөрийн зах зээл дээр гэхэд л ямар мэргэжил нь ямар боловсон хүчин чухал юм бэ? Бид нар бол жил болгон эдийн засагч хуульч, сэтгүүлч гэдэг юм уу өөр ямар мэргэжлүүд байдаг юм магадгүй одоо тэр бизнесийн удирдлага гээд. Энэ бид нарт хангалттай хангасан. 

Тэгвэл өнөөдөр бид нар зам гүүрийн гэдэг юм уу, гүүрийн метал хийцийн инженер, архитектор гэдэг хүн Монголд байхгүй. Тэгвэл нөгөө сургалтын төрийн сан гэж байгаа. Төрийн мэдлийн байгаа. Яг үүнийг төрийн бодлогоор Ерөнхий сайдын мэдлийн хүрээнд гаднын тэр 100 их дээд шалгарсан сургууль гээд байгаа яг тэнд шалгарсан хүүхдүүдээ явуулаад Монголд чадалтай боловсон хүчин оруулж ир л дээ. 

Ингэж байж энэ улс чинь улс шиг хөгжинө. Би үүнийг Боловсролын яамны удирдлагууд байж байгаа дээр онцгойлж хэлмээр санагдаж байна. 

М.Энхболд: - 80 дугаар микрофон. 

Ж.Батсуурь: - Баярлалаа. Эрхэм гишүүний асуултад хариулъя. Манай шинжлэх ухаан технологийн их сургууль архитектор мэргэжлээр 20-иод жилийн өмнө намайг 1983 оноос хойш би багшилсан. Тэр багшилсан цагаас эхлээд жил болгон архитектор мэргэжлээр хүмүүс төгсгөж байгаа. Би тэр мэргэжилд 11 жил тэр хүмүүст хичээл зааж байсан. 

Одоо ч тэр мэргэжил элсэлтээ аваад хүүхдүүдээ төгсгөж байгаа. Тэгэхээр би архитекторууд ховор байгаа гэж бол огт бодохгүй байна. Зам гүүрийн инженерийн хувьд ч гэсэн барилга замын машин төхөөрөмжийн анги салбар гээд энэ чиглэлээр бол мэргэжилтнүүдийг бэлтгэж байгаа.

Гэхдээ 1990 оны өмнөх боловсролын тэр тусмаа дээд боловсролын салбарын тогтолцоо өнөөдөр яг одоо зах зээлийн үед явж байгаа боловсролын тогтолцоо хоёр бол бас нэг тогтолцооны хувьд бол арай өөр болсныг манай зарим хүмүүс бас ойлгохгүй байх шиг байна. Тэгээд ер нь бол одоо бид иргэн хүн би өөрөө тийм мэргэжил эзэмшинэ гэж байхад тийм мэргэжлээр манайд Монголд хүн хэрэггүй гэж тэр мэргэжлийг хаах юм уу тийм зарчим бол огт баримталдаггүй. 

Яагаад гэхээр зах зээлийн нийгэмд бол сургууль иргэд эзэмшсэн мэргэжлээ яаж ашиглах нь бол хувь хүний 1 дүгээрт асуудал. 2 дугаарт бол гадаадад их дээд сургуульд явуулж байгаа ч гэсэн гэхдээ манай яамнаас бодлогын хүрээнд салбар байгууллагуудаас төрийн байгууллагуудаас гаргаж байгаад боловсролын яармаг ажиллуулдаг 1 дүгээрт. 

2 дугаарт бол хөдөлмөрийн зах зээл дээр манай Монгол Улсад ямар мэргэжлийн хүмүүс онц шаардлагатай байна гэдэг жагсаалтыг бол жил болгон гаргаж эцэг эхчүүдэд ерөнхий боловсролын сургуулиудад бид товхимол гаргаж хүргүүлж байгаа. Ийм мэргэжлийн ажилтнууд мэргэжлийн инженерүүд ийм хүмүүс дараа дараагийн жилүүдэд хэрэгцээтэй болох нь. 

Мөн дэлхийн түвшинд олон улсын түвшинд Монгол орны түвшинд бол ийм мэргэжлийн хүмүүс шаардлагатай болох нь гэдгийг бол бид зөвлөмж маягаар гаргаж байнга хүргүүлж байгаа. Цаашдаа энэ ажлыг улам эрчимжүүлье. Би бол тантай санал бол нэг байна. 

Тэр цэцэрлэгүүд сургуулиудын багтаамжийн ашиглах энэ тэр дээр бол 8 дугаар сарын 20-ны үед С.Батболд 18-нд байхаа албан даалгавар гаргасан. Нийслэлийн Засаг даргатай нийслэлийн Улаанбаатар хотын боловсролын газар манай яам хамтарч байгаад 9 зүйл заалттай албан даалгавар гаргасан. Яагаад гэхээр бид 9 дүгээр сарын 01 нөгөө сургуулийн өмнөх боловсрол цэцэрлэгийн хүрэлцээ сургуулийн хүрэлцээ гээд бодит бэрхшээл гарна гээд энэ 9 зүйлтэй албан даалгаварт бол бид саяын цэцэрлэг өөрийнхөө байр савыг ашигла, нэмэлт анги бүлэг нэмж ав гээд тэгээд манай Боловсролын яамнаас бид хөрөнгөө ашиглаад нэлээн хэдэн шалнаасаа халдаг гэр цэцэрлэгийг бол захын дүүрэг, хорооллуудад нэмж олгосон гээд олон талын арга хэмжээ авч хэрэгжүүлсэн.

9 зүйл заалт бол үндсэндээ тэр албан даалгавар хотын захиргааны гаргасан албан даалгавар бол бүрэн хэрэгжээд бас нэлээн боломжийн түвшинд өргөтгөж хүүхдүүдээ авах боломж бүрдсэн. 

Хувийн цэцэрлэгүүдийн орны тоог нэмэгдүүлж энэ чинь хэдэн тэрбум төгрөг батлагдсан билээ? Хувийн цэцэрлэгүүдэд олгосон мөнгөний хэмжээ чинь. Хувийн цэцэрлэгүүдэд бид бас нөгөө хоолны мөнгийг нь тийм хувьсах зардал 1.4 тэрбум төгрөгийг төсвийн тодотголоор батлуулж 1.4 тэрбум төгрөгийг хувийн цэцэрлэгүүдэд зайтай байсан орон дээрээ нэмж хүүхэд аваач гээд 1.4 тэрбум төгрөгийг олгож 3087 хүүхэд нэмж 9 сарын 01-нд элсэлт авхуулсан.

Яагаад гэвэл орон сул чөлөөтэй байсан хувийн цэцэрлэгүүдэд энэ мөнгийг улсын төсвөөс нэмж олгосны үр дүнд ийм арга хэмжээнүүдийг авч хэрэгжүүлсэн. Бид бол ганц барилгаар хөөцөлдөөд барилга хүлээгээд суугаагүй. Ер нь бол … /минут дуусав/

М.Энхболд: - Гишүүд асуулт асууж, хариулт авч дууслаа. Одоо асуулга тавьсан Улсын Их Хурлын гишүүн үг хэлэх дэгтэй. М.Оюунчимэг гишүүний микрофоныг өгье. 

М.Оюунчимэг: - Ямар ч байсан Улсын Их Хурал санал хэлэх, … /үг тасрав/

М.Энхболд: - Үгүй асуулт асуугаад хариултаа аваад тэгээд асуулга тавьсан гишүүн 5 минутад багтаж үг хэлж болно. Дүгнэсэн маягтай хариулт аваад юу гэж бодов. 

М.Оюунчимэг: - Ямар ч байсан Улсын Их Хурлын намрын чуулганы яг энэ эхэнд төсөв хэлэлцэж байгаа энэ чухал цаг үед сургууль боловсролыг хүртээмж, агуулга, хэрэгцээ, чанар энэ боловсролын системтэй холбоотой бас чухал асуудлыг хөндөж энд оруулж хэлэлцэх ийм боломж олгосон Улсын Их Хурлын даргад талархаж байна. 

Бас манай гишүүд яг энэ иргэдээ төлөөлж энд ирсэн учраас маш чухал асуудлуудыг хөндөж тавьж байна. Тэгэхээр энэ бүхэн өнөөдөр Монголын нийгэм, Монголын боловсролын салбарт байгаа байдал шүү Ж.Батсуурь гишүүнээ сайдаа. Та бол маш бэлэн цэцэн хариулж байна. Энэ бичлэгийг бүгдийг нь би бүтэн хийж байгаа. Дараа нь таны ярьсан бүхэн бодит амьдрал дээр хэрэгжсэн байна уу, цаашид яг хэрэгжих нь үү гэдэгт хяналт тавина. Дараа нь хариу нэхэх болно гэдгийг танд болон танай яамныханд хэлье. 

Тэгээд ер нь анхаарч хэлэхэд сая С.Эрдэнэ гишүүн улс төр болгоод хувиргалаа. Яг үнэндээ өнгөрсөн 4 жилд манай улс 4, 5 төсөвтэй байсны гайгаар Боловсролын яам гэхэд тендер нэрээр хэд хэдэн цогцолбор нэрээр зөндөө барилгууд бариад тэр нь дөнгөж эхэлсэн үү үгүй юу зогссон өнөөдөр, тэгээд цаашдаа энэ нь хийгдэх үү үгүй юу гээд баахан хүлээлт үүсгэсэн ийм байна.

Тэгэхээр одоо сая бүх гишүүд хэлж байна. Энэ хийх гэж байгаа хөрөнгө оруулалт одоо тэр Засгийн газраар батлуулна гээд байгаа концессоо бидэнд гишүүдэд ил тод нээлттэй мэдээлэл өгөөд эрэмбэ дарааллыг нь зөв тогтоогоод хөрөнгө оруулалтаа зөв хийгээрэй гэж танаас захих байна.

Ингэж хийхдээ ер нь сургууль, цэцэрлэгийн өнөөдрийн бодит байдлыг харахад халаалт дулаан дэд бүтэцтэйгээ ингэж цогцоор нь шийдээгүйгээс болоод барилгын ажил нь эхэлж байгаад дандаа зогсдог. Эсхүл жилийн дараа эргээд урсгал зардал гээд засварын мөнгө нэхэгдээд явдаг энэ байдал манай улсын хэмжээнд хавтгай болсон байна шүү. 

Тэгэхээр энэ дэд бүтэц барилга тал дээр үүн дээр анхаараарай гэж танд хэлэх байна. 

2 дахь гол зүйл нь өнөөдөр ер нь зүгээр боловсролын систем тэр чигээрээ хариуцлагагүй ер нь чанаргүй болоод байна. Үүнийг бол сайд та өөрөө хүлээн зөвшөөрөх байх, салбарынхан ч гэсэн. Бусад улс орнууд Япон, Сингапур, Швед, Норвеги гээд үзэхэд боловсролын салбарын хөрөнгө оруулалт дотоодын нийт бүтээгдэхүүнд эзлэх санхүүжилт нь хүртэл өндөр байдаг. 

Хүмүүс нь боловсрол, эрүүл мэндийн салбартаа тэр улс хамгийн сайн хөрөнгө оруулалт хийж хамгийн сайн бодлого барьснаар энэ улс өөрөө хөгжих гол үндэс нь болдог. Гэтэл манайд өнөөдөр хувийн улсын сургуулиудын ялгаа тэнгэрт хадаж мөнгөтэй хүмүүс нь хүүхдээ гадаад, дотоодын гайгүй сургуульд сургадаг. Мөнгөгүй хүмүүс нь байдал нь ямар байгааг хараад эцэстээ 10, 20 жилийн манай улс энэ каст буюу зиндаа үүсээд энэ нь өөрөө хөгжил хүн амын амьжиргаанд сөрөг нөлөө үзүүлэх магадлал ер нь их болоод байна шүү. Энэ гажуудал бол битүү байна. 

Тийм учраас өнөөдөр энэ та бүхэн шинэчлэлийг энд эхлүүлж боловсролын салбарын чанар агуулгад илүү анхаараач гэж хүсэх байна. Одоо бол бид нар барилга л яриад байна. Энэ бол нэг талаасаа мэдээж шийдэгдэх асуудал. Тэр том хүрээгээ харж эргэж харахгүй бол өнөөдөр сурах бичиг дээр хүртэл сүүлийн энэ өнгөрсөн 4 жил юу болсныг бид нар мэднэ шүү дээ.

Үлгэр маань өөрөө бүр эротик өгүүлбэр болоод хувирсан. Түүхийг өөрчлөөд хувиргасан. Монгол Улсын түүх өөр түүх болоод хувиргасан тийм зүйлүүд их байна гэсэн шүүмжлэл өнгөрсөн 4 жилийн турш хэл шинжлэлийн ухааны хүмүүс шүүмжилсэн. 

Тийм учраас бид нар зөвхөн барилга, хөрөнгө оруулалтын асуудал гэдгээ нэг тэр сургууль цэцэрлэгийн хүртээмжтэй холбоотойгоос гадна энэ дотор агуулгад нь илүү анхаарч бүтцийн өөрчлөлт хийгээсэй гэж та бүхнээс хүсэх байна. 

2 дахь зүйл нь өнөөдөр байгаа сургуулийн ихэнх нь гал тогоо нь зориулалтын бус гал тогтоо сургуулиудын бараг 70 хувьд байна. Эндээс хүүхдүүдийн өвчлөл нөгөө айхавтар хавдар үүсээд байна. Өнөөдөр жишээ нь захын хорооллуудын сургуулиудаас эрүүл мэндийн шинжилгээ авахад гал тогоо нь зориулалтын бус байгаагаас шалтгаалаад ходоодны өвчлөл, тэр хавдрын өвчлөл ихээр гарч байна гээд сая эрүүл мэндийн тэр гал голомт хөдөлгөөнийхний хийсэн юунаас харахад тийм юмнууд маш их байна.

Тийм учраас бид нар өнөөдөр энэ боловсролын салбарыг бүтцээр нь сайн харж үзэх хэрэгтэй байна. Яг энэ агуулгаар ч гэсэн яг улсын чуулганы намрын чуулганы эхэнд энэ төсөв хэлэлцэж байгаа үед энэ асуудлыг хөндөж ярьсанд би хувьдаа бас асуулга тавьсан гишүүний хувьд их талархаж байна. 

Тэгээд яг энд яригдсан юмыг бодит ажил болгох тал дээр Боловсролын яам сайн хянаж ажиллаарай гэж хэлмээр байна. Нөгөө талаасаа МСҮТ-ийн цаашдаа яаж явах юм, хүүхэд хамгаалах үйлчилгээ яах юм бэ гэдэг дээр Боловсрол соёл шинжлэх ухааны яам, Нийгмийн хамгааллын яам хоёр одоо яг бодлогоо цэгцлээд уялдаа холбоогоо нэгтгээд оруулж ирээч. Бид дэмжээд цаашаа явъя. 

Энэ хоёр хоёулаа өнөөдөр хэрэгтэй байна шүү гэдгийг л хэлмээр байна. Хүүхэд харах үйлчилгээ үнэндээ бас яг стандартаар хийсэн газрууд зөндөө байна. Тэгэхээр үүнийг цаашдаа яг стандартыг хангаад зарчмаар нь явуулах тал дээр бид ажиллая. Гишүүдийн энд бол бэлэн байна. МСҮТ-үүд бол үнэхээр хэрэгтэй байна. Тэр 70 хувийг нь үргэлжлүүлье. 

Сая Д.Ганболд гишүүний хэлсэн тэр яг үнэн. Хэрэгцээтэй мэргэжил бэлтгэх МСҮТ бол хамгийн чухал. Тийм учраас энэ чиглэлд бас санхүүжилт хөрөнгө оруулалтыг нь хийхэд анхаараач гэж хүсэх байна. Баярлалаа. Тэгээд энэ асуулгыг маань өнөөдөр хэлэлцэж гишүүд маань ингэж ач холбогдол өгч … /минут дуусав/

М.Энхболд: - Улсын Их Хурлын гишүүн М.Оюунчимэгээс Монгол Улсын Ерөнхий сайдад тавьсан асуулгын хариуг чуулганы нэгдсэн хуралдаан дээр сонслоо. 

Өнөөдрийн нэгдсэн хуралдаанаар хэлэлцэх асуудлууд дууслаа. Чуулганы нэгдсэн хуралдаан үүгээр өндөрлөж байна. 

Дууны бичлэгээс буулгасан:


ПРОТОКОЛЫН АЛБАНЫ 


ШИНЖЭЭЧ
                                                                         Д.УЯНГА

